. Luk )
Na-kel-uri-an tovoi aLuk totosi
Ase itos nalobulat egai?

_Novanuan lotokad namitisau hsan nasoruan
siGot lunau ke aLuk tovi vanuan rererer totah
mai aPol len nayaran san, gai itosi.

ALuk itos nalobulat egai han nasa?

Itosi han bikel ur ns-nau-gati-an silat lototah
mai aYesu husur namauran mai napusanan san.
ALuk itosi mos ase?

Itosi mos alat lotoke lelaboi nakitinan husur
ayesu.

Nalobulat egai ehusur as galito?

Ehusur aYesu nabory topusan, ehusuri len
nabory tobubur mai navanuan tile gail, ale
ehusuri len nabor tovi tarhat salito.
Natgalenan evisi nais?

Nalobulat egai ikel ur nasa tovisi len nasihau
A.D. 6 vabar A.D. 30.

Natgalenan evisi a be?

Nalobulat egai ibol husur nasa tovisi len naut
a Kalili mai a Jutea.

ALuk epuspus kitev nakitinan husur namauran
siYesu. Eus alat lotolaboi aYesu mai alat lo-
totah maii len nauman san, alat lotoris nasa
togole mai alat lotosasalor) han nasa tokele.
Ale aLuk itos gat natit pisi len nalobulat egai.
Igol imasil ke aYesu egom han bidor alat lo-
tomasig, han bilav kuv galit dan nasaan. Egam
nios navanuan Pisi, savi naju gail nai.

ALuk itos husur aYesu sunmian aNatun Navanuan,
tolomas bun alat lotomasah, alat lotopar

tite, alat lotomalkakat, alat lototar) mai alat
navanuan gail lotomatahun galito. Elamas bun
navanuan Nasaan gail, elamas bun alatpshavut

mai elamas bun alahutai. AYesu isor tas na-
pul-han-natite-an mai epusan husur natohan

pipihabalan aGot.

Len nagilen, aL.uk itos husur aYesu nabor) tomat
mai tole mahat dan namatan san. Itos nabol
husur alaruevis artosor mai aYesu len napisal
vi Emmaus nabor) tole mahat dan namatan tia.

Nabol enan ipat len nalobulat egai yai, sopat

len na-kel-uri-an siMattiu, siMak o sijon.

1) ALuk itos nalobulat egai mos nasa? (1.1-4)

2) Napasian siJon Baptais mai aYesu (1.5-2.52)

3) Napisulan siJon Baptais (3.1-20)

4) Nabaptaisan siYesu mai nabor) natomat total-
tal ke aYesu tigol nasaan (3.21-4.13)

5) Nauman siYesu len naut a Kalili (4.14-9.50)
6) AYesu iyar a Kalili vi Jerusalem (9.51-19.27)

7) Nawik namakot siYesu: nakotan mai
namatan san (19.28-23.56)

8) AYesu imaur tatas (24.1-12) o

9) AYesu evisi han navanuan gail. AGot ilavi vi

lan nomav (24.13-53)

Natubatan

1Tkad navanuan isobur tokel ur natit gail tosar-
poh len gidato, hum ahai kelkel ur gail lotokele.
Lutos nasa navanuan gail lotorisi mai lotokel uri
mai ginamito. 2 Hum ke alat len natubatan lo-
toris natit pisi tovisi, ale lotogem vi vanuan na-
vi-tarhate-an gail han nasoruan, imaienan lukel
uri mai ginamito. 3 Ginau am nunau ke, ivoi

ke, notokata kitev natit pisi len natubatan, tu-
ani, ale tos husuri van han gaiug Nasub Teofilus,

4 han gaBelaboi nakitinan husur aYesu, mai nasa
lotovusani han gaiug. Nabol egai imagegai:

Anel sua ikele ke dereh lipas aJon

5 Noboryy aHerot tovi kin len naut a Jutea,
ikad ahai tutumav sua nahasan aSekariah. Ikad
nahamar sua nahasan aApijah,* aSekariah tovi
galit sua. Bareab san, nahasan aElisapet, gai am
esua len napasusan siAron. 6 Galaru aruvoi, arunor
len nahon Nasub aGot bathut arugol husur masuv
han natit pisi tokele. 7 Be anatularu ebuer husur
aElisapet ebutoh, mai arovi havut tia.

8 Boy sua nahomar siSekariah loum siGot.

ASekariah eum len nshon aGot hum ahai tutumav.
9 Hum navide sihai tutumav gail, lubar han navat

han lotosab aSekariah hoan Bepanas nahai pshas
len naim siNasub aGot.* Bor sua aSekariah ebis
lan, 10 Jen naboy enan nabiltiluvoh lusor tuv
vivile. 11 Ale agel siNasub evisi hani, eil ben namel
tutumavan tarhat namatu.™ 12 Nabor aSekariah
toris agel enan, ematahw, ninen epil. 13 Ris agel
toke, “Sagematahw aSekariah, husur aGot esasalor)
hanna-sor-tuv-an sam. Ale asoam aElisapet dereh
tipas anatum ulunian. Gerin nahes Jon lan. 14 Ale
gaiug gehahavur habat mai naloh tivoi masuv
hani. Navanuan isobur dereh lehahavur han nabor
bevisi, 15 bathut tiyalyal len nahon aGot balai.
Asike emun nsawain mai nawai todar), ale tepul
han aNunun aGot nabor) topat sal len nabshaiun

* 1:5: 1Chr24.10 * 1:9: Ex030.7-8  1:11: Ex030.1-10; 1Ki
7.48

anan.” 16 Ale tipair talmam han anatun selsrael
tisobur van han Nasub, aGot salito. 17 Len
nanunun mai nadanan siElijah, dereh teil a mo
han Nasub han Bipair talmam han nalon atomalit
van han anatulito, pair tslmam han nalon alat
lasagol husur nasa aGot tokele, van han napisal
silat lotonor, lotokad namitisau han namauran
tonor. Imaiegai, aJon dereh teutaut han navanuan
gail han lebeutaut vir Nasub.”™*

18 Beti aSekariah ikel mai anel ke, “Nelaboi mab
han natgalegai? Husur novi havut tia mai asoagw
evi bareab tia.”

19 Apel isor vari ke, “Nahasagw aKapriel™ notoil
len nahon aGot tosavat ginau mos nabisor mai

gaiug, han nabikel ur na-kel-uri-an tovoi han nat-
galegai. 20 Be husur gasadalom nasa notokele, gaiug
dereh gebut, gedadas gabisor van vebar nabor nat-
galegai bevisi. Natit pisi dereh tevisi sunian no-
tokele.”

21Len naboy enan naluvoh lutoh vir aSekariah,
ale luparg lan husur evalo len naim siGot. 22 Nabor
tovivile, salaboi bisor mai galito, ale lolaboii ke, eris
na-kata-risi-an sua togeam len namav len naim siGot,
husur ebutbut be ike tisor len navslan.

23 Len nabor) han nauman sinahamar san gail
tonor, eriny naut a Jerusalem, ivahim san. 24 Husur
nabor enan abareab san, aElisapet etian ale husur
nahabati torim esusuan gai gabag, ike, 25 “Egainasa
Nasub aGot togole mos ginau nabor tohshavur han

* 1:15: Num6.3 © 1:16: Mal2.6 = 1:17: Mal45-6 - 1:19:
Dan 8.16, 9.21; Luk 1.26

ginau. Ilav kuv nahur sasa sagw notodar) Buri len
nahon navanuan sagw gail.”

Anel sua isor husur napasian siYesu

26 Ale len nahabati tomalevtes siElisapet, aGot
esovat anel Kapriel vi Nasaret, navile sua a Kalili
27 han bisor mai navensus sua, nahasan aMeri.
Ikad avan sua len nahamar siTevit, nahasan aJosef,
ale galaru arukel gati ke arilah. 28 Ayel ivan han
aMerli, ike, “Ivoi. Nasub aGot eputsan gaiug, itoh
mai gaiug.”

29 Be aMeri, nalon etuhatuh han nasoruan en
san, inau sobuer han namilen nasoruan anyel
tokele. 30 Beti agyel ikel maii ke, “Sagematahw
Meri, aGot ehahavur han gaiug tia, eputsan gaiug.
31 Asike idareh gaiug dereh getian, ale gipas ana-
tumi uluman sua, gerin nahes Yesulan. 32Gaidereh
tiyalyal balai, lekisi han anatun aGot a mahat buni,
ale Nasub aGot dereh tigol tilav namilen aTevit
atoman ta sutuai tovi kir). 33 Napasusan siJakop
dereh litoh pipihabslan vi sutuai; nanornan han
ebuer.””

34 Ris aMeri tokel mai anel ke, “Imabe? Avan
ideh sabar nibegw sal!”

35 Ayel isor vari ke, “ANunun aGot dereh tegam
len gaiug, nadanan siGot a mahat buni tikabut gol

gaiug hum namol. Husur enan ategai gabipasi,
dereh tevi siGot, ale lekisi han aNatun aGot.
36 Geris amaheani aElisapet. Alitenan am etian,
ikad anatun ulunman naut kemas ke tovi bareab tia.
Ale egai nahabati san tomalevtes, gai lotokisi ke to-

butoh. 37 Bathut aGot satatan han bigol natideh.”*

* 1:33: 2Sam 7.12-16:1sa9.6: Dan7.14  1:37: Gen18.14

38 Ale aMeri ike, “Ginau novi natabarehreh nau-
man siNasub. Ivoi len ginau hum gotokamaienan.”
Ale ayel ivan dani.

AMeri mai aElisapet

39 Sadareh aMeri ile mahat, injad vi lan nabiltivile
sua a Jutea, naut enan tobary vehuh. 40 Naboy
tobar naut enan evilohoim siSekariah, ike, “Ivoi,”
mai aElisapet. 41 Nabor) aElisapet tosasalor) han
na-ke-ivoi-an san, anatun ekurkur len nabshavun,
ale aElisapet epul han aNunun aGot. 42 Beti ikai
habat ke, “AGot igol navoian van han gaiug
sohor alatpahavut, igol navoian am van hen

anatuni gobipasi. 43 Imab han nategai tovisi
han ginau, ke anana siMasta sagw togoam han
ginau? 44 Husur nabo1 notosasalon han nadolom,
anatugw ekurkur hoen nahshaVuran san len
nabahatugw. 45 AGot gatogol navoian van han
gaiug, husur ke gaiug godalomi ke tigol nasa tokel
gati mai gaiug.”

AMeri eputsan nahasan aGot
46 Beti aMeri ike:
“Noalogw eputsan Nasub,
47 Nanunugw ikemkem han aGot sagw
gai tolav kuv ginau dan nasaan.
48 Husur eris natabarehreh san tovi ut komas,
ale vi sutuai naur pisi
lekiskis ginau ke alitenan navoian topat

lan.
49 AGot todarn buni igol

natgalevis tovoi buni han ginau,
gai sabon, nahasan esahor nahes pisi.
50Tlolosa han naur pisi ta sutuai vi sutuai

lotomatahw len nayalyalan san.
S1Evusan nadanan san han navalan tia,
ehut alat lotoviv, lumapipiriah,
alatenan lotopatpat galit mahat len
nalolito.
>2Isah sur alat lotoyalyal vi pan dan namilelito,
ale eputsan alat lotovi ut kemas.™
>3 Evanan alat lotomalkakat, luhanukub,
avil esavat alat lotokad natit pisi, luvan sasalav.
54 Evi tarhat silat a Israel lotovi vanuan san gail,
inau gati hon bigol nalolosaan mai navoian
han galito,
55 hum tokel gati mai atomadat gail,
mai aApraham mai napasusan san van van vi
sutuai.”™
56 AMeri itoh mai aElisapet papaday han
nahabati itor, beti etalmam vahim.

Lupas ajon

57 Len naborn aElisapet topas naulunian san,
58 amahean gail mai alat lototoh papadan hani,
losasalon) hani ke Nasuly aGot ivoi buni hani, ale
lohahavur maii. 59 Len namaribor) tomalevtor logam
han labetiv dalus anatun ale luke leriy) nahasan
atoman aSekariah lan.* 60 Avil anan ikai ke, “Aoa,
nahasan mau ajon!”

61 Ris lotokel maii ke, “Amaheam gail, nahes
enan ebuer len galito.”

62 Ale lusor len navalalit mai aSekariah

hon lsbisah nahes aSekariah toke tekisi hani.
63 ASekariah isor len navalan, eus natit han bitos

* 1:52: Job5.11,12.19 * 1:55: Hennaves46-55, ris1Sam 2.1-10
* 1:59: Gen17.11-12;Lev12.3

lan ale itosi ke, “Nahasan aJon.” Galit pisi lupay
lan. 64 Vaha-sua nai elaboi bisor tatas, ale etubat
han bisal suh aGot. 65 Alat lototoh papadar hani,
lumanmar), lomatahw, mai alat a Jutea, naut enan
tobary vehuh, luhol husur natgalegai. 66 Novanuan
gail pisilunau masuv han nasalotosasalor) hani, ale
luke, “Natotai egai dereh timabe?” Husur navalan
aGotipat tin lan.

Noabe siSekariah _
67 Atoman aJon, aSekariah epul han aNunun

aGot beti ikel ur nasa aGot tokel maii ke,
68 “Noputsan nahasan Nasub aGot selsrael,
bathut egam han togol navanuan san gail lotovi
slev lotomakuv,
69 ale esavat avan sua todar len napasusan sivan-
uan nauman san, aTevit,
atenan dereh tilav kuv gidato dan nasaan

sidato.
70 AGot ekamaienan _ _
len nabunon ahai kelkel ur san gail ta sutuai,

71 ke atenan bilav kuv gidato dan aenemi sidat
gail,
dan navalan alat lotomatahun bun gidat habat.
72Tlolosa hum tokel gati mai atamadat ta sutuai
ale inau gat na-kel-gati-an san tokitin,
73 na-kel-gati-an tota gati len nahasan mai aApra-

ham atemadat ta sutuai:* o
74 han bilav kuv gidato dan navslan aenemi sidat

gail
han ke datbeum san, asike datukad
namotahwan,

75 ale datbinor len nahon

* 1:73: Gen 22.16-18

mai datbivoi vabar nagilen namauran sidato.
76 Gaiug mau anatugw,
dereh lekis gaiug hon ahai kelkel ur siGot
toyalyal buni;
husur dereh gaiug geil a nio han Nasub
han gabeutaut han napisal san gail,*

77 han gabilav mai navanuan san gail

nalaboian han na-lav-kuvi-an dan nasaan
len narubatian dan nasaan salito.

78 Nalolosaan mai navoian siGot sidato
dereh tesun gidato

suman nayal tovisi len namay,
79 teniias alat lototoh len namargobut,
lotomatahw len nomatan,
han besahar gidato len napisal totarmat.””™
80 Ale natatai enan Jon, etibau, egom idarg len

nanunun. Itoh len naut masmas tobabesw vabar
nabor togom visi len alat a Israel. T

2

AMeriipas aYesu
(Mat 1.18-25)

1 Len naboy galenan Sisa Aukustus ikel buni
ke, tikad napurunan hsn navanuan pisi lototoh
len navalan alat a Rom. 2 Napurunan enan
evi nametakav nabor) aKwirinius tovi gavna len
naprovens Siria. 3 Ale galit pisi lovi lan naut salit

matmat hon labitos gat nahasalito.

* 1:76: Mal3.1 * 1:79: Isa9.2 T 1:80: Len nasoruan ta Kris
hum ma tovi len nanunun o hum ma tovi len aNunun aGot.

4 Na aJosef am erir) naut a Nasaret a Kalili ale
evi Petlehem a Jutea lotokisi han nabiltivile siTe-
vit, husur gai esua len napasusan siTevit. > Gai
mai aMeri, tokel gati ke arbilah, arovi Petlehem
han arbitos gat nahasalaru be aMeri papadar) han
bipasus. ¢ Nabor artotoh len naut a Petlehem,
aMeri ipasus. 7Ipas ahai a mo san tovi uluman.
Eruy gole han nahudhukaliko gail. Eriyi ipat len
naut nahanan sinarivatavat gail husur nahotel epul
varirihit pisi.”

Anel mai navanuan nasipsip gail

8 Len mariug enan ikad alatevis lotosuh len
namarireu gail, lotokatkata teban navashasipsip
popadan) han naut a Petlehem. 9 Nabor lototoh
magenan, anel siNasub evisi han galito mai
namonas SiNasubd emiias galito ale lomatahw,
lominminikot. 10 Ris anel tokel mai galito ke,
“Samtematahw, husur nukad na-kel-uri-an tovoi
bigol navanuan pisi labikemkem masuv. 11 Bathut
damapai len nabiltivile siTevit lupas natatai sua
bilav kuv nasaan samito, gai evi aKristo, Nasub,

aGot totabtabuh lan. 12 Egai natit matberis
lIaboii lan, ke: dereh mitisab natatai lotorur gole
han nahudhukaliko gail topat len naut nahanan

sinarivatavat.” L
13 Vaha-sua nai ikad nabiltiluvoh han agel han

namav lototah maii, lotoputsan aGot ke,
14 “Nalotuan van han aGot toyalyal buni,

* 2:7:  Novanuan galevis lotokad namitisau len nasoruan siGot
lunau ke savi nahotel, be naim silat len nabathudud siJosef. Ale
naim enan ikad narum alat len nayaran lotolaboi labipat lan, be
naruni epul tia.

mai len navile a pan, natsrhat van han
navanuan Pisi,
navoian siGot topat len galito.”

Noavanuan nasipsip gail lovi Petlehem

15 Nabor) anel gail lotorin galito hanlabetalmam vi
lan namav, navanuan nasipsip lukel mai galit gabag
ke, “Ivoi ke datevi Petlehem han datberis nategai
tovisi, Nasub tokele mai gidato.”

16 Na lusavsavut van, lusab aMeri mai ajosef,
mai amas topat len naut nahanan sinarivatovat.
17 Nabor lotorisi tonor, lukel ur nasa anel tokel
husur natatai enan. 18 Ale navanuan pisilotosasalor)
hani, lupapparn len nasa navanuan nasipsip lo-
tokele. 19 Be aMeri inau gat natgalen pisi, len
nalon inaunau namilen. 20 Beti navanuan nasipsip
lotalmam, ale lusor sal suh nayalyalan siGot, loput-
sani husur natit pisi lotosasalor) hani mai lotorisi.
Esunian pai anel tokel mai galito.

Arupat amas aYesu vi lan naim siGot ale
aSimeon mai aAnna arorisi

21 Nabor namaribor) tomalevtor simas tonor), lotiv
dalusi,* ale lorin nahes Yesu lan. Nahes enan anel
ikel uri nabor) aMeri satian sal.

22 Ta sutuai aMoses itos nalo husur latpshatvut
lotopasus ke limastoh vir namaribory tovi 40 ale
legam veveu tatas len nahon aGot. Imaienan, nabor)
nomaribor) han aMeri Begom veveu buni tonor,
arupat aYesu vi Jerusalem han arbetusani ke tovi

siNasub husur nalo siNasub aGot aMoses totosi.™
23 (Imaiegai, len nalo siNasub aGot ike, “Hai a mio

* 2:21: Gen17.11-12;Lev12.3; Luk 1.31 * 2:22: Lev12.2-8

gail pisi lotovi ulunian, levi siNasub aGot. AGot

itabtabuh len galito han labevi esan.”)* 24 Ale
aruvan vapat naman eru han natutumavan hum
nalo siNasub aGot tokele ke, “natav eru o napijin
eru.”T

25Lennaut aJerusalem ikad ahatvut sua nahasan

aSimeon. Atenan inor mai ehusur Kkitin han
napisal siGot. Itoh vir avan sua bevi tarhat sels-

rael, ale aNunun aGot itoh len gai. 26 ANunun
evusani ke gai asike imat vabar Beris aKristo
siNasub, aGot totabtabuh lan. 27 ANunun esahar
aSimeon vabis len naim siGot. Nabor) anan aYesu
mai atoman artopati vi lohoim han arbigol nasa
nalo siMoses tokele, 28 aSimeon ipati len navalan
ale isal suh aGot ke,
29 “Masta, ginau notovi slev samn,
gagal nalogw ikad natamat, riy) ginau nimat
hum nasoruan sani tokele,
30 husur namatagw eris ategai bilav kuv navanuan
sam gail vi lan nemauran.
31 Goutaut hani len nakataan sinavanuan gail
pisi.
32 Gai evi naniial beniias napisal sam gail mios alat
lasavi Ju,
gai am dereh teputsan nahasan navanuan sani
gail, alsrael.”™
33 Nabor) anan mai atoman artosasalor) han nasa
aSimeon tohol husur aYesu, arupan. 3¢ Beti
aSimeon eus aGot han bigol bivoi han galaru, ale
ikel mai aMeri, anan aYesu ke, “Ategai boh dereh

* 2:23: Ex013.2,12,15 T2:24: Lev 12.8. Natav ehum navimal

topshapahw mai napijin ehum nahoib. ¥ 2:32: Isa 42.6, 49.6,
52.10

tigol navanuan tisobur len naut a Israel levi ut
kamas maiteputsan nahasan tisobur am. Gaidereh
tehum natsua navanuan tosobur labisor tasi balai,
35 ale gai tisor vahot nanauan tosusuah len nalon
navanuan lotosobur. Meri, gaiug am, dereh gelayon
tisa surmian nabu tokan tosar nalom.”

36 Tkad ahai kelkel ur sua, nahasan aAnna, anat-
vavin aFanuel, len nahomar siAser. Alitenan ilah
len nasihau emalevru njai ale asoan imat. Egom vi

bareab tia. 37 Evi batunau vabar nadarh han tovi
84. Gai sariy naholavat todar vis naim siGot avil

ilotu len nalennayal mai nalenmariug pisi. Len
nalotuan san, sahan, isor tuv nai. 38 Len namityal
enan rjai egom papadar) ale ike sipa vi taban Nasub
aGot, ihol husur aYesu mai alat lototoh vir aGot
bilav kuv a Jerusalem?f hon bikad namakuvan.

39 Nabor aJosef mai aMeri artogol natit pisi nalo
siNasub aGot tokele tonory, arotalmam vi Nasaret,
navile salaru len naut a Kalili. 40 Natatai etibau,
egom iday. Gai epul han namitisau han namauran
tonor mai navide tovoi, ale aGot ivoi buni hani,
elomas buni.

AYesu len naim siGot

41 Len nasihau gail pisi anan aYesu mai atoaman
arovi Jerusalem han Noahanan han naPasova.S
42 Nabor) nadarm hiYesu tosapavur pisan eru, evi
mahat vi Jerusalem mai gslaru sunian navide
haen nabiltihanan. 43 Nabor) nahanan tonon,
lotubat vahim. Natatai, aYesu itoh a Jerusalem

f 2:38:  Len naut egai namilen a Jerusalem evi alat a Israel

pisi. § 2:41: Nohanan han NaPasova evi nahanan seJu gail husur
lohahat¥ur han nabor aGot togol ahai a mo gail pisi silat a Ijip lumat
be sabar alat a Israel. Ris Exo 12.

be arsalaboii 44 husur arunau ke, totah mai
alat lototalmam mai golaru. Nabon nayaran han
nabory enan tonor, goalaru aroksta dopi len
amahealar gail mai nabubur salit gail sobuer.
45 Ale arotolmam vabar naut a Jerusalem han
arbekata doyi. 46 Husur namariboy) totor arusabi

len naholsvat todar vis naim siGot. Ebatah mai
ahai pusan gail, esasalor) han galito ale eus galito

han nausian gail. 47 Galit pisi lotosasalory han
aYesu, lupary len nalsboian san mai na-sor-vari-
an san. 48 Nabor artorisi, aruparn ale anan ikel
maii ke, “Anatugw, imabe gotogol tomaiegai han
ginamoaru? Geris, atomarh mai ginau namrolanon
isa nabor namrtokata doy gaiug.”

49 Gai isor mai galar ke, “Imabe martodor) ginau?
Marsalaboii ke, nototoh len naim seTomagw na?”

50 Avil arsalaboi sahot nasa tokel mai galaru.

51 Naut kamas, be iyar vi pan mai galaru vabar
naut a Nasaret, ale igol husur nasa artokele. Anan
inaunau natgalenan len nalon. 52 Ale namitisau
han namauran tonor mai navide tovoi siYesu ev1v1
mahat. Etibau am ale aGot mai navanuan gail

lohahavur am tabtab hani.*

3
Na-kel-uri-an siJon
(Mat 3.1-12; Mak 1.1-8; Jon 1.19-28)

1 Len nasihau tosanavur pisan erim seTiperius
tovi Sisa han naut a Rom, nabor) aPontius Pilate
tovi gavna han naprovens Jutea, nabory aHerot
Antipas tovi vanuan totibau han naut a Kalili, mai
avan, nahasan aFilip tovi vanuan totibau han naut

* 2:52: 1Sam 2.26: Pro 3.4

a Iturea mai a Trakonitis, mai aLisanias tovi van-
uan totibau han naut a Apilin, 2nabor) aAnnas mai
aKaiafas artovi biltihai tutumav, nasoran siGot
egom hoan aJon anatun aSekariah len naut masmas
tobabesw. 3 Na aJon iyar vi lan naut pisi todar vis
Nawisel Jortan han bikel ur napisulan egai mai
navanuan gail ke, lipair dan nasaan salito mailidani
hani ke tibaptais han galito han narubatian dan
Nosaan.
4 Ehum ahai kelkel ur alsaiah totosi sutuai tia

husur aJon ke:
“Nadoldol sua satokailen naut masmas tobabesw,
‘Mateutaut han napisal mos Nasub,

gol napisal san gail linor,
> dereh nabur madindir) gail pisi tepul,

navehuh gail pisi tipapav,
napisal tohab tavor tegam tinor

mai napisal tokutkutu temasoh balai.
6 Ale navanuan gail pisi leris 1aboi napisal

han na-lav-kuvi-an dan nasaan salito, aGot to-

golgole.’ ”*
7Imagenan ajJon ikel mai naluvoh lotogam han

bibaptais han galito ke, “Anatun narat gail!™ Ase

ikel nalslogauan mai gamito han matbigam dan
nabhiltilol paypar begomai? 8 Len namauran samito,
miti¥an han navite tinor hon napairan samito dan
nasaan. Ale samtetubat sor mai gamit gabag ke,
‘Asike datupanis husur aApraham evi atamadato
ta sutuai’ Husur nukel mai gamit ke aGot elaboi
bilav navat galegai ale gol ke legom vi pasusan

3:6: Isa40.3-5 3:7: Len naut egai nasoruan ta Kris ike
nNavaipa tovi narmat tosa. Len nanauan seJu gail, narhat isa masuv
hum natamat toil a mo hani.

siApraham!™ 9 AGot esunian naulunian toutaut tia
han bitai nakadhuhai gail han nakuvkuv; nahai pisi
lasavan han navit tovoi, gai dereh titaii, bubulan
gail vilan nahab.”

10 Ale naluvoh lousi ke, “Beti namtigol nasa?”

11 AJon isor var galit ke, “Avan tokad nahurabat
toru, tilav tesua mai avan topar, ale avan tokad
nahanian tigol timaienan.”

12 Alat lotovi vanuan nataks, galevis am logem

han lIabibaptais. Ale lousi ke, “Hai pusan, ginamit,
namtigol timabe?”

13 Tkel mai galit ke, “Samtilav kuv navat tetibau
sohor nasa nagavmen ta Rom tokele.”

14 Beti nasoltia galevis lousi ke, “Be ginamit
am, namtimabe?” Isor var galito ke, “Samti-

taltal hoan navanuan gail han labilav navat mai
gamito, samtelibliboryy husur galito len nakotan.
Matehahavur han napurpuran samit rjai.”

15 Len nabory enan navanuan gail lopul han na-
vatvat-viri-an. Len nanauan salit lousus galit ke,
“AJon, gai hum ma Bevi aKristo, aGot totabtabuh
lan a?” 16 Ale aJon isor var galit pisi ke, “Nubaptais
han gamit hon nawai nai. Avil avan sua todar
sohor ginau satogamgomai, ginau novi ut kamas

nai, nasanor kasi han nabisah rubat nahau han

naributbut san.T Gai dereh tibaptais hon gamito

han aNunun aGot mai nshab. 17 Gai esurian
naulunian topat nahai rivrivhai tia han Bepapehun

namisurhuwit dan nabavhut tomasmas. Dereh

* 3:8: Jon 8.33,37,39 T 3:16: Evislev gail lotosah rubat nehau
han naributbut silat lotovi lohoim, ale naslev evi naut kamas len
Nanauan salit gail.

tibon hon namisurhuwit len natuhim han, be
tepapas nasugut nawit tosa len nahab todadas
bimat.”f 18 Na len navide tosobur aJon isor idax
mai galito, ale ikel ur na-kel-uri-an tovoi mai gal-
ito.

19 Be naboy ajon tosor tas navanuan totibau,
aHerot Antipas, husur tolah mai aHerotias tovi
asoan avan, ale nabor) aJon tosor tasi am husur
natesasa pisi togole tia, 20 imagenan aHerot igol
isa masuv sahor ta mo: ekakol gat aJon len naim
babapis.

AjJonibaptais han aYesu
(Mat 3.13-17; Mak 1.9-11)

21 Loriy aJon len naim babapis a tahw, be
nabor navanuan gail pisi lotobaptais, aYesu am
ibaptais. Nabor aYesu tosor mai aGot, namav
esapav, 22aNunun aGot evi pan tokad niben suman

natav$, itavlen aYesu, ale nadoldol egom len nomav
ke: “Gaiug govi anatugw uluman sagw notolomas

bun gaiug, nohshatur masuv hon gaiug.”*

Noabathuyah siYesu
(Mat 1.1-17)

23 Nabor aYesu totubat han nauman san, nadarh
han evi 30. Navanuan gail lunau ke evi anatun
aJosef,
siHeli, 24 siMattat,
siL.evi, siMelKki,
siJannai, siJosef,

f 3:17:  AGot ehum navanuan topat nahai rivrivhai, be epapehun
navoian dan nasaan, ale epapas nasaan len nahab. § 3:22: Notav
ehum navimal topshapahw. * 3:22: psa 2.7;1sa 42.1

25 siMattatias, siAmos,
siNahum, siEsli,
siNakkai, 26 siMaat,
siMattatias, siSemein,
siJosek, sijota,
27siJoanan, siResa
siSeruppapel, siSealtiel,
siNeri, 28 siMelKki,
siAtti, siKosam,
siElmatam, siEr,
29siJosua, siElieser,
siJorim, siMattat,
siLevi, 30seSimeon,
seJutah, siJosef,
siJonam, siEliakim,
31siMelea, siMenna,
siMattata, siNatan,
siTevit, 32 siJesse,
siOpet, siPoas,
siSalmon™™, siNahson,
33siAmminatap, siAtmin,
siArnitt, siHesron,
siPeres, seJutah,
34siJakop, selsak,
siApraham, siTerah,
siNahor, 35 siSeruk,
siReu, siPelek,

siEper; siSelah,

36 siKainan, siArfaksat,
siSem, siNoah,
siLamek, 37 siMetuselah,

= 3:32: Nalobulat galevis ta sutuai lokisi han aSala. Tt 3:33:
Nalobulat galevis ta sutuai lasakad siAtmin, siArni be lukad siAram

Dai.

siEnok, siJaret,
siMahalaleel, siKenan,
38 siEnos, siSet,
siAtam, siGot.

4

Natamat italtal ke aYesu tigol nasaan
(Mat4.1-11; Mak 1.12-13)

INaboy aYesu totalmam dan Nawisel Jortan, epul
han aNunun aGot ale aNunun esahari len naut
masmas tobabesw. 2Len naut enan, len namaribor)
tovi40, natomat italtal ke aYesu tigol nasaan. AYesu
sohan natideh, ale len namakot han nabor) galenan,
nomal ihati. 3 Na natomat isor maii ke, “Gabevi
aNatun aGot, kel mai navat egai ke tegom vi bata.”

4 Ale aYesu isor vari ke, “Natosian siGot ike,
‘Novanuan edadas bimaur len nabata nai.” ”*

5 Beti natomat esahari vi moahat ale eVusan
nakantri Pisi len navile a pan han aYesu len na-

mityal tomidol nai. 6 Ale isor mai aYesu ke, “Dereh
nigol gaiug gevi Masta a mahat han natgalenan
pisi, nayalyalan salito, nilavi mai gaiug, bathut
nukad natgalenan tia ale nolaboi nebilavi mai
avan ideh notolenoni. 7 Imaienan, gabetayedur,
lotu han ginau, natit pisi dereh tevi esam.”

8 AYesu isor vari ke, “Natosian siGot ike: ‘Gilotu
han Nasub aGot sam miau, gigol nalotuan van han
gai sabon.” ”*

9 Beti natamat esahari vi Jerusalem, erini egilgile

a mohat buni len naim siGot. Ikel maii ke, “Gabevi
aNatun aGot, gigol gaiug gabag giteh vi pan,

* 4:4: Deu8.3 * 4:8: Deu6.13

10 husur natosian siGot ike, ‘AGot dereh tikele
han agpel san gail han labekatkata taban gaiug han

natideh satemadas gaiug.” 11 Dereh lipat gaiug
vi mahat len navalalito han asike narient besahot
navat!’ ”

12 AYesu isor vari ke, “Ikele am ke, ‘Sagitaltal
kitev nadanan siNasub aGot sam ke timabe.” ”*

13 Naborn natemat totaltal sobuer han aYesu, erig
aYesu vir naboy tile tovoi am.

AYesu etubat han nauman san
(Mat4.12-17; Mak 1.14-15)

14 Ale aYesu etalmam vi Kalili len nadanan se-
Nunun aGot, ale navanuan gail luhol husur gai len
naut pisi todar vis naut enan. 15 Epusan len naut
nabonbonan seJu gail, ale galit pisi lusor sal suhi
len naholan salito.

Novanuan naut a Nasaret lomatahun aYesu
(Mat 13.53-58; Mak 6.1-6)

16 Evi Nasaret, naut enan gai totibau lan, ale
len naSappat ebis len naim nabonbonan hum
navide san akis. Ale eil han Betvurur natosian
siGot. 17 Lulav nalobulat tobul maii, nalobulat
ahai kelkel ur, alsaiah totosi. Ale evuhe, isab naut

alsaiah totosike: ]
18 “ANunun aGot ebis len ginau,

bathut gatovahas ginau han Bitabtabuh len
ginau, )
han nabikgl ur na-kel-uri-an tovoi mai
namasal” gail.

* 4:10: Psa 9111 T 4:11: Psa 9112 T 4:12: Deu

£ . .
6.16 4:18: Namaosal evi avan sua topar tite, sakad navat, sakad
nahurabat, sakad nahanian, sekad naim.

Gatosavat ginau han nabikel ur navivilean van han
alat lotobabayis,
nakataan van han ametbesw gail,
namakuvan van han alat, navanuan gail lo-
togol tosa habat han galito,
19 mai han nabikel ur nasihau
Nasub aGot bigol bivoi masuv van han
navanuan san gail lan.”*

20 Naboy aYesu tovurupi tonor, ebul gat
nalobulat, ilav talmam heni mai avanuan na-
vi-tarhate-an, ale ebatah. Namet pisi len naim
nabonbonan lokata mataltal hani, 21 ale etubat
sor mai galit ke, “Damanai len na-sasalon-hani-an
samito, natosian egai siGot imadhasarpoh.”

22 Galit pisi lusor ivoi husuri. Lupay len na-
soruan togomah aYesu tokele, ale lousus galit
gabag ke, “Ategai savi anatun aJosef a?”

23 Ale aYesu isor mai galit ke, “Dereh gamit mi-
tikel nasoruan kata egai mai ginau ke, ‘Hairererer
girer han gaiug gimaur! Gole len naut matmat
sani hun namtosasalor) han gotogole len navile a
Kapernaum.””

24 AYesu isor am ke, “Ganan, nukel nakiti-
nan mai gamit ke, sakad ahai kelkel ur ideh lo-
tohshavur hani len naut a im san, lomatahuni.
25 Nukel nakitinan ke, len nabor siElijah naut a Is-
rael ikad nabatunau paha¥ut isobur. Len naut enan
ipar us len nasihau totor mai nahabati tomalevtes.
Len naut pisi nahanian ebuer.” 26 Be aGot sasavat
aElijah van han nabatunau ideh ei, ao, esavati van
han nabatunau sual a Sarefat papadar) han naut a

* 4:19: Tsa61.1-2  4:25: 1Ki17.1

Siton.™ 27 Ale Len nabor) siElisah tovi hai kelkel ur
len naut a Israel, alat lotokad naleprosi lusobur,
avil aGot sagol galit ideh samaur, igol aNaaman,
uleSiria njai imaur.”*

28 Nabor) alat lotosuh len naim nabonbonan
lotosasalor) han tokamaienan, nalolit Pisi iparypar
masuv. 29 Lule mahat, hut aYesu dan navile enan,
ale sahari van han nabunon han navehuh, naut
enan topat lan, hanlabibar hani vi pan. 30Be aYesu
egis tur len naluvoh, iyar vi tut.

AYesu ehut nanunun tosa
(Mak 1.21-28)

31 Beti evi pan vi Kapernaum a Kalili ale
len naSappat evusan navanuan gail. 32 Lupapg
len napusanan san husur nasoruan san ikad
nadanan han namitisau mai na-il-a-nmo-an. 33 Len
naim nabonbonan ikad nauluman, nanunun
namargobut setomat totoh lan. Ikai habat ke,
34 “Wii! Imab gotuh gaiug han ginamit, aYesu
ta Nasaret? Gogom han goabigol namtebuer a?
Ginau nolaboi gaiug. Gaiug govi siGot gotogom
mosi!”

35 AYesu isor idan maii ke, “Gemadau! Gimakuv
vi tut dan atenan!” Beti natamat igol iteh, taltalor
len tan rivuh len galito, ale erin atenan sakad
nasanahan.

36 Novanuan pisi lomatahw, luparn, ale lousus
galit gabag ke, “Napusanan saganan? Len na-il-
a-nmo-an mai nadanan, gai isor idar) mai nanunun
namargobut gail, ale lumakuv!”

* 4:26: 1Ki17.8-16 ~ 4:27: 2Ki5.1-14



Luk 4:37 Xxiii Luk 4:44

37 Beti na-kel-uri-an husur aYesu ipernan naut
pisi todar visi naut enan.

AYesu igol navanuan isobur nibelit ivonavon
(Mat 8.14-17; Mak 1.29-39)

38 AYesu erin) naim naBonbonan, evi lan naim
sivan sua nahasan aSimon. Len nabor enan anan
asoan aSimon elanon isa masuv¥ han topud hen
namasahan, ale lous aYesu han bigol bimaur. 39 Beti
aYesu eil ben alitenan, ale isor idanp van hen
namasahan. Voha-sua nai namasahan inor) dani, ale
ile mahat, lav nahanian mai galito.

40 Nobory namityal tomasurT navanuan gail
losahar alat lotomasah pisi han namasahan tiltile
van han aYesu. Eriy navalan galar len galit visusua,
ale lumaur, 41 mai natamat isobur lumakuv. Nabor)
lotomakuv, lukai habat ke, “Gaiug govi aNatun
aGot!” Be aYesu ikai tas galito ke salisor am husur
lolaboii ke evi aKristo, aGot totabtabuh lan.

42 Nabor namav topitau, aYesu evi lan naut
tobabesw. Naluvoh ludoyi, doyi van ale nabor
lotosabi, loil kakol hani han asike Berir) galito. 43 Be
ikel maigalitke, “Ginau nimasvilan nabiltivile tile
gail am han nabikel ur natohan pipihabalan aGot,
bathut aGot esavat ginau mosi.”

44 Beti len naim naBonbonan gail a Jutea, aYesu
ikel ur tabtab han nasoruan siGot.

S

AYesu etubat tabtabuh len ahai pispisul gail
(Mat 4.18-22; Mak 1.16-20)

T g:40: NasSappat seJu gail inor nabor) namityal tomasur.

1 Boy sua aYesu toil tarhat nabiltiwai lotok-
isi han Nabiltiwai Kennesaret. Naluvoh loririhit
garu lan han labesasalory) han nasoruan siGot. 2 Ale
aYesu eris nabot eru artokir tarhawai, len naut
navanuan nasahiehan gail lotorini. Galito lokakas
nalevlev salito. 3Isah len nabot sivan sua nahasan
aSimon, ale eusi ke tesul hani vi lau kakereh. Beti
ebatah len nabot, etusan alat lotosuh a ut.

4Nabor tosor tonor), ikel mai aSimon ke, “Rusan
nabot vilan naut tosareh am, ale bar han nalevlev
han matbisah hon naieh.”

> ASimon isor vari ke, “Masta, len mariug nam-
tohishisi sobuer van naut ilan. Be husur go-
tokamaienan, namtibar han nalevlev totas am.”

6 Nobor) lotobar hani, lusab naieh isobur lan,

gol ke nalevlev etubat han bematar.” 7 Imagenan
lobilival van han alat lotosuh len nabot togon han

labegam susupah honi mai galito. Logom, usan
nabot galar pisi aropul vatah bahbahw! & Naborg
aSimon Pita toris natenan, iteh bathurien aYesu
ike, “Givan dan ginau Nasub, husur novi vanuan
tosa masuv!”

9 Ekomaienan husur gai mai alat lotosuh
maii, loseahoVut han naieh tosobur lotosah hani.
10 AJemes mai aJon, anatun aSepeti galar artobon
mai aSimon len nauman, galar tu arosshovut.
Beti aYesu ikel mai aSimon ke, “Sagematahw;
asike gosasahieh am, damanai van dereh gisah han
navanuan gail.”

11 Naloliv nabot eru enan salito vahut, ale loriy
natit pisi esuh, lohusur aYesu.

* 5:6: Jon21.3-6

AYesu igol avan sua tokad naleprosi imaur
(Mat 8.1-4; Mak 1.40-45)

12 Naboy aYesu totoh len nabiltivile sua, avan
sua tokad naleprosi len niben kavkav egam hani.
Naboy toris aYesuiteh len tan, ekatavi pan ale eyiri
ke, “Nasub, gabelayoni, golaboi gabigol nabimaur,
nabiveveu.”

13 Na aYesu isar han navalan, ibari ale ikel maii
ke, “Nolayoni. Gimaur, giveveu!” Vaha-sua nai
naleprosi ivan dani.

14 Beti aYesu ikele hani ke, “Sagikel nasa tovisi
mai avan ideh. Be givan, gevusan gaiug hon ahai
tutumav. Ale geviol han naviolan mos natutuma-
van hum aMoses tokele tia han naveveuan san
hoan gabevusan galit ke gumaur.”*

15 Be na-kel-uri-an husur aYesu ivan van am,
I)a navanuan isobur logam han labesasalor) hani ale
han gai bigol galit Isbimaur dan namasahan salito.
16 Avil aYesu eriy galit akis, evi lan naut tobabesw

sabon ale isor mai aTaman.

AYesu igol avan sua todadas berusan gai, imaur
(Mat 9.1-8; Mak 2.1-12)

17 Len nabor sua aYesu epuspusan, ale naFarisi
gail mai ahai pusan gail han nalo lobatah ei.
Logom len navile pisi a Kalili mai a Jutea mai
naut a Jerusalem. Nadanan siNasub ebis len aYesu
han bhilav kuv namasahan. 18 Len nabor enan
lalunian galevislupat avan sua len nabateh, salaboi

berusan gai. Luke lipati vi lohoim han laberini
bathurien aYesu, 19 avil lohisi sobuer, naim epul

* 5:14: Lev14.1-32

han navanuan varirihit. Beti lopslau vi mahat len
navurun topapav, ludakuvi, gol nabur lan, ale
lorin tur han gai mai nabateh san vi pan. Lorini
rivuh len naluvoh, a mio han aYesu. 20 Nabor aYesu
toris laboi nadslomian salito ike, “Tegai, gaiug,
nasaan sam gail lumarubat.”

21 NaFarisi gail mai ahai pusan gail han nalo,
nanauan salit imaiegai ke, “Gai evi ase tosor ma-
iegai? Inau ke tovi aGot a? Ase elaboi Berubat

noasaan? AGot sabon nail” 22Be aYesu eloboi nanauan
salito ale ike, “Nanauan len nalomito satimaienan.
23 Nobike, ‘Norubat nasaan sami gail, o ‘Gile

mohat, giyar, nosa emadmadau am?™ 24Imagenan
nevusan gamito ke aNatun Novanuan ikad nadaran
han bBerubat nasaan gail len navile a pan timaie-
gai....” Ale ikel mai atenan salaboi berusan gai ke,
“Nukel mai gaiug, gile mahat, pat nabateh sani ale
vahim!”

25 Vaha-sua pai ile mahat len naholito, ipat nasa
topatlan, isal suh nayalyalan siGot, ivahim. 26 Galit
pisi lumarnmar) vasa ale lusal suh nayalyalan siGot.
Lumarnmar) masuv, lomatahw ale luke, “Damapai
nasa dattorisi etile buni.”

AYesu itabtabuh len aLevi
(Mat 9.9-13; Mak 2.13-17)

27 Natgalenan tonoy, husur nabor enan, aYesu
evivile ale eris navanuan nataks sua, nahasan aLevi,

* 5:23: Nabor) aYesu tokamaienan, navanuan lotokad namitisau
len nasoruan siGot lunau ke namilen imaiegai ke: Avan ideh
edadas bigol eru en pisi, ale nobike, ‘Norubat nosaan sam gail,
matsalaboii ke lumarubat o lasamarubat. Be nabike, ‘Gile mahat,
giyar!” matolaboi matberisi ke imaur.

tobatah len napasvalaval han nataks. Ale ikel maii
ke, “Gitah mai ginau, gehusur ginau!”*
28 Ale erin natit gail pisi ipat, ile mahat, ehusuri.

29 Beti aLevi eutaut han nabiltihanan nios aYesu
len naim san, ale ikad nabiltiluvoh han alat lo-
toum sumian alLevi mai galevis am luhan mai
galito. 30 Be naFarisi gail mai ahai pusan salit gail
hannalo, lukel matmatan han aYesumai ahai susur
san gail. Luke, “Imabe mattohan, mattomun mai

noavanuan nataks gail mai alat nasaan am?”*

31 AYesu isor var galit ke, “Savi alat lotomaur
lotovan han navanuan nareran, be alat lotomasah
nai. 32 Ginau nasagam han nabikel alat lotonor han

labipair dan nasaan salito be nogam han nabikele
mai alat nasaan.”

Nausian husur navide silat lasahan
(Mat 9.14-17; Mak 2.18-22)

33 Beti lukel maii ke, “Ahai susur siJon gail,
naborn isobur lasshan hen labisor tuv, mai ahai
susur sinamit, naFarisi gail, lumagenan, be esani
gail imabe lotohan, lotomun?”

34 AYesu isor var galit ke, “Nabor) avan sua tolah,
godadas gabigol navanuan san gaillotobon maii han

salihan. 35 Be dereh tikad nabor han lobesahar
naulunian tolah dan navanuan san gail. Len nabor)

enan asike luhan.”t

* 5:27: Mat9.9;Mak2.14  5:30: Luk15.12 T 5:35: Len
nabol pusan egai aYesu isor husur gai gabag tosunian nauluman
tolah.

36 Beti aYesu epusan, ibolf ke, “Sekad avan
ideh totar napisihoh dan nahurabat veveu ale
tosode len nahurabat tomatu. Tagole, tamadas
nahurabat veveu ale napisihoh asike tanor han
nahurabat tomatu. 37 Navanuan gail 1asabir nawain
lotomadhaum hani len nahurhuwain tomatu.$
Navanuan tagole, ale nawain veveu tatavah tur lan,
ale nahurhuwain tapalaus. Nawain tariv dani ale
nahurhuwain tesa. 38 Aoa, navanuan gail lebir

nawain veveu len nahurhuwain veveu. 39 Avil
sokad avan ideh tomun nawain tomatu tolanon

toveveu husur ike, ‘Nawain tomatu ivoi sahori,” ale
gamit matumaienan, matomatahun natit toveveu.”

6

AYesu evi masta han naSappat
(Mat 12.1-8; Mak 2.23-28)

1Len nasappat sua aYesu mai ahai susur san gail
luyar tur len namarireu han nawit, ale ahai susur
gail lotubat kin Bur nahavhuwit gail. Lusarsari
len navelalito ale luhan namisurhuwit gail.*
2 NaFarisi galevis lousi ke, “Imabe matugol nasa
nalo tokai tasi len naSappat?”

3 AYesu isor var galit ke, “Matsavurur laboi nasa
aTevit galito lotogole nabor) lotomalkakat a? 4 Ebis
len naim natapolen siGot, ale ilav nabata tolo.
Thani ale ilavi mai lalumian san.™ Be nalo ike ahai
tutumav sabolit fjai lolaboi labihani.”™

} 5:36: Lennaut egai aYesu ikel napusanan egai han betvusan gal-
ito ke napisal san iveveu, sanor han napisal tomatu lotohushusuri.

§ 5:37: Nahurhuwain evi nahurhunani o nahurhusipsip lotobir
nawain veveu burhulon. * 6:1: Deu23.25 * 6:4: 1Sam 21.1-6
* 6:4: Lev24.9

> BetiaYesu ikel mai galito ke, “ANatun Navanuan
evi masta han naSappat. NoSappat ipatlen navalan.”

AYesu igol avan sua, navalan totah, imaur

(Mat 12.9-14; Mak 3.1-6)

6 Len naSappat sua tile am, aYesu evi lan
naim nabonBonan, epusan. Ale ikad avan sual
ei, navelan namatu totah, togam hum towas.
7NaFarisi gail mai ahai pusan gail han nalo ludas

pisal hanlabisab nasabanidehlen aYesu hanlabikot
hani. Na lokata bunusi ke bigol atenan Bimaur
len nasappat salito. 8 Be aYesu elaboi nasa lotonau,
ale ikel mai naulumian tokad navalan totah ke,
“Gile mahat, il rivuh han galit pisi.” Imaienan

naulunian ile moahat ale eil ei. )
9 Beti aYesu eus galit ke, “Nous gamito, len nalo

nasa inor len naSappat: datbigol navoian o nasaan,
datbetagau gat nomauran o datbigol Bimasig?”

10 Ekata garu len galito, beti ikel mai atenan ke,
:[‘Gisar hannavalarm.” Igole, ale navalanimaur buni

otas.

11 Avil galito, lopul han nalol panpar vasa, ale
lotubat sor utaut len galit gabag hon nasa labigole
van han aYesu.

AYesu itabtabuh len ahai pispisul san gail lotovi

12
(Mat 10.1-4; Mak 3.13-19)

12 Len nabory galenan sua aYesu evi mahat len
navehuh hon bisor tu¥, ale isor mai aGot len
nalenmariug kavkav. 13 Dudulan ekis ahai susur
san gail gomai, ale ilekis han 12 dan galito. Ekis
galit han ahai pispisul: ikad 14 aSimon (tokisi
am hon aPita) mai aAdru avan, ikad aJemes,
aJon, aFilip, aPartolomiu, 15 aMattiu, aTomas,

aJemes anatun aAlfeus, aSimon tovi naSelot sua,”
16 aJutas anatun aJemes mai aJutas Iskariot Berin
aYesu len navalan naenemi san gail.

AYesu epusan, igol navanuan gail lumaur
(Mat 4.23-25)
17 AYesu eput vi pan mai galito, eil len nabamav.

Ikad naluvoh han ahai susur san ei mai navanuan
tosobur lotogom a Jerusalem mai naut tosobur a

Jutea mai galevis ta Tair mai ta Siton. 18 Logam han

labesasalor) hani, ale han gai bigol namasahan salit
binorn. AYesu ehut nanunun tosa gail dan galit
lotokade, ale igol na-lagon-isa-an salit ivoi. 19 Galit
pisi lugol risi ke libari bathut nadaynan egam len
aYesu, igol galit lumaur.

Na-sor-ivoi-an mai na-sor-lolosa-an
(Mat 5.1-12)
20 AYesu ekata ris ahai susur san gail ike:
“Gamit mattorhidol,
navoian siGot igol gagai matukab hani
husur natohan pipihabalan aGot evi samito.
21 Gamit mattomalkakat gagai,
navoian siGot igol gagai matukab hani
husur dereh mitihanukub.t
Gamit mattotar) gagai,
navoian siGot igol gagai matukab hani

husur dereh mitiman.
22 “Gamit, novanuan gail lotomatahun bun

gamito, lotokai han gamito, lotosor viles gamito,

* 6:15: NaSelot evi novanuan len naluvoh sua lotomatahun alat
a Rom, lotoke labibal mai galito. 6:21: Ta sutuai naju gail
luke malkakat, be namilen evi malkakat han nalaboian siGot mai
nagolean han nasa aGot tokele.

ale lotosor madas nahasamit hum tosa bathut
aNatun Navanuan mattovi esan, navoian siGot

igol gagai matukab honi. 23 Mitikemkem len
nabor) enan, matemalmalah len nahshavuran
husur nakonpurpuran samit len namav gag
etibau. Navanuan lotogol tosa han gamit maienan,
losunian atamalit ta sutuai lotogol tosa maienan

han ahai kelkel ur gail siGot.™
24 “Avil gamit mattokad natit tosobur, namauran

samit tivan tisa vasa batbat
husur nasa mattokade evi han nabory ta

damanai 1ai.
25 Gamit mattokad nahanian tosobur gagai,

namauran samit tivan tisa vasa batbat
husur dereh mitimalkakat. o )
Gamit mattoman gagail, namauran samit tivan tisa

vasa batbat
husur dereh nalomit tisa, mititar.

26 “Gamit, matbeum nios navanuan pisi labisal
suh gamito, namauran samit tivan tisa vasa batbat,
husur atemalit ta sutuai lugol maienan han ahai
kelkel ur gagaras gail.”

Gelomas bun aenemi sam gail
(Mat 5.38-48, 7.12a)

27 AYesu epusan am ike, “Samtimaienan. Nukel
mai gamit mattosasalor) han ginau ke: Matelomas
bun aenemi samit gail, gol tivoi van han alat
lotomatahun bun gamito, 28 us aGot han bigol
navoian van han alat lotosor madas gamito, sor
tuv mos alat lotogol tosa han gamito. 29 Avan
ideh bivos natarhorh, gipair han natarhom togon
van hani. Avan ideh bilav nahurabat naut susus

* 6:23: 2Chr 36.16; Uman 7.52

sanmi, gidam honi ke tilav nahai susun sani am.
30 Geviol mai galit pisi labeus gaiug han natideh,
ale avan ideh bilav natideh sami, sageusi ke tilav
tolmam hani. 31 Navide mattolononi ke navanuan gail
ligole van han gamito, mitigol navide enan van
han galito.

32 “Matbelomas bun nai alat lotolomas bun
gamito, savi natideh. Husur ke alat nasaan
am loloamas bun alat lotoloamas bun galito.

33 Matbivoi nai han alat lotovoi han gamito, savi
natideh. Bathut alat nasaan am lugol tomagenan.

34~Matf>idarﬁ han navat rai mai alat mattonau ke
labisar gele, savi natideh. Alat nasaan am ludam

han navat mai galit gabag, han labisar gel nakabut
pisi. 35 Be ivoi ke gamit matetile. Matelomas bun
aenemi samit gail, mitivoi han galito. Mitidamni
han navat mai galito, be samtitoh vir na-sar-gele-an.
Matbimaienan, dereh aGot tilav nakonpurpuran
totibau mai gamito ale mategam vi anatun aGot
toyalyal buni. Bathut gai ivoi hon alat lasasipa
Vi taban mai navanuan nasaan gail. 36 Nalomit
timastanis navanuan gail sunian aTemamit len
namav nalon totayis galito.”

Gikel nakitinan husur navanuan pisi
(Mat 7.1-5)

37 AYesu isor am ke, “Samtike novanuan tile isa
ale aGot asike ike matusa. Samtisab sahoti ke
navanuan tile timaspanis. Imagenan aGot asike
isah sohoti ke gamit mitimaspanis. Materubat
nasaan Navanuan togole han gamito, imagenan
dereh aGot terubat nasaan samito. 38 Mateviol,

imagenan dereh aGot teviol mai gamito. Gai
dereh teviol han tisobur mai gamito, teirir hani,

tepul sesshov variviriv. Bathut matbeviol habat

0 matbeviol kakereh, aGot teviol magenan mai
gamito.”

39 AYesu epusan am, ibol maiegai ke:
“Ametbesw elaboi Desohar ametBesw togon a?
Aoa, golar pisi dereh aripal suluvi, ariteh len
nabur. 40 Ahai susur, satibau sahor ahai pusan
san, be avan ideh tolaboi sahot Pis napusanan
sihai pusan san, dereh tesuman gai.

41 “Husur nasa gotokata kot nakumashoahai
len namatan avami, be gasanau nabiltitarhai len
namatarh? 42 Imabe gotoke, ‘Wawa, nidakuv
nakumashshai dan namsatarh,” nabor gotokad
natarhai goasarisi len namatarh?  Gaiug gotovi
vanuan goagoras, gilav kuv natarhai dan namatarh

bai. Gabigole binor nakataan sami dereh timasil

tinor han gabidakuv nakumashahai dan namatan
avam.
Nohai mai navite
(Mat 7.16-20, 12.33-35)
43 “Nahai tovoi savan han navit tosa. Nahai tosa

sovan han navit tovoi. 44 Goris laboi nahai ideh
nabor) gotoris navite. Navanuan gail 1asavarus navit

tovoi hun nafik o nakrep len nahau tosa tokad

nasunite.f 45 Navanuan tovoi igol navoian len
navoian topul len nalon, mai navanuan tosa igol
nasaan len nasaan topul len nalon. Bathut, nasa
navanuan tokele, evivile len nasa topul sasahov len
nalon.

} 6:44: Nahau enan ehun nabulgagau.

Novanuan na-um-im-an eru
(Mat 7.24-27)

46 “Matokis ginau ke, ‘Masta, Masta,” be matsagol
nasa notokele. Imabe? 47 Navanuan pisi lotogom
han ginau, lotosasalon han nasoruan sagw mai lo-
togole, lumaiegai ke: 48 Ehum avan sua toum han
naim, tokir sareh ale toriry) napaudesen len navat
mot. Nabor) nilev togamai, nawisel tovi mahat, ivas
naim be sakur hani husur eum hani idar habat.
49 Be avan ideh tosasalor) han nasoruan sagw ale
sagole, esumian avan sua toum han naim topat len
tan, napaudesen tobuer. Nabor) nawisel tolev, tovas
naim enan, vaha-sua jai erus, iteh vemasirsir.”

7

Nadoalomian hoan nasoltia sua
(Mat 8.5-13)

1 Naboy aYesu tokomaienan tonor, ibar naut a
Kapernaum. 2 Len naut enan ikad nasenturion

sua_tokad naslev. ~Nasenturion enan inau ke
naslev san tovoi habat. Be naslev emasah, hum

ma bemasol. 3 Nasenturion esasalor) han nasoruan
husur aYesu, ale esavat alat evis lotoil a mio han
naju gail van hani han labeusi ke, tegam han bigol
naslev san timaur. 4 Nabor lotogem han aYesu,
loniri ke, “Bathut atenan inor, ivoi han gabigol
nategai mosi, > husur elamas bun navanuan sadit
gail, ale eum han naim nalbonbonan sinamito.”

6 Na aYesu ivan mai galito. Nabor papadar han
Bibar naim enan, nasenturion esavat esan gail han
lobikel maii ke: “Nasub, ivoi ke sagegom papadar
am, husur ginau nasanor kasi han gabebis lohoim

sagw. 7 Imaienan nunau ginau ke, nasanor kasi

han nebebubur mai gaiug. Avil gabikele ke naslev
sagw bimaur, dereh timaur. 8 Nokemaienan husur
ginau nutoh pipihabslan alatlotoil a mio han ginau,
ale nasoltia gail lutoh pipihabalagw. Nabikel mai
tosua ke, ‘Givan,’ dereh tivan; nankel maisual am
ke, ‘Gegamai,” dereh tegoamai. Nabikel mai naslev
sagw ke, ‘Gigol nategai,’ ale dereh tigole.”

9 Nabor) aYesu tosasalory hani, ipay lan. Ipair
van hean naluvoh lotohusuri ale ike, “Nukel mai
gamit ke; nasasab nadalomian todar maiegai len
alat selsrael.”

10 Beti alat sinasenturion, gai tosavat galito,
lotalmam vahim ale lusabi ke naslev imaur buni.

AYesu igol anatun uluman sibatunau ile mahat
dan namatan

11 Pelan han aYesu evi Nain, navile sua. Ale
ahai susur san gail mai nabiltiluvoh lutah maii.
12 Nabor aYesu toyar papadar) han nametlakau han
navile, alat a Nain lupat nauluman sua tomat
vivile, tovi avisusua sinan. Lupatilen namel. Anan
evi batunau, ale nabiltiluvoh a Nain luyar mai
alitenan. 13 Nabor Nasub toris alitenan, nalon
itayisi ale ike, “Sagitar.”

14 Beti ivan, ibar namel namatan, ale alat lotopati
loil. Ike, “Mantuhmar, nukel mai gaiug, gile
mahat!” 15 Ale nomantuhmar ebatah mahat, etubat
sor. Beti aYesu eviol hani mai anan.

16 Galit pisi lomatahw, lumanmar ale lusor sal
suh nayalyalan siGot ke, “Ahai kelkel ur sua toy-
alyal evisi han gidato!” Lusor am ke, “AGot egom
han bevi tarhat sidato, navanuan san gail.”

17 Na-kel-uri-an egai husur aYesu ipernan naut
pisi a Jutea mai naut pisi todar visi.

AYesu mati aJon Baptais
(Mat 11.2-19)

18 Ahai susur siJon gail lukel ur natgalen pisi
maii. Ale ekis galit eru, 19 esavat goalaru van
han Nasub han arbeusi ke, “Gaiug govi navanuan
togoamgomai 0 ivoi ke namtitoh vir sual am?”
20 Naboy artogem hani, arousi ke, “AJon Baptais
esavat ginamaru gom han gaiug, eusi ke, ‘Govi
navanuan togamgomai 0 ivoi ke namtitoh vir tile
am?’”

21Len nabor enan rjai aYesu igol navanuan isobur
lotokad namasahan tiltile lumaur, igol galevis, na-
nunun namargobut gail lumakuv dan galito. Ale
ilav nakataan mai nametbesw isobur. 22Imagenan
isor var galaru ke, “Maretalmam ale kel mai aJon
nasa martorisi mai martosasalor) honi: ametbesw
gail lukad nakeataan, alat narielit togau luyar,
alat lotokad naleprosi lumaur, luveveu, nadariy
Bulbulol gail losasalory mai alat lotomat lule mahat
dan namatan. Ale alat lotopar tite losasalor) han na-
kel-uri-an tovoi.* 23 AGot tigol tivoi han avan ideh
sateh dan nadalomian len ginau sil nasa notogole.”

24 Naboy ahai pispisul siJon artovan, aYesu
etubat sor husur aJon mai naluvoh ke, “Nabor
mottovi lan naut masmas tobabesw, matuvan
varis nasa? Naviliol nalan tovuvi tokurkur a?*

Aoa! 25 Bebuer, matuvan han matberis nasa?
Nauluman tosun nahurabat navat halit totibau a?

* * .
7:22: Isa 35.5-6, 61.1 7:24: Len naut egai hum ma tosor
husur navanuan todidimair, togagel han nanauan akis.

Aoa! Alat lotosun nahurabat tomaienan, lotokad
nakontit pisi, galit losuh len nabiltiim sekin gail!
26 Bimaienan, matuvan han moatberis nasa? Ahai
kelkel ur sual a? Evoi, nukel mai gamit ke savi
ahai kelkel ur pai, iyalyal sahor ahai kelkel ur.
27 Atenan evi navanuan natosian siGot tokel husuri
ke: ‘Geris! dereh nesavat ahai pispisul sagw a rﬁo
hon gaiug toutaut han napisal sam mos gaiug.”™

28 “Nukel mai gamit ke, sokad avan ideh
napshavut topasi, tosshor aJon; Be len alat lototoh
pipihabslan aGot, galit ideh tovi ut kamas iyalyal
sohor ajon.”

29 (Galit isobur mai galevis lotovi navanuan
nataks aJon tobaptais han galit tia, naboy lo-
tosasalor) han aYesu, lukel laboii ke, napisal siGot
inor. 30 Avil naFarisi gail mai alat lotokad namiti-
sau han nalo, aJon sabaptais han galito, lomatahun
pis napisal siGot mai nalanonian siGot nios galito.)

31 AYesu isor am, ike, “Ale naur ta damapai
Ilumabe? Nolaboi nabike lohum nasa? 32 Losunian
alahutai lotobatah len namaket lotokai van han
galit gabag ke, ‘Namtovuv nabuvimal mos gamito
be moatsasav; namtokakai han nabe namatan be
moatsatan)!” 33 Logagel han nanauan salit tabtab.
Nokamaienan husur nabor aJon Baptais togomai,
sehan nabota, samun nowain, be matuke, ‘Ikad
natomat.” 34 Avil aNatun Novanuan egomai, ihan,
emun, be matuke, ‘Materis! Naulunian tohan
toamahav, tomun vatarog. Itah mai navanuan nataks
mai navanuan nasaan gail” 35 Be alat lotohusur
napisal siGot han namitisau han namauran tonor,
namauran salito evusani ke napisal siGot ekitin.”

* 7:27: Mal3.1

AYesu erubat nasaan sepahavut tosa

36 kad naFarisi sua, nahasan aSimon, tous aYesu
han bihan maii, ale aYesu ebis lohoim san, ipat
tarhagarin han bihan. 37 Nabor napahaiut nasaan
sua len nabiltivile enan tosasalon) hani ke aYesu
tohan len naim siFarisi enan, ipat nabotel nahai
pahas van han aYesu. 38 Eil papadary han nar-
ien, itary. Nabory totarn, namatarur san iteh len
nalohrien aYesu gol arumosmos. Beti igargar
narien han navurun, esumi narien ale ebir nahai
pohas len narien galaru. 39 NaFarisi tous aYesu
han bihan, eris natenan. Nabor torisi inau len

gai sabon ke, “Ategai tavi ahai kelkel ur, talaboi as
tobari, ale talaboi am navide san ke alitenan evi
pohaiut nasaan.” 40 AYesu isor vari ke, “Simon,
nukad natesua han nabikel mai gaiug.” ASimon
ike, “Hai pusan, kele.”

41 AYesu ibol hani ke, “Ikad alaruevis. Arukabut
han navat sivan sua todam hani mai galaru. Sua
ikabut han natenariust tovi 500, togon ikabut han
50. 42 Galar pisi arsekad navat han arbisar gele, na
gai ikas kuv nakabut salaru. Imaienan, galar ta be
elamas buni sahor togon?”

43 ASimon isor vari ke, “Hum ma atenan,

navanuan tokas kuv nakabut san totibau ssahor to-
gon.” AYesu ike, “Gokitin.”

44 Beti ipair van han napsahatvut ale ikel mai
aSimon ke, “Geris alitegai? Nabor notobis lohoim
sam gasalav nawai han nabekakas nariegw, wake
namatarur selitegai igol nariegw imosmos hani

T 7:41: Natenarius evi navat napurpuran han nauman han
namaribor) tosua.

ale igargari han navurun. 45 Gasasurh natarhogw
han na-ke-ivoi-an han notogemai, wake nabor) no-
tobis lohoim, alitegai sasib han tosumi nariegw
golaru. 46 Gasavehas nakadugw han naoil han nao-
liv hum navide sidato, wake gai ebir nahai pahas
len nariegw galaru. 47 Bathut natgalenan, nukel
mai gaiug ke, nasaan san gail lotosobur lumarubat
tia, imaienan gai elamas masuv han ginau. Avil
navanuan, Ndsaan san tokakereh tomarubat, gai
elomas bun ginau, be tokakereh nai.”

48 Beti aYesu ikel mai alitenan ke, “Nasaan sam
gail lumarubat.”

49 Be alat lototoh maii len nahanan ei lusor mai
galit gabag ke, “Ase gagai, torubat nasaan gail tu

maiegai?”

50 Ale aYesu ikel mai alitenan ke, “Nadalomian
sam gatolav kuv gaiug dan nasaan sam gail. Givan,
natamat tipat len nalom.”

8

Latpahavut lototah mai aYesu

1 Naboy tonor, aYesu iyar tur len navile gail
mai nabiltivile gail. Ikel ur na-kel-uri-an tovoi
husur natohan pipihabslan aGot. Ahai pispisul
lotovi 12 lutah maii. 2 Napahavut galevis, aYesu
togol galitlotomaur dan nanunun namargobut mai
namasahan, galit am lutah maii. Lovi: aMeri
ta Maktala, nanunun namargobut tomalevru lo-
tomakuv dani tia; 3 aJoanna asoan aKusa toil a
mo han naim siHerot Antipas tovi Kkin; aSusanna;
mai isobur am. Latpshavut galenan, len nasa
lotokade, loviol kamas han navat salito mios aYesu
mai navanuan san gail.

AYesu ibol husur namisurhuwit
(Mat 13.1-9; Mak 4.1-9)

4 Nabory naluvoh han navile galevis lotogam
han aYesu, lubonbon, ale ikel nabol pusan ke,
> “Avan sua tomabmabul namisurhut gail ivan
vabubulan namisurhuwit han. Naboy tobubu-
lani maienan, galevis luteh len napisal; navanuan
gail lupal gat gail ale naman namasav luhan pisi.
6 Galevis luteh len naut tobarn vat. Nabor loto-
tov, lumayoh husur nawai ebuer len naut enan.

7 Galevis luteh rivuh len naharhahau tokad na-
sunite. Noabor artotov, nahau erur gut bun

nawit. 8 Namisurhuwit galevis am luteh len natan

tokanoh. Lutov ale sadareh lu¥an veha-100 len nasa
navanuan tomabule.” Nabor aYesu tokamaienan

tonor, ikai ke, “Avan ideh tokad nadarinan han
Besasalor, tesasalon mau!”

AYesu ikel nabol pusan nios nasa?
(Mat 13.10-17; Mak 4.10-12)
9 Ahai susur san gail lousi ke tikel namilen

nabol pusan enan. 10 Ike, “AGot idam hani tia
han matbelaboi nasa tosusuah husur natohan pip-
ihabalan aGot, avil nusor mai alatevis tile am han
nabol pusan han ke,

“ ‘naut kamas lobekata, kota, losakata loboi nasa aGot
togole;

naut kemas labesasalor), sasalor), lasasasalor) laboi
noasa aGot togole.”™

AYesu isor vasvasai nabol han namisurhuwit
(Mat 13.18-23; Mak 4.13-20)

* 8:10: Isa 6.9-10

11 “Namilen nabol pusan imaiegai Kke:
Namisurhut gail evi nasoruan siGot. 12 Alat
lototeh len napisal losunian alat lotosasalor, beti
natamat egom, lav kuv nasoruan dan nalolito han
asike lobikad nadalomian, asike aGot bilav kuv
galit dan nasaan. 13 Alat lototeh len naut tobary vat

losuman alat lotolav nasoruan len nakemkeman
nabor) lotosasalor) hani, be naharhat salit gail 1asakir

sodar). Nadslomian salit sabslav van vabar nabor)
namauran totaltal kitev nadalomian salit ke timabe,

ale nadalomian salit iteh. 14 Alat lototeh rivuh
han nahau tosasanot, losumian alat lotosasaloy

be len namauran salit tovan, napulan han natite,
na-lagon-isa-an mai nahshavuran, loruy gut gat
galito gol ke lasatov vababau hum lassmatmatu
len nadalomian salito. 15 Avil namisurhuwit gail
lototeh len natan tokanoh, losunian alat lotokad
nalolit tonor mai tovoi buni. Naborj lotosasalor) han
nasoruan siGot, lunau gati, ale len na-dan-buri-an,
luvan han navit namauran tovoi.

Naniial toniial
(Mak 4.21-25)

16 “Avan ideh asike epigau naniial han bikabut
gole len nabiliwai o susuani pipimel. Aoa, erini
a moahat hoan bBemiial len narum han alat lotovi
lohoim laberisi. 17 Imaienan, natit pisi tosusuah,
dereh tevisi parpar, natit pisi tokakol, dereh aGot
tesapav hani, tevahoti. 18 Imaienan, matesasalor
vahvahur nasoruan hon motbelaboii. Avan ideh
tokad nalaboian, dereh aGot teviol hani am maii, be
avanideh tomatahuhn Belaboi nasa notokele, dereh
aGot tilav kuv nalsboian tonau ke tokade dani.”

Anan aYesu mai avan aYesu gail
(Mat 12.46-50; Mak 3.31-35)

19 Beti avan aYesu matmat gail mai anan logem
han laberisi, be lodadas labegom papadar hani
husur naluvoh. 20 Imaienan napisulan sua egam
hani ke, “Avan gail mai anam saltoil vivile. Luke
leris gaiug.” 21Isor vari ke, “Alat lotosasalor) han
nasoruan siGot ale lotogol nasa tokele, galito lovi
anagw mai avagw gail.”

AYesu igol nalan todan etarmat
(Mat 8.23-27; Mak 4.35-41)

22Boy sua aYesu ikel mai ahai susur san gail ke,
“Datevi tarhate len nabiltiwai egai.” Na lusah len
nabot, lugam van.

23 Naboy lotogamgam van, aYesu ipatmari. Beti
noalan evuv idar len nowai, nabot epul, papadar) han
Bemun. 24 Ale ahai susur gail lovayon aYesu, luke,
“Masta, Masta, dereh datimasig!” Ale aYesu ile
mahat, isor idayn van han nalan mai nawai topus;
ale nalan evi pan, nowai etarmat. 25 Eus galit ke,
“Nadalomian samit gai be?” Len namatahwan salito
lupay lan, lousus galit gabag ke, “Ategai ase? Isor
iday van han nalan mai nawai be galaru arugol
husur nasa tokele.”

Nauluman tokad natamat gail
(Mat 8.28-34; Mak 5.1-20)

26 Beti lugam kotov nabiltiwai dan naut a Kalili
vabar naut silat a Kerasa. 27 Nabor) aYesu tomarir
vahut, auleKerasa sua, nanunun namargobut
gail lotobis lan, ebubur maii. Sutuai atenan
sasun nahurabat, satoh len naim, be itoh len
naburhuvat namatan gail. 2829 Vaha-sobsobur

tia nanunun namargobut itah gati, naut kemas
lotobanis gati han natsen len narien mai navslan
ale lokata kakol hani, ilav kotov natsen gail ale

nanunun tosa ehuti vi lan naut tobabesw. Nabor
toris aYesu eis habat, iteh bathurien. AYesu ikele
hon nanunun tosa ke timakuv dan nauluman.
Ale ikai perhado ke, “Gaiug savi han gabemadas
ginau, aYesu, aNatun aGot toyalyal buni! Nopir
gaiug, sagipansem ginau mud!” 30 Ale aYesu eusi
ke, “Nahasarn ase?” Isor vari ke, “Lutvoh,” husur
nanunun namargobut isobur lobis lan. 31 Ale
lopirniri ke satesavat galit vi lan nabur napanisan
sokad nabutite.”

32Tkad nabiltivashabuai lotosusu len navehuh ei.
Ale nanunun tosa gail loyiri ke tidani han galito
labebis len nabuai gail. Idam hani. 33 Nabory lo-
tomakuv dan naulumian, lobis len nabuai gail, ale
navashabuai lusarmar mariy len navehuh, luteh
len nawai, lomun vemat.

34 Noabory alat lotokatkata teban nabuai gail
lotoris nasa tovisi, lugam matahw van vakel uri
len nabiltivile mai naut pisi todar visi. 35 Ale

navanuan gail logam han laberis nasa tovisi.
Naboy) lotobar aYesu, lusah naulunian, nanunun
namargobut lotomakuv dani, tobatah bathurien
aYesu. Esun nahurabat tia, mai nanauan san ivoi,

alelomatahw. 36 Alatlotorisilukel uri mainavanuan
gail, navide han nauluman tomaur, natomat gail

lotomakuv dani. 37 Imagenan alat a Kerasa pisi
lous aYesu han bivan dan galit husur lopul han
namatahwan. Na aYesu isah len nabot han Beriy
naut enan. 38 Naulunian, nanunun namargobut

* 8:31: KelV9.1-5

gail lotomakuv dani, eyiri ke titah maii, be aYesu

esavati van ke, 39 “Givahim han gabikel nasa aGot
togole mos gaiug.” Na atenan ivan, iyar tur len
naut pisi len nabiltivile enan, ikel ur natit pisi
aYesu togole miosi.

Napahavut tomasah mai natabarehreh tomat
(Mat 9.18-26; Mak 5.21-43)

40 Naboy aYesu totelmam vi Kalili, naluvoh
lohsha¥ur han natslmaman san husur luvatvat viri.
41 Beti avan sua toil a mio han naim nabonbonan,
nahasan aJairus, egom, iteh bathurien aYesu, eyiri
ke tivahim maii. 42 Gai ikad natabarehreh tosua nai
nadam han tovi 12, be papadar) timat.

Nabory aYesu toyar maii van, len nayaran san
naluvoh lorihiti. 43 Galit sua, napahavut, nada han
igam len nasihau tovi 12 avil avan ideh edadas
bigol bimaur.* 44 Iyar papadan a tahw honi ale
ibar nagilen nahurabat san. Vaha-sua rjai nada han
sagam am. 45 AYesu eus ke, “As tobar ginau?” Galit
pisi luke savi galito. APita ike, “Masta, naluvoh
lorihit gaiug.” 46 Be aYesu ike, “Avan sua ibar

ginau husur nolsboii ke nadanan ivan dan ginau.”t
47 Nabory) napahavut tonau ke aYesu telaboii, egam
hani, ipab, iteh bathurien. Len naholito ikel maii
ke han nasa tobari mai nasa tovisi ke vaha-sua 1jai
imaur taotas. 48 Beti aYesu ikel mai alitenan ke,
“Nadalomian sani igol ke gumaur. Givan, nalorh
tikad natemat.”

8:43: Natosian galevis ta sutuai luke: evur ahai rerer gail han

labigol bimaur sobuer. T 8:46: Nadanan siYesu imadihdih, naut
komas galevis ivan dani, nadanan san ipat pitpitov sal.

49 Nabor) aYesu tosor sal, avan sua egom len
naim siJairus toil a mo han naim nabonbonan,
ike, “Anatvavin imat ebun, sagemadas ahai pusan
am.” 50 Nabor aYesu tosasalon) hani, ikel mai
aJairus ke, “Sagematahw, rir nalorh len ginau yai,
ale dereh timaur.”

51 Naboy) tovi lohoim siJairus, sadarm han avan
ideh bebislohoim maii, be idam han aPita, aJemes,
aJon, atoman natabarehreh, mai anan, alatenan pai.
52 Len nabor) enan 1ai navanuan Pisi lutar vaisis
hani. Ris aYesu toke, “Samtitar, gai somat, ipatmari
pai.” 53 Luman sili husur lolaboii ke imat tia.
54 Avil aYesu etagau nalohvalan ikai ke, “Anatugw,
gile mahat!” 55 Ale nanunun etalmam, vaha-sua
nai ile mahat. Beti aYesu ikel mai alarmisoan ke
arevanani. 56 Anan mai atoman arumarnmar avil
aYesu ikel idar mai galaru ke saarikel nasa tovisi
mai avan ideh.

9

AYesu esavat ahai pispisul san gail
(Mat 10.5-15; Mak 6.7-13)
1 Naborqy aYesu tokis bonbon han ahai pispisul
san tovi 12, ilav mai galito na-il-a-nmo-an mai

nadanan han lobehut natomat isi mai han labigol
alat lotomasah lebimaur. 2 Ale esavat galito han
labikel ur natohan pipihabalan aGot mai han

lobigol navanuan gail lobimaur. 3 Ikel mai galit
ke, “Samtipat natideh han nayaran samito. Samti-
pat nahai tabatehw, nahad sasanon, navat o nahai

susun goagel. 4 Naim ideh matbebis lan, toh ei
vabar nabor) matberin navile enan. 5 Navanuan gail

labematahun gamito, nabor) matberir navile enan,

dardar han namasiav dan nariemito han Bimasil ke
aGot sahahavur han galito.”

6 Nabor tokemaienan tonor) lovivile, luyar husur
navile visusua. Len naut pisi lukel na-kel-uri-an
tovoi ale lugol alat lotomasah lumaur.

AHerot salaboii ke aYesu ase
(Mat 14.1-12; Mak 6.14-29)

7 Len naboy enan aHerot Antipas, tovi van-
uan totibau, esasslorn) han natgalenan lotovisi.

Edadaryabu lan husur galevis luke aYesu tovi aJon
tole mahat dan namatan, 8 galevis luke tovi aElijah
tovisi, mai galevis am luke tovi ahai kelkel ur ta su-
tuai sua tomaur tatas. 9 Be aHerot ike, “Nuta kotov
nakadun aJon tia. Imaienan, ase ganan notosasalor)
han natgalenan husuri?” Ale aHerot idox napisal
han Bebubur mai aYesu.

AYesu evanan nauluman tovi 5,000
(Mat 14.13-21; Mak 6.30-44; Jon 6.1-14)

10 Naboryy ahai pispisul gail lototalmam, lukel
mai aYesu nasa lotogole. Beti esahar galit vi lan
nabiltivile Petsaita han labitoh ei sabolito, 11 avil
naborn naluvoh lotosasalor) 1aboii, lohusuri. AYesu
ikel nahshavuran san mai galito, isor mai galit
husur natohan pipihabslan aGot, ale igol alat lo-

tomasah lumaur. _ .
12 Ut madau, namityal papadary hen Bimasur,

ahai pispisul lotovi 12 logam hani, luke, “Gesavat
naluvoh vi tut vi lan navile mai naut gail loto-
dar vis naut egai han labisab nahanian mai naut
nopatan, husur naut egai ebabesw, ipat a tut.”
13 Tkel mai galit ke, “Gamit mitilav nahanian ideh

mai galito!” Lusor vari ke, “Namtukad natuhbata
erim mai naieh eru nai, Golsyon ke namtivan
han namtbevur nshanian mos naluvoh pisi a.”
14 (Husur ke ikad naulunian tovi 5,000 ei.) Avil
ikel mai ahai susur san gail ke, “Mitigol ke lebatah

hon bikad nauluman len natuhluvoh visusua bevi
50.” 15 Ale ahai susur gail lugole, galit pisi lobatah.

16 AYesu ilav nabeta erim mai naieh eru, eksta
vi lan namav han bike sipa, ale ebur kotov gail.
Beti ilav nahudhut gail mai ahai susur gail han
labepapehuni mai navanuan gail. 17 Nabor) galit pisi
lotohan vahanukub tonor, ahai susur gail losanon
nahad tovi 12 han nasughanian lasshani.™

APita ike aYesu evi aKristo, aGot totabtabuh lan
(Mat 16.13-19; Mak 8.27-29)

18 Len naboy sua, nabor) aYesu mai ahai susur
san gail lototoh sabolito, aYesu isor tuv. Naboy
tosor tuv tonory eus galit ke, “Naluvoh gail, lukel
ke ginau ase?”

19 Lusor vari ke, “Galevis luke aJon Baptais,
galevis am luke aElijah, galevis tatas am luke ahai

kelkel ur ta sutuai sua tomaur totas.”
20 Ale eus ke, “Be gamito, matukel ke ginau ase?”

APita isor vari ke, “AKristo siGot, gai totabtabuh
len gaiug.”

AYesu epahav utaut han namatan san
(Mat 16.20-28; Mak 8.30-9.1)

21 Tkai tas galito ke salikel mai avan ideh
nasa aPita tomadhakele, 22 ike, “ANatun Navanuan
timaslanon tisa vasa, alat lotoil a nfio han navanuan
gail, abiltihai tutumav gail mai ahai pusan gail

* 9:17: 2Ki4.42-44

hannalo, limasmatahuni, mai gai timasmat, ale len
nabor bitor dereh timakuv dan namatan.”

23 Beti ikel mai galit pisi ke, “Avan ideh Belagon
ke Bevi ahai susur sagw, satigol nasa Belanoni be
len nabor) pisi timasputsan nahai balbal san, vusi
ale husur ginau. 24 Bathut avan ideh toke betagau

gat nomauran san, dereh timasig® be avan ideh
namauran san Pimasig mos ginau, dereh aGot tigol
timaur vi sutuai. 25 Avan ideh totagau gat natit
pisi len navile a pan be nalon imasig 0 namauran
san vi sutuai ebuer, gai ikad nasa? Esahor nasa
lan? 26 Avan ideh Bemamau han ginau mai na-
soruan sagw, atenan, aNatun Noavanuan temamau
hani balai nabory Begoam len nayalyalan san mai
nayalyalan seToman mai anel san gail. 27 NoKkitin,

galevis lotoil gegai, asike lumat vebar laberis nato-
han pipihabslan aGot.”

Namanas Kitin siYesu
(Mat 17.1-8; Mak 9.2-8)
28 Nomaribor)  tomalevtor husur aYesu
tokomaienan, esahar aPita, aJon mai aJemes, ale

lovi mahat len navehuh han Dbisor mai aGot.
29 Nobory tosorsor mai aGot, nahon egom tile

mai nahurabat san egom pshapshw buni hun
nakabil. 30 Voha-sua njai naulumian eru, aMoses mai
aElijah arovisi 31 len namanas nemav, aruhol mai
aYesu. Lusor husur nasa aYesu bigole bisarpohlen
naut a Jerusalem a tahw han beriy navile a pan.
32 APita galito lupatmari. Nabor) lotolele, lokata

* . .

9:24: Lennaut egainabor aYesu toke avan ideh toke Betagau gat
namauran san, dereh timasig namilen ke avan ideh toke betogau gat
namauran san len navile a pan, dereh namauran vi sutuai timasig.

ris namanas san mai naulumian eru artoil maii.*
33 Nabor artosudalarh aYesu, aPita isor mai aYesu

ke, “Masta, ivoi han dattotoh gegai. Namteum han
napasvalaval titor: tesua esamni, tesua siMoses mai
tesua siElijah.” (APita salsaboi nasa tokele.)

34 Nabor tosor sal, namavukasw egam kabut gol
galito, ale nabor lotobis len namavukasw, aPita
galit lomatahw. 35 Nadoldol isor len namavukasw
ke, “Ategai evi aNatugw nototabtabuh lan; gai,

matesasalor) husuri!”*
36 Nabor) nadoldol tosor tonor), lusabi ke aYesu

sabon mai itoh. Naut ido han gelaru. Len nabor
galenan lasasor husur nasa lotorisi mai avan ideh.

AYesu igol natatai imaur
(Mat 17.14-18; Mak 9.14-27)

37 Pelan han, nabory lotomariyy dan navehuh,
nabiltiluvoh lobubur mai aYesu. 3% Naulunian
sua len galit ikai ke, “Hai pusan, nonir gaiug
ke geris anatugw ulunian husur nukad esua nai.
39 Nanunun sua itahtah gati, veha-sua nai igol
ke ikai habat. Igol evinvinu, iteh taltalon na
nabusun iyau, savanvan dani be nabor) tomakuv
igol ke niben imapulpul habat. 40Noyir ahai susur

sam gail han labehuti be lodadasi.” 41 AYesu ike,
“Gamit matsaokad nadalomian, noamauran samit naur
ta damanai ikabkabur masuv. Nitoh mai gamit
teboalav mabe? Matupar dalomian van van van
nupetamas hani. Sehar anatum gomai.”

42 Nabor) natatai togam sal, natamat ibar hani len
tan gol ke italtalor). Be aYesu esivoh len nanunun
tosa ke tevi tut, beti igol natatai imaur, ale eviol

* 9:32: 2Pit1.16-18  9:35: Isa 42.1; Luk 3.22

tolmam honi mai atoman. 43 Galit pisi lupar len
nayalyalan, nadarnan siGot.

AYesu isor husur namatan san tatas
(Mat 17.22-23; Mak 9.30-32)

Naboryy galit pisi lotopar, lotosor husur natit
pisi togole, aYesu ikel mai ahai susur san gail
ke, 44 “Matesasalory vahvahur nasoruan galegai:
Avan sua dereh terir)aNatun Navanuan len navalan
novanuan gail.”f 45 Avil lototan han nasa tokele,

namilen esusuah han_ke lodadas labelaboii ale
lomatahw, lomatahun labeusi hani.

Aseiyalyal am?
(Mat 18.1-5; Mak 9.33-40)

46 Ahai susur gail mau lotubat vitvituh sil ke
galit ta be iyalyal sahor galito. 47 AYesu elaboi
nanauan salito ale esshar natuhtatai, igol eil taban.
48 Ale ikel mai galito ke, “Avan ideh tohahavur han
natuhtatai suman egai bitah maiilen nahasagw, gai

ehahatur han ginau nabitah maii. Ale avan ideh

tohahavur han ginau nabitah maii, gai ehahatur
han atenan tosavat ginau. Husur ideh len gamito
toriy) gai a pan, gai mau etibau len nabunu-
sian siGot.” 49 AJon isor vari ke, “Masta, nam-
toris avan sua tohut nanunun namargobut gail len
nahasam, ale namtuke satigole husur savi ginamit
ideh.” 50 AYesu ike, “Samtikai tasi husur avanideh
samatahun gamito, gai evi tarhat samito.”

Len navile sua a Samaria lomatahun aYesu

T 9:44: Len nasoruan ta Kris naut egal namilen hum ma tovi:
Dereh aGot terin) aNatun Navanuan len navalan navanuan gail.

51 Nobory han na-vi-mahat-an siYesu egom
popadar) na len nabor enan ipair han nahon vi
Jerusalem. 52 Ale esovat ahai pispisul galevis
luvan a mo. Len nayaran salito lobis len navile
sua a Samaria han labeutaut viri; 33 be alat navile
enan lomatahuni husur evi Jerusalem. 54 Nabor
ahai susur san goalaru, aJemes mai ajon artoris
nasa tovisi, aruke, “Nasub, guke namtekis nahab

len namav han bihan bun galito?”*

55 Be aYesu ipair, isor idar, esivoh len galaru ke
arsanor, 56 ale lovi lan navile togon.

Novanuan toke tehusur aYesu timabe?
(Mat 8.19-22)

57 Nabory) lotoyar husur napisal, avan sua ikel

maii ke, “Dereh nehusur gaiug naut pisi gabevi
lan.” 58 Ale aYesu ikel maii ke, “Nafoks gail lukad
nabur patapat len tan, mai naman namasav gail
lukad nashai yodnod, be aNatun Navanuan sakad
naut ideh hen bipat tururn lan, han Binavnav.”
59 Ale ikel mai navanuan tile ke, “Gehusur ginau!”
Avil ike, “Nasub, gidami han ginau nia tavun
atomagw bai.” 60 Ris aYesu tosor vari ke, “Geriy
alat lotomat litavun navanuan salit gail lotomat,
avil gaiug, gia kel ur natohan pipihabslan
aGot.” 61 Navanuan tile am ike, “Dereh nehusur
gaiug, Nasub, be gidam han ginau nivahim han
nabesudalam nabathudud sagw bai.” 62 AYesu isor

vari ke, “Avan ideh totogau gat nahai tivtivtant

9:54: 2Ki1.10,12 i 9:62: Nohai tivtivtan silat a Jutea ikad
nametalai tokan a pan. Nabuluk o natonki elivi mai navanuan etagau
gat nahai a tahw han biwol hani nabor totiv natan.

be tokatkata talmam, gai sanor kasi han natohan
pipihabalan aGot.”

10

AYesu esavat ahai susur gail lotovi 72
1 Husur nabor) enan, aYesu itabtabuh len ahai

susur tile am lotovi 72%, ale esavat galito lorururu
a o hani van han navile mai naut pisi ke papadar)
bevi lan. 2 Ikel mai galito ke, “Nahanian totov
tomatu isobur, be navanuan nauman lovis nai. Im-
agenan, moatenir aMasta hon nomatuan ke tesavat
navanuan hauman gail vi lan namarireu namatuan
san. 3Mitivan! Nosavat gamito mattosurhan natuh-
sipsip gail rivuh len navashalipah katkat lotovi en-
emi gail.T 4 Samtilav napaus van, samtitariv nahad,
samtitariv naributbut gail; ale samtikel na-ke-

ivoi-an mai alat matbebubur mai galit metpisal.

5 Nabor) matbebis lohoim ideh, mitike, ‘Gamit lo-
hoim egai, mitikad natarmat len nalomito.” 6 Bikad
navanuan tolomas natorhat ei, natormat maottokele
tipat len nalon; Bebuer, dereh natamat tetalmam
van han gamito. 7 Mititoh len naim enan nai, miti-
han, matemun natideh lotolav mai gamito bathut
inor han navanuan nauman tikad napurpuran
han nauman san. Samtelul titau vi lan naim
tiltile gail.* 8 Nobor matbevi lan navile ideh ale

novanuan gail lebehshavur han gamito, mitihan

* 10:1: Natosian galevis ta sutuai luke: 70. Imagegai len 10.17
T 10:3: Len nasoruan ta Kris ike wolf. Nawolf ehum nabiltilipah
katkat. * 10:7: Mat 10.10; 1Kor 9.14; 1Tim 5.18

nasa labeutaut hani mMos gamito. 9 Mitigol alat lo-
tomasah limaur ale kel mai galit ke, ‘Natohan pipi-
habalan aGot egom papadarn) han gamito.” 10 Wake
nabor) marbevi lan navile ideh ale labematahun
gamito, matevi lan nametpisal han gail ale mitike,
11 ‘Namrudardar han namasiav han navile samito
dan narienamoaru, evusani ke aGot sahshavur
hon gamito. Be mitimaslaboii ke, natohan pip-
ihabslan aGot egom papadar) tia hen gamito.”™
12 Nukel mai gamit ke, len nabor aGot Bepapehun
navanuan gail, napanismen sinavile enan dereh

tesahor napanismen bibar naut a Sotom.”™

Navile gail lasapair dan nasaan
(Mat 11.20-24)

13 AYesu isor am husur naut gail lotomatahuni
ke, “Dereh tisa vasa han gaiug, naut a Korasin,
ale gaiug am, naut a Petsaita, tisa vasa hen
gaiug! Husur ke natagol namerikel gail len naut
a Tair mai a Siton hun notogole len gamaru, alat
naut eru enan latopair dan nasaan salito, asike
latavalo, latasun nahurabat toharharo,i latabatah
len nomasiav mitihab.* 14 Be husur marsopair dan
nasaan samaru, len nabor siGot, aGot tipansem
gamaru sahor a Tair mai a Siton. 15 Gaiug am, naut
a Kapernaum, gunau ke aGot tipatpat gaiug mahat
vobar namav a? Aoa! AGot dereh tilav gaiug vi pan

vi lan naut nomatan.”™

*10:11:  Luk 93-5 T 10:12:  Gen 19.2428 T 10:13:
Nahurabat toharharo iharharo hun nabak namatu. * 10:13: Isa
23.1-18; Eze 26.1-28.26; Jol 3.4-8; Zec 9.2-4 * 10:15: Isa14.13-15

16 Beti aYesu ikel mai ahai susur san gail ke,
“Avan ideh tosasalorn) han gamito, gai esasaloy
han ginau am; avan ideh tomatahun gamito, gai
ematahun ginau am; avil avan ideh tomatahun
ginau, gai ematahun atenan tosavat ginau.” Ale
ahai susur lotovi 72 luvan.

Ahai susur lotovi 72 lotalmam

17 Naboy ahai susur lotovi 72 lototalmam,
lohahatur ale luke, “Nasub, natomat gail am lugol

husur nasa namttokele len nahasah.” 18 Isor
var galit ke, “Noris aSetan toteh dan namav hun

nakabil. 19 Nulav nadanan tia mai gamito han
matbipal gat nermat mai naskopion$ gail mai han
matbesahor aSetan mai esan gail; sakad natideh

matbesanah lan. 20 Imagenan samtehahavur husur
nanunun namargobut gail lotogol husur nasa
mattokele, be mitikemkem husur aGot itos gat
nahasamit tia len nomav.”

AYesu ikemkem

(Mat 11.25-27,13.16-17)

21 Beti aYesu, aNunun aGot togol topul han
nakemkeman, ike, “Nusal suh gaiug aTata go-
tovi Masta han namav mai navile a pan, husur
gosusuan natgalenan dan alat lotokad nakadulito
mai alat lotokad namitisau han navile a pan, be
gukel vahot gail mai alat lotovi ut kemas hum
atuhlahutai. Evoi aTata, husur gohahavur han
tomaienan.” 22 AYesu isor tatas ke, “ATomagw ilav

§ 10:10: Naskopion evi natuhtit sua tokad narien tomalevtor.
Ikad narivrivon totibau a mo hun nahuh, ale ikad nagilen tobalav
kakereh tolaboi Bevalas navanuan. Nabor) tovalas navanuan, elaboi
bigol nomatan.

natit pisi mai ginau tia. Sekad avan ideh tolsaboii
ke ase aNatun aGot, be aTata pai elaboii. Ale
sokad avan ideh tolaboii ke ase aTata, be aNatun
nai elaboii. Ale gai ilekis han navanuan galevis
han bevohot parpar hon aTata mai galito han

labelsboii.” B

23 Beti nabor lototoh sabolito, aYesu ipair van
han ahai susur san gail ike, “Navoian siGot igol
ke alat lotoris nasa mattorisi, lukab hani. 24 Bathut
nukel mai gamit ke ahai kelkel ur mai nakir ta
sutuai lotosobur lolanon ke lataris nasa mattorisi be
15sarisi, lolayon ke 1atasasalor) han nasa mattosasalor)
hani, be lasasasalor) hani.”

Nabol pusan husur auleSamaria tovoi

25 Len nabor sua avan sua tokad namitisau han
nalo ile mahat, ike aYesu tekakos len nasoruan san,
ale eusi ke, “Hai pusan, nigol nasa han nabikad
noamauran Vi sutuai?” 26 AYesu eusi ke, “AMoses
itos nasa len nalo? Govuruyi ke ekamabe?” 27 Isor
vari ke, “ ‘Gelamas bun Nasub aGot sani len nalom
kavkav, nanunum kavkav, nadanan sani kavkav
mai nanauan san kavkav; len gaiug kavkav’;* ale
‘Gelamas bun navanuan totoh papadarn han gaiug
suman gotolomas bun gaiug gabag.’ ”* 28 AYesu
ike, “Gokitin. Gigole magenan ale dereh gikad
nomauran vi sutuai.”™ 29 Avil ike tisor taltal gol gai
gabag, na eus aYesu ke, “Navanuan totoh papadar
han ginau, ase lai?” 30 Len na-sor-vari-an san
aYesu ibol pusan ke, “Nabon aulumian sua tovi
pan dan naut a Jerusalem vi Jeriko, navanuan

* 10:27: Deu65 © 10:27: Lev19.18  10:28: Levi8.5

vanvanah gail lomiur van hani, lukolkol nahurabat
san dani, luvasi, vasi, vasi van, ale loripi imat-
matio? ei, luvan dani. 31 Ikade ke ahai tutumav
sua ehusur napisal enan, be nabor) toris atenan,
iyar tab tarhapisal dani. 32Imagenan avan sua len
nahamar alLevi am ehusur napisal enan. Naboy
tobar atenan erisi be iyar tab tarhapisal dani.
33 Avil len nayaran seuleSamaria sua, ibar naut
atenan topat lan. Nabor) torisi, nalon itanisi. 34 Na
ivan hani, ebir naoil mai nawain len namanur) san
gail ale ilot gol gail. Eriy atenan len natopki san,
sahan van han nahotel sua ale katkata taban ei.

35Pelan han ilav kuv natenarius eru ale ilav navat
enan mai nauluman han naim. Ike, ‘Katkata taban
vir natalmaman sagw ale dereh nevur nakabut ideh
san.’” 36 Ale aYesu eusi ke, “Len nanauan sami,
len alat lototor, ase itoh papadar han nauluman,
navanuan vanvanah gail lotomadasi?” 37 Naulunian
namitisau han nalo isor vari ke, “Atenan tololosa,
tovoi hani.” Beti aYesu ike, “Givan, gigol timage-
nan.”

Alarmivan: aMarta mai aMeri

38 Len nayaran salito aYesu evi lan navile sua,
apahavut sua, nahasan aMarta totohtoh lan. Gai
ike aYesu titoh lohoim san. 39 Ale avan, nahasan
aMeri ebatah bathurien Nasub, esasalor) han naso-
ran san. 40 Be aMarta inau masuv hon naliliuman
san, na egom taban aYesu, eusi ke, “Nasub, gum-
abe? Avagw ebatah kamas be ginau sabogw, noum
pis nauman. Kel maii tevi tarhat sagw.” 41 Avil
Nasub isor vari ke, “Marta, Marta, gunau masuv
han natit tosobur togol nalom totuhatuh hani; 42be

gupar tetesua. AMeri ilekis han nasa tovoi am, ale
asike nulav kuv naten tovoi dani.”

11

Na-sor-tuv-an siNasub
(Mat 6.9-13,7.7-11)

1 Boy sua aYesu isor tuv len naut sua. Nabory
togole tonor), sua len ahai susur san gail isor maii
ke, “Nasub, Yusan ginamit han navide han na-sor-
tuv-an suman ajon tovusani han ahai susur san
gail.”

2 Tkel mai galit ke, “Nabor) matbisor mai aGot,
matekamaiegai ke:

“ ‘ATamanamito,
nahasarn tiyalyal tabtab,
gegamai han navanuan Pisi labitoh pipihabalarh.
3 Geviol mai ginamito han nahanian han namaribor)
visusua.

4 Gerubat nasaan sinamito,

suman namttorubat

nasaan silat lotogole han ginamito.

Sagidam han natideh
han bitaltal ke namtigol nasaan.” ”

5 Beti ikel mai galit ke, “Gamit sua tokad
nabubur san tagam hani tubloh len mariug ale
ike, ‘Wawa, gidam han nabata titor mai ginau,
6 husur nabubur sagw, len nayaran san, egom

taban ginau, ale nahanian eBuer han nabilav maii.’
7 Beti ta lohoim, togon tasor vari ke, ‘Sagigol
tisa han ginau. Nabopita ekakol hahaiv tia, ale
anatugw gail namtupat tia. Nodadas han nabile
mahat viol han natideh mai gaiug.’ & Nukel mai
gamit ke, naut kamas asike ile mahat viol maii

bathut tovi bubur san, dereh tile mahat, teviol
han nasa togon tolanoni husur eus tabtab hani.
9 Na nukel mai gamit ke, usi van, dereh aGot
teviol hani mai gamito; doyi van, dereh mitisabi;
deldel van, dereh nabopita tesanav nmos gamito.
10 Husur navanuan pisi lotousi, dereh likade; avan
ideh todoyi, dereh tisabi; ale avan ideh todeldel,
dereh nabopita tesapav mosi. 11 Gamit ideh tovi
aTata, anatum Beus naieh, gilav namat maii a?
12 0 anatum beus nadavurhuman, gilav naskopion
maii a? 13 Naut kemas mattosa, gamit matolaboi

matbilav naviolan tovoi gail mai anatumit gail. Be
aTata len namav eviol sahor gamito; dereh teviol
han aNunun mai alat lotous gai!”

AYesu mai aPeelsepul
(Mat 12.22-30; Mak 3.20-27)

14 Len naborg sua aYesu ehut natemat tobutbut.
Nabory natoamat tomakuv tonor, naulunian
tobutbut a mo isor, ale naluvoh lupar lan. 1516 Ale
galit galevis luke ligol aYesu tisab, imaienan lousi
han namerikel han nemav. Avil galevis am luke,

“Gai ehut natemat gail len nadanan siPeelsepul,*
abiltitomat setomat gail!” 17 AYesu elaboi nonauan
salito, ale isor mai galit ke, “Nokantri, navanuan han

gail lotobalkabar), dereh timasirsir, tebabesw. Mai
nahamar tobalkabar, dereh asike evi bathudud

am. 18 ASetan tobal mai natomat san gail, dereh
temadas nadanan san, nanauan enan imelmel

masuv! Nokamaienan husur matuke nohut natemat
gail len nadanan siPeelsepul. 19 Ginau natahut

* 11:15-16:  Peelsepul evi nahasan aSetan sua toil a nio han
natemat gail mai nanunun margobut gail.

natomat gail len nadanan siPeelsepul, ahai susur
samit gail lohut galit len nadanan sise? SiPeelsepul
a? Imagenan ahai susur samit gail lovusani ke

mattosab. 20 Be nabehut natomat gail len nadanan
siGot, imagenan, natohan pipihabslan aGot ibar
gamit tia.

21 “ASetan esuman naulunmian todar tokad natit
han nabalan, tokata kakol hon naim san, ale natit
pisi san losuh ivoi. 22 Avil nabor avan sua todar
sohori tobal maii, ibal sahori, beti ikol nametalai
nabalan san dan niben, ilav kuv natit han nabalan
gai todar lan, ale epapehun natit pisi san. 23 Avan
ideh satoh len natarhat sagw, avan en evi en-
emi sagw; ale avan ideh sasssagov mai ginau
len namatuan, gai igol imapipiriah; asike Besahar
navanuan gail van han aGot, esshar navanuan gail
van vasab.”

Natalmaman han nanunun namargobut
(Mat 12.43-45)

24 AYesu isor tatas am ke, “Datusor husur
nahutian han natemat gail. Ale, nabor) nanunun
namargobut tovan dan navanuan ideh, nanunun
namargobut enan iyar turtur naut masmas gail
han bisab naut ideh han Binavnav lan, be idory
sobuer hani. Beti natomat ikel mai gai gabag,
ike, ‘Netsalmam bai vi lan naim sagw notogam
dani’ 25 Naboy tobar navanuan gai tovan dani,
navanuan enan ehum naim tobabesw, lotosir vah-
vahuri, tuan talmam han natit pisi tonor. 26 Beti

ivan vasshar nanunun tomalevru lotosa masuv am
sahor gai, ale nabory) lotobis len navanuan, lutoh tin

ei. Na navanuan enan, namauran san isa habat am

sohor ta no.”
27 Nabory) aYesu tokel natgalenan sal, apahavut

sua len naluvoh ikai van hani ke, “Anami,
napahavut topas gaiug mai tovehasus han gaiug,
aGot igol ivoi hani!” 28 Avil aYesu ike, “Tarhat nasa
gotokele, aGot igol ivoi am han alat lotosasalor
husur nasoruan san ale lotogole.”

Navanuan gail lolanon namerikel
(Mat 12.38-42; Mak 8.12)

29 Nabor) naluvoh papadar) han aYesu lotosobur
am, ike, “Naur ta damapai lusa masuv. Lous
namerikel be ginau asike nugol namerikel ideh
be nasa tovisi han aJonah nai. 30 Nasa tovisi han
aJonah evusan alat a Nineveh ke aGot tosavati.
Imagenan, nasa bevisi han aNatun Navanuan,

dereh tevusan naur ta damayai ke aGot tosovati.”
31 Len nabor) aGot Bepapehun navoian dan nasaan,

NaKwin han naSaut dereh tile mahat kel kot
nasaan sinaur ta damanai, tike naur egai limas-

panis. Dereh tigol timagenan husur egom len
natarhat navile a pan han Besasalor) han namiti-
sau siSolomon han namauran tonor, be gagai, ikad

natesua gegai toyalyal sahor aSolomon.” 32 Len
naborn aGot Bepapehun navoian dan nasaan, alat
a Nineveh dereh leil, kel kot noesaan sinaur ta
damanai, like naur egai limaspanis. Alat a Nin-
eveh dereh ligol naten husur ke, nabory aJonah
tokel ur napisulan siGot, galit lupair dan nasaan
salito, be gagai ikad natesua gegai toyalyal habat

sohor aJonah.™

* 11:30: Jna335 T 11:31: 1Ki10.1-10 T 11:32: Jna 35,8,
10

Namial han niben navanuan
(Mat 5.15, 6.22-23)
33 “Avan ideh, nabor topigau naniial, sasusuani
o sarini pipibiliwai, be eripi len nsahai ririy
moahat han alat lotobis lohoim leberis namiial

han. 34 Namatarh ehum namiial tolav namial mai
nibem. Nabory namsatarh tovoi, nibeni kavkav

epul han naniial. Be nabor tomasah, nibeni epul
han namargobut. 35 Gigole ke naniial len nalom
savi margobut. 36 Bimaienan, nibemi kavkav
Bepul han namiial, sakad nahudhubeni tomotmot,
dereh tepul han namial hum naniial nabor) tormias
gaiug.”

AYesu isor tas naFarisi gail
(Mat 23.1-36; Mak 12.38-40; Luk 20.45-47)

37 Noboy nasoran en siYesu tomadhanorn,
naFarisi sua eusi han Bbihan maii, ale aYesu ebis
lohoim, ipat han natarhagarin teban natev, ihan.t

38 Avil naFarisi esahoyut husur aYesu sakakasaval
a tahw han bihan. 39 Beti Nasub ikel maii ke,
“Gamit naFarisi gail mau, matokakas navivile

hen nabiliwai mai nasiloh avil len nalomito
matopul han na-lanon-masuv-han-natite-an, mai

nasaan. 40 Matumelmel! AGot toum han navivile
han navanuan, gai eum han nalon am. 41 Be dan

nasa topat len nalomito, viol mai alat lotoniidol,
imagenan natit pisi tiveveu len gamito.

42 “Be gamit naFarisi gail, namauran samit tisa
vasa batbat husur matoviol mai aGot han esua

T 11:37: Len nabor enan navanuan gail lupat len nomel taban natev
topitol ale luhan. Lohusur navide silat a Rom.

len tosanavur han namint, narue mai natuhluhaif
gail am dan nahol samito be matsalagon husur
nanoran mai na-lamas-buni-an siGot. Mitimasgol
eru enan be sa-nalomit tiboybory han naviolan
len tosagavur.* 43 Gamito naFarisi gail, nemauran
samit tisa vasa batbat husur matolayon buni ke
matobatah a nio len naim nalonbonan, matolagon

buni ke navanuan len nomaket lukel na-ke-ivoi-an
mai gamito. 44 Nomauran samit tisa vasa batbat

husur matosuhan napur namatan sakad naburhes.
Navanuan gail luyar lan be lotatan hani ke tokad
natit tobo butite.”$

45 Avan sua tokad namitisau han nalo ike, “Hai
pusan, nabor gotokamaienan gusor viles ginamit
am bolai.” 46 AYesu isor vari ke, “Gamit mattokad
namitisau han nalo, nomauran samit tisa vasa
batbat. Husur matoriy) namalasan len navanuan
gail gol lodadas labevusi, avil gamito matsasusupah
mai galito han natideh sasua. 47 Nomauran samit

tisa vesa batbat husur matoum han naburhes
topahas mos ahai kelkel ur gail ke matsahusur gal-

ito, atomamit gail ta sutuai lotoparu bubun gal-
ito. 48 Imagenan matugol iparpar ke mattodarh
han nasa atomamit ta sutuai lotogole; galit luparu
bubun ahai kelkel ur gail, ale gamit matoum han
naburhes salit gail. 49 Bathut enan namitisau han
namauran siGot ikele am ke, ‘Dereh nesavat ahai
kelkel ur mai ahai pispisul gail van han navanuan
gail. Dereh navanuan gail liparu bun galevis ale

I 11:42: Namint, narue mai natuhluhai lovi nalukai lotoriyi len
nahanian han nabus han bivoi am. * 11:42: Lev 27.30;Deu14.22

§ 11:44: Avesu ike naFarisi gail lugol navanuan lotohusur galito
lobinbinal len nalo siMoses, lasaveveu am. Num 19.16.

lemadas bun galevis am.” 50 Husur enan aGot
dereh terin) namatan sihai kelkel ur pisi ta nio len
natubatan han navile a pan len naur ta damanai.
51 Nematan salit etubat len nada hiApel van vabar
nada hiSekariah lotoparu buni rivuh han namel tu-
tumavan mai naim siGot. Evoi, nukel mai gamito
ke aGot tipansem naur ta damanai Sil namatan
galen pisi.”

52 “Gamit mattokad namitisau hean nalo,
namauran samit tisa vasa batbat! Husur matokakol
gat napisal han navanuan gail 1abetatan han aGot.
Gamito matsalaboi aGot, ale moatomadas alat
lotolanon ke lelaboii.”

53 Nabor aYesu torin) naut enan, naFarisi gail
mai ahai pusan gail han nalo lupair dani, lotubat

hon labisor tasi vasa, ale lotubat han labeusi nau-

sian todarn gail. 54 Lusor utaut han labitah gati,
luke ligol tekakos len nasoruan san.

12

Sagesumian naFarisi gail

(Mat 10.26-27)

1 Nabory naluvoh lotogam bBbonbon, lusobur
masuv, loririhit palpal rielito, ale aYesu etubat
han bisor mai ahai susur san gail bai, ike,
“Matelalagaul NaFarisi gail lohum nayis,
napusanan salito ipernan navanuan pisi be galit
gabag lasagol nasa lotokele. 2 Natit pisi navanuan
gail lotokabut gole, dereh aGot tevuhe. Natit
pisi lotosusuani, dereh tevahoti. 3 Imaienan,
nasa mattokele len namargobut, dereh tegom len

* 11:51: Gen 4.8: 2Chr 24.20-21

naniial, ale nasa moattosor lahlah hani lohoim,
dereh tevivile, navanuan pisi lesasalor hani.

Moatematahw len aGot nai
(Mat 10.28-31)
4 “Nabubur sagw gail, nukel mai gamit ke,
samtematahw len alat lotogol nibemit bimat.

Nabor lotogole tonorn lodadas labigol natideh
am. 5 Avil dereh nevusan gamito han ase niau

matbematahw lan: Matematahw len atenan togol
nibemit Bimat mai tokad nadanan han Bibar han
gamito vilan nahab namatan. Nokitin, matematahw

lan! 6 Matolaboi matbevur nasparo™ erim han navat
tokakereh torua? Be nalon aGotsabonbor hanideh.
7 AGot epurur) gat nasivur visusua len nakadumito.
Samtematahw, len nanauan siGot matosahor masuv
han nasparo tosobur.

Sagemomau hon aYesu
(Mat 10.32-33,12.32,10.19-20)

8 “Nukel mai gamito, avan ideh tokel uri ke tovi
esagw len nahon navanuan gail, aNatun Navanuan
dereh tikel uri ke tovi hai susur sagw Kkitin len
nahon agel siGot gail. 9 Be avan ideh tokel uri
ke savi esagw mai navanuan gail, dereh nikel

uri ke savi esagw len nahon anel siGot gail.*
10 Avan ideh tosor tas aNatun Navanuan, nasaan san
dereh timarubat dani. Avil navanuan tosor madas
aNunun aGot, aGot asike erubat nasaan enan dani.

11 “Noboryy labesshar gamito a mnio han

naponbonan o alat lotoil a mo o navanuan totibau
gail, samtinau masuv ke mitisor kitin mabe husur

* 12:6: Nasparo evi natuhman namasav. * 12:9: 2Tim 2.12

gamito o mitikel nasa, 12bathut len nabor enan nai
aNunun aGot dereh tevusan gamito han nasa mau

motbikele.”

Amelmel sua topul han natit pisi

13 Beti sua len naluvoh ikel mai aYesu ke,
“Hai pusan, kel mai avagw ke tepapehun na-
sugurun atomanamar tomat mai ginau.” 14 Be
aYesu ikel maii ke, “Tegai, ase itabtabuh len
ginau han nabisab sshot nasa Binor han gamaru?
Sopat len ginau.” 15 Beti ikel mai naluvoh ke,
“Matelalagau! Katkata kokol han gamito ke na-
lagon-tamahav-hani-an tiltile gail salibar gamito:
husur nakadun namauran sinavanuan sopat len natit
tosobur tokade.”

16 Epusan, ibol mai galit ke, “Ikad avan sua topul
han navat, natan san topul masu?v han nahanian,

17 ale gai sebon inau ke, ‘Nigol nesa? Nasakad

naut ideh han nabetuan nahanian hagw besuh lan.’
18 Beti ike, ‘Nigol maieg hani. Dereh nitohtoh naim
nohanian sagw gail ale neum han ideh labetibau
am. Ale dereh netuan namisurhut gail, nshanian
mai natit pisi sagw gail lan. 19 Ale dereh nisor
gabag len ginau ke, “Gukad natit tovoi isobur
labesuh tebalav, nasihau tisobur. Ginavyav pail
Han, mun vahshatur.” > 20 Avil aGot ikel maii ke,
‘Gumelmel! Len mariug damanai gimaslav talmam
hon nomauran sam! Ale ase tikad natgalenan
gotoutaut hani nos gaiug?’

21 «“Dereh timaienan han avan ideh tosah tuan
natite mos gai gabag, be sakad nasa aGot tolayoni.”

Sa-nauan sam tetuhatuh
(Mat 6.25-34)

22 Beti aYesu isor mai ahai susur san gail
ke, “Nukel mai gamit ke, samtinau tuhatuh han

namauran samito, nasa matbihani; samtinau ma-

suv hon nibemito mai nesa matbesuni. 23 Nomauran
esaohor nahanian, ale nibemito esahor nahurabat

gail. 24 Mitinau naman sua, narevent: lasomabul
natideh, lasalav kukuv nahanian, lasatuan nahanian
sasuh lohoim, avil aGot evanan galito. Matosahor
masuv han naman gail! 25 Matolaboi matbigol
namauran samit tebalav am len na-nau-masuv-hani-
an samito a? Aoa, somagenan! 26 Matbedadas

matbigol natit tokakereh maienan, imab matunau
tuhatuh han natit pisi am? 27 Mitinau napusi-
hai mai navide hon natovan han. Saum, sasod
nahurabat. Be nukel mai gamit ke napohasan
han napusihai enan esshor napshasan siSolomon
len nahurabat bilbil san.™ 28 AGot bigol napusi-
hai naliol bepahas maienan, naut kemas topus
damanai ale pelan topar len naoven; a mahat han
natenan, tikol nahurabat gail len gamit tabtab.
Wereh! Nadalomian samit ekakereh! 29 Gamito,
samtinau tabtab han nasa matbihani mai nasa
matbemuni, samtinau tuhatuh hani! 30 Samtehum
naluvoh han nametBoslen navile a panlotoumum
mos natgalenan. ATomamit len namav elaboii tia ke
matumaur len natgalenan. 31 Avil matelanon nasa
aGot tolayoni len natohan pipihabslan, ale dereh
natgalenan am legom han gamito.

Jr12:24: Ne;}“even evi noman tomermer sua tohanhan
namisurhutite. 12:27: 1Ki10.4-7

Samterin nalomito len navat

(Mat 6.19-21)
32 “Samtematahw, ahai susur sagw mattohum
natuhvashasipsip. ATomamito ehaha¥ur han

Peviol han natohan pipihabslan mai gamito.

33-34 Matbelanon nasa aGot tolanoni, ehum mattoum
han napaus mos gamito len namav han asike
ematartar be topul han nakontit gail. Nakontit
galenan, asike ebuer, navanuan venvonah asike
evenohi, nabarrhom asike emadasif Bathut ke,
naut nakontit sam gail lotopat lan, dereh nalom
tu tipat tabtab lan. Imaienan matepur han natit
samit gail, ale viol han navat han mai namasal
gail.”
Utaut tabtab

35 AYesu isor am ke, “Matesun nahurabat, utaut
vir nauman, gol namial samit tipan tabtab.
36 Matesuhan navanuan nauman gail lototoh

vir amasta salito bBetalmam dan nahanan han
nalahan. Beti nabor) Betalmam, bideldel, voha-

sua 1ai lesagav han nabopita nios gai. 37 Navoian
tipat len slev gail nabor) amasta Betalmam, Beris
1aboii ke lotolele, lotoutaut viri. Nokitin, gai tesun
nahurabat nauman, ale tikel mai galit ke lebatah
garu len natev, ale dereh tepspehun nahanian
van han galito. 38 Navoian tivan han naslev

gail labeutaut han nagamaian simasta salito naut
kamas Begom tubloh len mariug o nabor) naman
bekakaraiko.” 39 Ale aYesu ike, “Be mitinau nategai
ke: amahean naim talsboi namityal navanuan
vanvanah tagamai, tautaut han atenan asike tabur

} 12:33-34: Len nautsusus nabarmom ikat totar nahurabat gail.

naim vi lohoim. 40 Gamit am, mitimasutaut,
husur aNatun Navanuan dereh tegom len namityal
matsavatvat viri.”

Navanuan nauman tovoi
(Mat 24.45-51)
41 Beti aPita eusi ke, “Nasuby, nabol pusan enan,
gukele mai ginamit rjai 0 mai navanuan pisi am?”
42 Nasub isor vari maiegai ke, “Ase evi navanuan

nauman tokad nakadun mai namitisau han na-
il-a-mo-an amasta san torini ke teil a mio han

navanuan nauman pisi, toke tepapehun nahanian
halito len namityal nahanan? 43 Amasta bivahim,
bisab naslev enan togol nauman san, aslev enan
dereh tehahavur habat. 44 Nokitin ke, amasta

dereh titabtabuh len naslev enan han Bekatkata
toban natit pisi san. 45 Avil naslev en bikel mai

gai gabag ke, ‘Amasta sagw evalo han Begomai,” ale
Betubat vas alalumian mai alatpshatvut nauman,
bihan, Bemun vatarog, gai timabe? 46 Amasta san
dereh tetalmam len namaribor) naslev enan savatvat
viri, mai namityal naslev salaboii. Amasta tita ko-
tovi ale rini mai alat lasaokad nadalomian. 47 Naslev
tolaboi nalsnonian simasta san be sautaut, mai
sagol husur nasa tokele, dereh amasta tivas masuv
hani. 48 Be naslev salaboi nalagonian simasta san
ale sagol nasa tolanoni, dereh amasta tivasi be
savi vaha-sobsobur. Avan ideh aGot tolav tosobur
mail, aGot ike tilav talmam han tisobur. Mai avan
ideh aGot toriy tosobur len navslan, aGot ike tilav
talmam han tisoBur am taban.

AYesu igol navanuan lopapehw
(Mat 10.34-36)

49 “Ginau nogem han nabepanas navile a pan;
nolagon buni ke tatubat parn ma tia. 50 Ikad

nabaptaisanS han nabibaptais lan; ale nolanon isa
masuv vir nanonan han. 51 Matunau ke notogam

hon nabilav natemat gam vi lan navile a pan? Ao!
Nukel mai gamito, nulav napapehwan. 52 Damar

van tikad erim len nabathudud labepapehw dan
galit gabag, eru aribal mai itor, itor libal mai eru.
53 Bathut len ginau, alatmitaman lepapehw, atoman
tibal mai anatun ulumian, anatun ulunian tibal
mai ateman; anan tibal mai anatvavin, anatvavin
tibal mai anan; avilah tibal mai avuron pahavut,

avurjon pahavut tibal mai avilah san.”™

Ris laboii ke timabe
(Mat 16.2-3)
54 Isor totas mai naluvoh ke, “Nabory mattoris

namarigw topit vi mahat len nawes, vaha-sua nai
matuke, ‘Dereh teus,” ale imaienan. 55 Mai nabor)
noalan tovuv len nasaut™ matuke, ‘Dereh naut
tepud,” ale imaienan. 36 Vanuan nagogarasan gail!
Motokata laboi natan mai namav ke dereh naut
timabe, imabe matodadas matbekata laboi nasa to-
visi gagai?TT
Gol natarmat mai aenemi sam gail

(Mat 5.25-26)

57 “Imabe matodadas matbelaboi nasa tonor?
58 Nabor gotovi lan nakotan mai atenan tosor tas

§ 12:50: Gegai aYesu isor husur na-lagon-isa-vasa-an mai namatan
san bimasvilan. * 12:53: Mic7.6 e 12:55: Lennautalsrael,

nalan len nasaut igol ke naut epud masuv. Tt 12:56: Namilen
ke nasa aYesu togole len nabor) nauman san gail.

gaiug, len napisal len nayaran samaru gehisi ke
mirikad natarhat totas. Asike gabigole, dereh teliv
gargar gaiug vi lan namatsistret, ale nomatsistret
terin gaiug len navealan nalipah, ale nahpah
tibar han gaiug len naim babanis. 59 Nukel mai
gaiug ke, asike govivile dani vabar gabevur pis
navat han napain nomatsistret torini. Len navide
tomaienan, gimasgol natorhat mai aGot tutut, han

asike gabipanis.”

13

Gipair dan nasaan, sagisa o dereh gimat
1Tkad alatevis len nabor) enan lotosor mai aYesu
husur auleKalili galevis, aPilate tota bun galito,

Bon han nada halito mai nada han naviolan loto-
tutumav hani. 2 AYesu isor var galit ke, “Matunau

ke alaten a Kalili lusa sahor alat a Kalili pisi husur
namatan salit isa maienan? 3 Ao, nukel mai gamit
ke, asike matbipair dan nasaan samito, dereh miti-
mat hum galito. 4 Matunau alat lotovi 18 lotomat
nabor naim tosahsah vi mahat a Siloam toteh len
galito? Matunau ke lusa sahor galit pisi am lotosuh
a Jerusalem a? S5 Aoa, nukel mai gamit ke, asike
matbipair dan nasaan samito, gamit pisi dereh
mitimat maienan.”

Nbohai nafik savan
6 Beti aYesu epusan, ibol ke, “Avan sua ikad
noahai nafik tovutani tia len nahol nakrep san, ale
ivan vadas Vite lan sobuer. 7 Na ikel mai nauluman
tokatkata taban nahol ke, ‘Geris! Husur nasihau
itor tia nogoem das sobuer han navit nafik len

noahai egai. Ta buri! Itov komas, mabe?’ 8 Isor
vari ke, ‘Nasub, riyi tipat vir nasihau tesual am.
Dereh nekir garu lan beti rin) natibuluk lan. 9 Ale
bivan len nasihau begamai, ivoi; be asike bivan, ta
buri!’ ”

AYesu igol abareab inor len naSappat

10 Len nasappat sua aYesu epusan len naim
nabonbonan sua. 11 Ikad abareab sual ei, na-
nunun tosa sua togol niben isa han nasihau tovi
18. Ale etomadehw masuv, gai edadas Beil binor.
12 Nabor aYesu torisi, ekisi gomai ale ike, “Bareab,
gumadhamakuv dan namasahan sam.” 13 Ale eriy
navalan galaru lan. Vaha-sua nai eil inor talmam
ale isor sal suh nayalyalan siGot van. 14 Naulunman
toil a Mo len naim nabonbonan, nalon ipanpar
husur aYesu ilav kuv namasahan len naSappat,
ale ikel mai naluvoh ke, “Ikad namaribory nau-

man tomsalevtes. Na mategom han matbimaur

len namaribor) galenan, samtegam len nasappat!”™
15Ris Nasub tosor vari ke, “Matovi vanuan gagaras!
Gamit pisi matsasah rubat nabuluk o natonki len
naSappat ale matsasahari vivile han Bemun a? 16 Be
napahatut egai, tovi anatvavin aApraham, aSetan
tobapyis gati nasihau tovi 18, sanor han bimakuv
dan nabayisian len naSappat a?”

17 Nabory aYesu tokamaienan, galit pisi lotosor
tasi, nahurulit isa habat, be naluvoh kavkav
lohahavur len natit tovoi buni gai togol gail.

* 13:14: Exo0 20.9-10; Deu 5.13-14

Nabol pusan gail husur namisurhumastat mai
nayis
(Mat 13.31-33; Mak 4.30-32)
18 Beti aYesu ike, “Natohan pipihabalan aGot

imabe? = Ehun nasa? Nekomabe? 19 Ehun
namisurhumastat avan sua tobar hani len
nahol san, ale itov, egam etibau hun nshai, ale

naman namasav gail loum han nahai nodnod len
napashate.”

20 Beti isor am ke, “Nike natohan pipihabalan
aGot ehun nasa? 21 Ehun nayis, napahavut sua

tolavi, tobundasi len nshad neflaua totor™ van
vabar naflaua pisi totob.”

Nabopita tomagugun
(Mat 7.13-14, 21-23)

22 Beti aYesu iyar tur nabiltivile mai navile gail,
epusan ale iyar vi Jerusalem. 23 Ale avan sua
eusi ke, “Nasub, dereh navanuan levis nai limakuv
dan napanismen siGot a? Sasobur a?” Ale ikel

mai galit ke, 24 “Hisi han matbebisutur bopita
tomagugun; husur nukel mai gamit ke tisobur
luke lebis lan be lodadasi. 25 Nabor) amahean naim
tole mahat, ale tokakol gat nabopita, dereh mateil

vivile. Matetubat deldel len nabopita, mitike, ‘Na-
sub, sapav han nabopita han ginamito.” Ale gai
tisor var gamit ke, ‘Nasalaboi kas gamito. Naut
samit a be?’” 26 Beti matetubat sor ke, ‘Namtuhan
mai gaiug. Gaiug gopusan len napisal sinamit
gail” 27 Avil tike, ‘Nukel mai gamito, nasalaboi
kas gamito, gamit alat a be? Matevi tut, gamit

* .
13:21: Nohad naflaua totor evi naflaua tosobur. Len nasoruan ta
Kris lokisi hon nasata totor.

mattogolgol nasaan!’™ 28 Dereh gamit mititar), mi-

tidesdes batrivoriv len nabor) matberis aApraham,
alsak mai aJakop mai ahai kelkel ur pisi len na-
tohan pipihabslan aGot be gamit sabomito, aGot
tibar han gamito vivile. 29 Navanuan gail dereh
legoam len nais mai nawes mai nanot mai nasaut,
legom len naut pisi ale lihan len nabiltihanan len
natohan pipihabalan aGot. 30 Ale materis! Ikad

novanuan kemas lobegom vi vanuan totibau gail, ale
ikad navanuan totibau gail labegom vi ut kamas.”

AYesu mai aHerot
(Mat 23.37-39)

31 Len nabor enan naFarisi galevis logam hani,
lukel maii ke, “Gerin) naut egai, gam yav dani
husur aHerot Antipas ike tigol gimat.” 32 Ale
ikel mai galit ke, “Mitia kel mai nafokst enan
ke, ‘Damapai mai pelan dereh nehut natomat gail
sal mai nigol sal navanuan limaur, ale hois ne-
sib.” 33 Naut komas, len napisal sagw nimasvan
damapai, pelan mai hois, bathut ke len naut a

Jerusalem nai ahai kelkel ur pisi lolaboi labimat.
34«0 Jerusalem, Jerusalem, gaiug gugolgol ahai
kelkel ur gail lumat, gotububun alat aGot tosul
galit van han gaiug. Len nabor isobur tia nuke
nihavhav han alahutai sanm hun natopahavut to-
havhav han natuhman san gail pipihabalan, be

gomatahuni. 35 Materis, naut a im samit ebabesw.*
Nukel mai gamit ke asike matoris ginau am vir

* 13:27: Psa6.8 T 13:32: Nafoks ehum nalipah be akis ike
tikat bun naman gail be sahanhani, mai ikad nakadun mai navide

hum nahit tosusuan gai. * 13:35: Jer 12.17, 22.5

matbike, ‘AGot tigol navoian van han ategai togam
len nahasan Nasub aGot.” ”*

14

AYesu ilav kuv namasahan len naSappat

1 Len naSappat sua, nabor) aYesu tobis lohoim
sinavanuan sua toil a nmio han naFarisi gail, han
bihan, lokata matani. 2 Ale len nahon aYesu pai
ikad naulunman narien mai navalan galaru lototob.

3 AYesu eus alat lotokad namitisau han nalo mai
naFarisi gail ke, “Inor han navanuan Bigol avan

ideh Bimaur len nasappat a?” 4 Be naut ebut,
lasasor. Na aYesu etagau atenan gol ke imaur ale
esavati van. 5 Beti eus galit ke, “Gamit ideh bikad
anatun o nabuluk toteh len naburhuwai, asike
goliv kuv tutut hani, naut kamas tovi naSappat a?”

6 Ale lodadas labisor var natgalen tokele.

AGot eputsan alat lotovi ut kamas
7 Nabory aYesu tobunus ke alat lotogam han
nahanan lotolekis han naut tovoi rivuh, ibol,
epusan magegai ke: 8 “Nabor avan ideh beus gaiug
hon gobegom hoan nalahan ideh, sagilekis han naut

tovoi rivuh. Husur navanuan totibau han nalahan
beus avan ideh totibau tosahor gaiug, ° dereh gai

Begom han gaiug tike, ‘Gilav namileni mai ate-
gai.’ Ale dereh nahurum tisa, gimasbatah vi tut.
10 Be nabor) avan ideh Beus gaiug han gabegam
han nahanan, lav naut ideh a tahw. Imagenan
navanuan totibau han nahanan, hum ma begam sor
mai gaiug han bike, ‘Tegai, gaiug gevi rivuh han
gobebatah Bivoi’ Ale len nshon navanuan pisi

* 13:35: Psa 118.26; Luk 19.37-38

lotohan mai gaiug, dereh getibau.” 11 Husur avan
ideh bipatpat gai mahat, dereh tegam vi ut kamas,
be ideh bigol gai gabag Bevi ut kamas, dereh aGot
teputsani.”

12 Beti aYesu isor mai atenan tousi han bihan
ke, “Naboy gabikad nshanan tublial o ut madau,
sageus nabubur sani gail, avan gail, amaheani
gail o alat lotosuh papaday lotopul han natite.

Gobigole maienan, dereh leus tolmam han gaiug
ale enan tevi na-sar-gele-an sam tegom han gaiug.

13 Be nabor gebeutaut hon nshanan, us namasal
gail, alat nahudhubelit sanor, alat narielit togau
mai ametbesw gail; 14 ale aGot tigol navoian van

hon gaiug. Naut kemas lodadas labisar gel gaiug,
dereh na-sar-gele-an tegam han gaiug len nabor) alat

lotonor labile mahat dan nomatan.”

Nabol pusan han nabiltihanan
(Mat 22.1-14)

15 Nobory galit sua, tohan maii, tosasalon
hani, isor mai aYesu ke, “Avan ideh Bihan len
nabiltihanan topat len natohan pipihabslan aGot,
navoian siGot igol ikab hani!” 16 AYesu ikel maii
ke, “Avan sua eutaut han nabiltihanan ale eus
isobur. 17 Len namityal han nahanan esul naslev
san han bikel mai alat tous galit ke, ‘Mategamai,
husur natit pisi eutaut tia.” 18 Be logyit naholito,
logorasi maiegai: Esua ike, ‘Ereh! Numadhatvur

natan sua ale nimasvan hen naberisi’ 19 Sual
am ike, ‘Ereh! Numadhavur nabuluk tosapavur

lotoum ¥iruaru ale nimasvan hon nabeum risi lan

* 14:10: Hbsn naves 8-10, Pro 25.6-7

gail.’ 20 Sua totas am ike, ‘Ereh! Numadhalah pai,

1)a nodadas naEegamai > 21 Na naslev etalmam, ikel

ur nasa lotokele mai amasta san. Beti amahean
naim nalon ipappan habat ale ikel mai atenan

ke, ‘Ginad tutut vi lan nabiltipisal mai napisal
gail len nabiltivile, ale sshar namasal gail gomai,
mai alat nahudhubelit sanor, ametbesw gail
mai alat narielit togau.” 22 Sadareh naslev ike,
‘Nasub, nasa gotokele, nugol pisi, be naut komas
alaten lotosobur, nahanian isobur ipat sal.” 23 Beti
amahean naim isor vari ke, ‘Gevi lan napisal,
husur napisbihol gail, taltal han navanuan gail

han labegam vi lan naim sagw han Bepul. 24 Husur
nukel mai gaiug, galitideh notous galit a nio, asike
luhan ris nahanian len nahanan sagw.” ”

Idan han navanuan bevi ahai susur siYesu
(Mat 10.37-38)

25 Nabiltiluvoh luyar mai aYesu, ale ipair van
han galito, ike, 26 “Avan ideh Begom han ginau
Belamas masuv han ginau sshor nabathudud san
sunian tomatahun bun atoman mai anan, asoan
mai anatun gail, avan mai avavinen gail, o
namauran san am, ale elaboi Bevi ahai susur sagw.
27 Avan ideh asike bipat nahai balbal san ale
husur ginau, gai edadas bevi ahai susur sagw.f
28 Husur gamit ideh bike beum han naim sahsah vi
mahat; gai tebatah bai han Bepurur tuan navat han

Belaboii ke ihau han naim bihav niau a? 29 Asike
bimaienan, tehir napaudesen san be edadas beum

pisi, ale dereh navanuan pisi lotorisi, letubat sor

T 14:27: Namilen ke ahai susur siYesu timasutaut akis han bimat
sil na-husur-aYesu-an.

vilesi, ke, 30 ‘Geris atenan. Etubat um han naim be
edadas beum pisi.” 31 O nakiy ta be ia gol nabalan
mai nakir togon be sabatah han Bebunusi bai ke,
nasoltia tovi 10,000 san elaboi bibal sahor togon
tokad 20,000 togem han bibal maii mau a? 32Binau
ke edadas bibal sahori, esul avan sua san tosor nmiosi
mai nakir togon nabor) totoh a tut sal, han beusi ke,
‘Nobalan tinor) mabe?’ 33 Imagenan, gamit ideh
asike Berir gabulan natit pisi san, gai edadas bevi
ahai susur sagw.

Notas, nabus han tomasig
(Mat 5.13; Mak 9.50)

34 “Natas ivoi len nahanian, be nabus han natas
Bimasig han Bedube, tegom vi tas tatas am mabe?
35 Natas enan sanor han bigol natan bivoi, sanor
han bigol natibuluk len naut sogsog bivoi han
natan, Navanuan Pisi lubar hani nai.f Avan ideh
tokad nadarinan han Besasalor, tesasalor) buni.”

15

Nasipsip tomasig

1 Boy sua navanuan nataks gail mai alat nasaan
logam taban aYesu han labesasalon) hani. 2 Ale na-
Farisi gail mai ahai pusan han nalo loyit naholito,
lusor matmatan honi ke, “Atenan ehahatur han alat
nasaan, ale ihan tu mai galito.”

3 Imagenan ikel nabol pusan egai mai galito,
ike, 4 “Gamit ideh bikad nasipsip tovi 100 ale
esua bimasig, timabe? Dereh terin lotovi 99

len namarireu ale tidor tosua tomasig van vasabi.

f 14:35: Len nabol egai natas silat a Jutea evi vat tovi sol lotohiri
aut.

> Noaboy tosabi tonoy, erini len nabathuvason,
ikemkem. ¢ Ale nabor tovahim, ekis nabubur
san gail mai alat lotosuh papadar), logam Bonbon.
Ike, ‘Matehahavur mai ginau husur nusab nasipsip
sagw tomasig!’” 7 Nukel mai gamit ke, image-
nan, len namav dereh tikad nakemkeman taban
avan ideh topair dan nasaan van han aGot Besahor
nakemkeman taban alat lotovi 99 lotonor, o lo-
tonau ke lotonor; ke napairan dan nasaan sanor han

galito.”

Novat tovi silva tomasig
8 Ale aYesu isor am ke, “Napahavut ideh, bikad
nakoin lotovi silva™ tosenavur ale esua imasig, gai
timabe? Dereh tepigau naniial, tesisir lohoim, ale

dory vahvahuri van vasabi. 9 Ale nabor) tosabi ekis
nabubur san gail mai alat lotosuh papaday), legam
Bonbon. Ike, ‘Matehahatur mai ginau husur nusab
navat sagw tomasig.’ 10 Imagenan, nukel mai
gamit ke, aGot mai agel san gail lukemkem nabor)
navanuan Ndsaan ideh topair dan nasaan san.”

Anatun uluman tomasig

11 Ale aYesu isor totas ke, “Ikad naulunman sua
tokad anatun uluman eru. 12 Ahai a tahw ikel
mai atoman ke, ‘Tata, nahudhutite bevi esagw
naborn gobimat, gilavi mai ginau gagai.’ Ale gai
epapehun natit pisi mai anatun galaru. 13 Sadareh
ahai a tahw elul han natit pisi san, ivan iyar vi

lan nakantri a tut. Ale len naut enan emadas navat
san len namauran tosa. 14 Nabor navat pisi san

15:8: Nakoin tovi silva len naut egai evi natrahma tovi
napurpuran han namaribor) tosua. Ehun natenarius.

tohav, ikad nabory nahanian tobuer len nakantri
enan kavkav, ale atenan etubat par hanian. 15 Na

ia tah mai navanuan sua len nakantri enan tosavati
vi lan namarireu san gail han Bevapan nabuai gail.

16 Nomal ihat atenan van ike tihanukub han nahilit
navit nahai tovepan nabuai hani, be avan ideh

salav natideh maii. 17 Nabor nanauan san tovan
vomasil, ike, ‘Numabe? Alat lotoum setamagw
lukad nahanian isobur mai hudhuhanian tosuh,
be gegai ginau numat han namalkakatan! 18 Dereh
nile mahat, nivan han atata sagw ale nikel maii ke,
“Tata, nugol nasaan vi taban aGot len nomav mai

nugol nasaan vi teban gaiug, 19 sanor han gabike
anatun han ginau am. Gol ke nehum navanuan
nauman sam 1jai.” ’ 20 Ale nabor) tole mahat tonor,
ivan han ateman. Be nabory toyaryar a tut sal,
atoman eris laboii, nalon itanisi ale igam van hani,
eluguni gati, esuni natarhon.

21 “Beti anatun isor maii ke, ‘Tata, nugol nasaan
Vi taban aGot len namav mai nugol nasaan vi taban

gaiug. Sanor kasi han gabike anatum han ginau
am.” 22 Be atoman ikel mai naslev san gail ke,
‘Matetutut, lav nahurabat tovoi buni gamai, ale
kole lan. Siriv han narin len naparhuvalan, kol
naributbut len narien galaru. 23 Liv natuhbuluk
tokanoh gomai, tibuni, utaut heni, ale datihan,
datehahavur, 24 husur anatugw egai imat tia be
imaur tatas am, imasig tia be evisi am.” Ale lotubat
han nahahatvuran.

25 “Len nabor enan ahai a mio itoh marireu.
Naboryy togam papadany han naim, esasslory han
nawalan han navus beltar) mai nasavan, 26 na ekis
naslev sua, ale eusi nasa tovisi aim. 27 Ale isor vari

ke, ‘Avan etalmam, ale atomam etibun natuhbuluk
tokenoh husur avam imaur, etalmam.” 28 Ahai
a mo, nalon ipanpar, ematahun Bebis lohoim ale
atoman evivile, isor ¥ahvahi. 29 Beti isor var atoman
ke, ‘Geris! Len nasihau isobur noum sani, ale
sokad nabor) ideh notopair dan nasa gotokele. Be
sokad nabor ideh gotolav natuhnani mai ginau

han nabikad nahsha¥uran mai nabubur sagw gail.
30 Avil nabor) anatum togomai, aten boh tohan pis
natit pisi sani len alatpahatvut lotopur han nibelito,
gotibun natuhbuluk tokenoh niosi!” 31 Beti isor
malumlum ke, ‘Anatugw, gaiug gutoh akis mai
ginau, natit pisi sagw evi esam. 32 Datimasgol
nahohavuran, datimaskemkem bathut avami enan
imat be gagai imaur, imasig be gagai evisi.” ”

16

Nabiltivanuan han natite saum savoi _
1 Beti aYesu isor totas mai ahai susur san gail
ke, “Ikad nauluman sua topul han natit isobur

tokad nabiltivanuan nauman tokatkata taban natit
pisi san. Amahean enan esasalory han na-kel-

uri-an ke navanuan nauman san emadas natit san
gail. 2 Ale ekisi gomai, beti eusi ke, ‘Nasaganan

notosasalon) hani len gaiug? Gikel ur nasa goto-
gole len nauman sam han natit pisi sagw, husur

nauman enan sani han na-kstkata-taban-an esib.’
3 Nabiltivanuan nauman isor len gai gabag ke,

‘Nimabe? Husur amasta sagw ibar han ginau dan
nauman sagw. Nasadan han nakiran; nahurugw
isa han nabenir novanuan hen navat. 4 Ganan!
Nolaboi nasa nabigole han ke, nabor nabesib han
nauman sagw nhavanuan gail dereh lekis ginau vi

lohoim salito.” 5 Imagenan, ekis navanuan visusua
lotokad nakabut simasta san. Eus esua ke, ‘Guk-
abut simasta sagw evis?’ ¢ Isor vari ke, ‘Natram
naoilnaolivtovi100.” Ale ikel maii ke, ‘Lav nakabut
sam gomai, gebatah, gitos 50 tutut.” 7 Beti eus togon
am ke, ‘Ale gaiug, gukad nakabut evis?’ Ale isor
vari ke, ‘Nahad nawit tovi 1,000.” Ale ikel maii
ke, ‘Lav nakabut sam gomai, gitos 800.” 8 Naut
komas nabiltivanuan nauman sanor, amasta san
isor ivoi hani husur elslagau han gai len namitisau
san. Imaienan! Naur ta damanai han navile a pan
lukad namitisau han navide silat lotosunian galito

be anatun namial lasekad namitisau han navide
silat navile a pan.” 9 AYesu isor am ke, “Nukel mai

gamito, lav navat han navile a pan han besusupah

mai navanuan gail han lobegom vi bubur samito. Na
nabor navat Bihav, dereh aGot tikel nahshavuran
mai gamito len naut a im vi sutuai.

10 “Avan ideh togolgol tonor len natit tovis, gai
am igolgol inor len tosobur, ale avan ideh togol-
gol sanor len natit tovis, gai am igolgol sanor

len tosobur. 11 Asike matbetagau binor han navat
mai natit gail han navile a pan, asike aGot eriy
natit tosobur san len navalamito. 12 Ale asike
matbinor han natit sinavanuan tile, ase terin natit
len navalamito han Bevi samit gabag? 13 Naslev
ideh edadas bevislev simasta toru len nabor tosua.
Dereh tematahun bun tesua ale telomas bun togon
o dereh tiday len tesua ale tinau ke togon tovi

ut kemas. Matodadas matbeum siGot tovi amasta
samito mai navat tu tovi masta samito.”

Nalo siGot asike egagel
(Mat 11.12-13, 5.31-32; Mak 10.11-12)

14 Nabor) naFarisi gail lotolamas bun navat lo-
tosasalon) han natgalenan, lusor viles aYesu. 15 Na
ikel mai galit ke, “Gamit boh matupatpat gamit
moahat len nahon navanuan gail, avil aGot elaboi
nalomito. Husur natideh navanuan gail lotodar
lan len nanauan salito, lotolanon masuv hani, evi
pahsago len nanauan siGot, ematahun buni.”

16 AYesu isor am ke, “Nalo siMoses mai natosian
sihai kelkel ur gail, lupat van vabar naboy) si-
Jon. Husur naboy siJon, namtukel ur na-kel-uri-
an tovoi husur natohan pipihabalan aGot, totaltal

hon navanuan pisi han labebis lan.* 17 Idan hen
namav mai navile a pan arbebuer; be iday sahori
han namapirhat natosian han nalo bimasig.

18 “Naulumian ideh totivos han asoan ale_to-
lah mai napshavut tile, atenan igol naitian tobur
kotov nalahan.” Ale nauluman ideh tolah mai
napahavut asoan totivos hani tia, auluman enan
igol naitian toBur kotov nalahan.”

Noabol pusan husur naulunian tokad natite mai
aLasarus
19 AYesu isor am ke, “Ikad nauluman sua tokad
natite tosun nahurabat tobonbory tokab. Len
nabor) pisi ikad nakontit tosoBur sshor nasa tonor
han namauran san, ale akis ihan len nahahaduran
han nahanian tovoi nai. 20 Len nametlakau san lorir

16:16: Novanuan galevis lotokad namitisau han nasoruan
siGot lunau ke namilen len naut egai imaiegai ke: namtikel ur
na-kel-uri-an tovoi husur natohan pipihabalan aGot, navanuan pisi

lototaltal han labebis lan. * 16:18: Exo020.14

namasal sua tovi manus ipat, nahasan aLasarus.
21Tke tihanukub han nasughanian toteh dan natev
sitenan tokad natite. Nalipah gail lurol namanur)
san gail.

22 “Nabor) tobar nabor) san, amasal imat ale anel
gail lupati, rini tesban aApraham len namav. Atenan

tokad natite am imat ale lutavuni. 23 Len nahab
namatan, len na-layon-isa-an san tovan vasa masuv,

ekata vi mohat ale eris aApraham mai aLasarus
toban. 24 Na ikai van heni ke, ‘Tata Apraham,
gilolosa han ginau ale savat aLasarus han betur
nagelhanarhuvalan len nawai, Bimosmos han Beriyi
len nameagw Besusus. Nibegw epapas vasa masuv
len nahab egai’ 25 Avil aApraham isor vari ke,
‘Anatugw, nau gat natit sani gail tovoi gotokade
len namauran sani, ale natit gail tosa aLasarus
tokade. Be gagai elagonivoi am len nalon ale gaiug
golanon isa. 26 Natgalen imaienan, be ikad natsual
am. AGot eriny nabiltibur tosspav tosareh han
Bepapehun ginamito dan gamito, han ke alat lotoke
labivan dan naut egai van hon gamito, lodadasi.

Ale alat lotoke labegom hon ginamito dan naut
enan lodadasi.’ 27 Na isor vari ke, ‘Beti neus gaiug,

Tata, ke golaboi gabesavati van han nabathudud
sagw, 28 husur nukad avagw erim, ale elaboi bikel
nalslagauan mai galito han ke, salegom len naut
na-lanon-isa-an egai.” 29 Be aApraham ike, ‘Lukad
natosian siMoses mai ahai kelkel ur gail. Ivoi
ke lesasalon husuri’ 30 Ike, ‘Aoa Tata Apraham,
be avan ideh len naut nematan bivan han galito,
dereh lipair dan nasaan salito.” 31 Beti aApraham

ikel maii ke, ‘Asike labesasalor) husur aMoses mai

ahai kelkel ur gail, asike logagel han nanauan salit

han lebedslom avan ideh, naut kemas tole mahat
dan nomatan.” ”
17

Nasaan, narubatian, nadalomian mai nauman
(Mat 18.6-7, 21-22; Mak 9.42)

1 AYesu ikel mai ahai susur san gail ke, “Natit
lototaltal han navanuan gail hanlabigol bisa, labiteh
dereh legomai, avil atenan togol lototeh, dereh
namauran san tisa vasa batbat. 2 Atenan, bigol avan
ideh bigol nasaan, ivoi am han atenan ke lubaris
gat nabiltivat tomormiori len naholoan ale bar
honi len tas.™ 3 Matelologau hon gamito. Avam
bigol nasaan, kel maii ke togol nasaan, ale Bipair
dan nasaan san, gerubati dani. 4 Bigol nasaan van
han gaiug veha-malevru len namaribor) tosua, ale
Betalmam van han gaiug veha-malevru toke, ‘Nupair
dan nasaan sagw,” gerubat nasaan galen dani.”

> Ale ahai pispisul gail lukel mai Nasub ke,
“Gigol nadslomian sinamito tetibau am!” 6 Na
Nasub ike, “Mattakad nadalomian tokakereh hun
namisurhumastat, mattalaboi mattakel mai nahai
malperiT egai ke, ‘Gimakuv ale gimabul gaiug len
tas ale dereh toamaienan.

7 “Mattakad naslev totivtiv natan marireu o
tokatkata taban nasipsip, nabor tovahim dan

namarireu, gamit ta be take, ‘Gom tutut, gebatah,
gihan’? 8 Aoa, somaienan. Take, ‘Geutaut han

17:2: Nabiltivat enan emalas habat, natonki esulsul hani han

bebul dasdas nawit han begom vi flaua. T 17:6: Nohai malperi
evi nabiltihai tokad naharhate topat nasihau tosobur, toharhar
talmam.

nahanian nos ginau, sun nahurabat tonor ale lav
nahanian mai ginau vir nshanan mai namunan

binon. Ale nabor) gotogole binor golaboi gabihan,

gobemun.’ 9 Amasta esipa vi teban naslev togol
nasa tokele a? Aoa! 10 Imaienan han gamit am.
Nabor mattogol natit pisi aGot tokel mai gamit

han matEigole, mitike, ‘Namtovi naslev kamas yai;
namtugol nasa aGot tokele nai.” ”

Nauluman tosanavur lotokad naleprosi

11 Len nayaran san, nabor tovi Jerusalem, aYesu
iyar len navilah han naut a Samaria mai a Kalili.
12 Naboy tobar navile sua, nauluman tosanavur
lotokad naleprosi lobubur maii. Loil a tut® 13 ale
lukai habat ke, “Yesu, Masta, gilolosa han gina-
mito!” 14 Naboy toris galito, ikel mai galit ke,
“Mitia Yusan gamit mai ahai tutumav gail.”* Ale
len nayaran salit van, lumaur, luveveu. 15 Galit
sua, nabor) toris ke tomaur, etalmam van, eputsan
nahasan aGot habat. 16 Ale iteh len tan, ekata
vi pan bathurien aYesu ale esipa vi taban. Be
gai evi auleSamaria. 17 Beti aYesu ike, “Be savi
tosanavur lotoveveu a? Lotomsalapat, galit lutoh a
be? 18 Sgkad avan ideh han totslmam han toputsan
nahasan aGot, be ametbos egai nai a?” 19 Beti ikel
mail ke, “Gile mahat, givan; nadalomian sani igol
gumaur.”

Natohan pipihabalan aGot tegam nais?
(Mat 24.23-28, 37-41)
20 Bory) sua naFarisi gail lous aYesu ke, “Nato-
han pipihabslan aGot tegam nais?” AYesu isor

* 17:12: Levi346 * 17:14: Lev14.1-32

var galit ke, “Natohan pipihabalan aGot sagam
len nakataan. 21 Avan ideh asike ike, ‘Geris, ipat
gegail’” o ‘Ipat ea” husur natohan pipihabalan
aGot satopat mai gamito.”

Nagamaian siNatun Navanuan

22 Beti ikel mai ahai susur san gail ke, “Len
nabor begomai, dereh mateloayon ke materis
namaribor) ideh siNatun Navanuan, avil asike
matorisi. 23 Navanuan gail dereh likel mai gamit ke,
‘Geris, gai sage!’ o ‘Geris, gai saga!l’ Samtedalom
galito, samtehusur galito. 24 Husur aNatun
Navanuan, len naboy) san, tesuman nassrmoropun
toniias nemav kavkav. 25 Be a tahw han natgalen
Bevisi, timaslanon tisa han natit Bisobur ale naur
ta damanai limasmatahuni. 26 Navide lobikade len
nabor) gail siNatun Navanuan dereh lehun navide
silatlototoh len naboy) siNoah gail. 27 Navanuan gail
luhan, lomun, lulah mai ludani han nalahan gail
van vabar nabory aNoah tohis len nabiltibot totibau
masuv lotokisi han naak. Beti nabiltius eus, nilev
egom van, natit pisi imasig.f 28 Imagenan len
naboy gail siLot. Luhan, lomun, lovur natite,
lopur han natite. Lumabul tite mai loum han
naim gail. 29 Be len nabor) aL.ot torir) naut a Sotom,
nahab mai nasalfaS aruteh dan namav van, navile
kavkav imasig.*™ 30 Timaienan len nabor aNatun
Navanuan bevisi len nadanan san.” 31 AYesu isor
am ke, “Len nabor) enan, avan ideh Bitoh a mahat

i 17:27: Hon naves 26-27, ris Gen 6.5-7.24 § 17:29: Nosalfa
evi navat toyanyar. Golaboi gabisabi papadan) hen nahab a Bu.

** 17:29: Hon naves 28-29, ris Gen 18.20-19.25

len navurun naim timasgam tutut dan naim san,
satimarinyy han bitariv natit san gail. Ale avan
ideh len namarireu tu satetalmam vahim han Bipat
natideh. 32 Mitinau gat asoan aLot. 33 Avan
ideh bigol risi ke Betagau gat namauran san, dereh
timasig. Be avan ideh bidanmi hani ke Bimasig,
dereh aGot tigol timaur vi sutuai. 34 Nukel mai
gamit ke, len nalenmariug enan dereh navanuan
eru aripat len nomel Besua; aGot tilav kuv tesua
ale togon tipat. 35-36 Napahatvut eru arelis dasdas
namisurhuwit len naut tesua pai; aGot tilav kuv

tesua ale togon titoh.”t

37 Beti ahai susur gail lousi ke, “Dereh tevisi a
be, Nasub?” Isor var galit, isor kata ke, “Len naut
ideh natit tomat topat lan, nabiltiman tohanhan
natit tomat dereh lemslah gom Bon ei. Avan tokad
namsatan elaboi berisi.”

18

Na-sor-tuv-an mai nabatunau tous tabtab hon
nanoran _ o .
1Beti aYesuibol mai galit ke limassor tuv tabtab,

nalolit sateur na-sor-tuv-an, letagau gati. 2 Ike,

“Len nabiltivile sua ikad namatsistret samatahw
len aGot, tonau ke navanuan gail lotovi ut kamas.

3 Ale len nabiltivile enan ikad abatunau pahatut
togam akis hani han beyiri ke, ‘Gigol tinor han
ginau han asike aenemi sagw bemadas ginau am.’
4 Tdareh, nomatsistret ematahuni van vabar toke,
‘Nosamatahw len aGot, ale navanuan gail lovi ut

* 17:32: Gen19.26 1T 17:35-36: Natosian galevis ta sutuai
losuhud han naves 36 Naulumian eru areum bonbon marireu; aGot
tilav kuv tesua ale togon titoh.

kamas han ginau. > Be husur ke nabatunau enan
toyir batrinrin han ginau, nupetamas hani! Dereh
nigol tinor hani han asike Beryir akis han ginau van
nimat.’” 6 Beti Nasub ike, “Matesasalor) han nasa
namatsistret tosa tokele! 7 AGot dereh tigol tinor
han galit totabtabuh len galito, lotokai van hani
len nalennayal mai nalenmariug a? Dereh tevslo
han Bevi tarhat salito a? 8 Ao, nukel mai gamit
ke dereh tigol nanoran han galit tutut. Avil nabor
aNatun Navanuan Begomai, dereh tisab nadalomian
len navile a pan o tebuer?”

NaFarisi mai navanuan nataks

9 AYesu ikel nabol pusan egai mai galevis lo-
tonau ke lotonor be lunau ke navanuan tile gail
lasavi natideh. Isor kata ke, 10 “Nauluman eru

arovi mahat vi lan naholavat todar vis naim siGot
han arbisor tuv. Galar togon evi Farisi, togon

evi vanuan nataks. 11 NaFarisi eil, isor tuv van
han gai gabag ke, ‘Got, nosipa len gaiug husur
ke ginau nasasurhan alat galenan, navanuan gail
lotogagaras han labilav kuv navat, alat lasanor, alat
lotogol naitian tobur kotov nalahan, o sunian ate-
gai am tovi navanuan nataks. 12 Nasahan vaha-ru
len nawik pisi, noviol han nahudhut tosua dan
tosanavur notokade.” 13 Avil togon tosor tuv, eil
a tut, salapgon ke tekata vi mahat vi lan namav be
len na-lanon-isa-an san isar batut, ike, ‘Got, gilolosa
han ginau, rubat nasaan dan ginau notovi vanuan
nasaan!’” 14 Nukel mai gamit ke, atenan ivahim,
nasaan san imarubat. Len nahon aGot, atenan
inor, savi naFarisi. Bathut avan ideh bipatpat gai

mahat, dereh tegom vi ut kamas be ideh togol gai
gabag tovi ut kamas, aGot dereh teputsani.”

AYesu mai natuhtatai gail
(Mat 19.13-15; Mak 10.13-16)

15 Navanuan gail losahar anatulit gail am van han
aYesu, han Berin navslan len galito han navoian
Begom han galito. Nabor ahai susur gail lotorisi,
losivoh len galito. 16 Be aYesu ekis galit gomai,
ike, “Mitidami han natuhtatai gail legem han ginau,
samtikai tas galito, husur natohan pipihabalan
aGot evisilat lotosumian galito. 17 Nukel nakitinan
mai gamit ke, avan ideh asike Behshavur han nato-
han pipihabalan aGot hum natuhtatai, asike asike
ebis lan.”

Nauluman toil a mo topul han natite
(Mat 19.16-30; Mak 10.17-31)

18 Naulumian sua toil a mio eus aYesu ke, “Hai
pusan gotovoi, nimabe han nabikad namauran vi
sutuai?” 19 Ale aYesu isor vari ke, “Imabe go-
tokis ginau ke notovoi? Sakad avan ideh tovoi—
aGot sebon nai. 20 Gaiug golaboi nakelean todar
gail lotoke: ‘Sagigol naitian tobur kotov nalahan,
sagigol avan ideh timat,* sagevanah, sagelibliboy
—Ilen nakotan am sagelibor, putsan atomarh mai
anam len nenauan sam.’ ”* 21 Atenan ike, “Naborg
notovi tuhtatai vebar damanai nugol natgalenan
pisi.” 22 Nabor aYesu tosasalon hani, ikel maii

* 18:20: Naboy toke Sagigol avan ideh timat namilen ke
sagigol avan ideh timat sil nalol panparn sani o nalayonian sani nai.

* 18:20: Exo0 20.12-16; Deu 5.16-20

ke, “Natesual am gupar. Pur han natit pisi go-
tokade ale papehuni mai namasal gail. Ale dereh
gikad nakonviolan aGot totagau gati nios gaiug len
nomav. Beti gegam husur ginau.” 23 Avil nabor
atenan tosasalor) han natgalenan, nalon isa husur
ke topul han natit tosobur.

24 Nabor aYesu tokata van hani ike, “Idary masuv

han alat lotopul han natite labevi lan natohan
pipihabalan aGot. 25 Matolaboii ke idar) habat han
nakamel Bebis tur len naburhunil sssod. Iday
sohori am han navanuan topul han natite Bebis len
natohan pipihabalan aGot.” 26 Be alat lotosasaloy
han natenan lousi ke, “Bimaienan, ase tebis lan?

Sokad avan ideh hikad namauran vi sutuai.” 27 Ale
aYesu ike, “Natideh navanuan todadas Bigole, aGot

elaboi bigole.” 28 Ale aPita ike, “Geris, ginamit
namtorir) sinamit pisi tia han namttohusur gaiug.”
29 Ale aYesu ikel mai galit ke, “Nusor kitin mai
gamit ke, avan ideh torin) naim o asoan o avan
gail o tata mai nana o anatun gail nios natohan
pipihabalan aGot, 30 dereh tikad natgalen pisi ti-
sobur totas am len nabor) eg ta damapai len navile a
pan. Ale len nabor) Begomai len nomav dereh tikad
Nnamauran Vi sutuai.”

AYesu ikel tasi am ke dereh timat
(Mat 20.17-19; Mak 10.32-34)

31 AYesu esohar tosapavur pisan toru san lu-

toh sabolito, ale ikel mai galit ke, “Datovi mahat
vi Jerusalem, ale natit pisi ahai kelkel ur lo-
totosi husur aNatun Navanuan, dereh lisarpoh.
32 Alatevis a Jerusalem lerini len navalan alat
lasavi Ju. Dereh lisor vilesi, lisor madasi, levulaii,

33 lebilas habat heni ale ligol timat. Be len
namaribor) titor dereh tile mahat tatas.” 34 Ahai
susur gail lasalaboi natideh lan. Namilen esusuah
dan galito gol ke lasalaboi nasa aYesu tosor husuri.

Partimeus
(Mat 20.29-34; Mak 10.46-52)

35 Nabor aYesu tovan papadar) han naut a Jeriko,
ametbesw sua ebatah gagarhapisal, enir navanuan
gail han navat. 36 Naboy tosasalory han naluvoh
tovot eus ke nasa tovisi enan. 37 Galit lukel maii
ke, “AYesu ta Nasaret satoyar van.” 38 Ale ikai
ke, “Yesu, aNatun siTevitT, nalom titanis ginau, gol
tivoi han ginau!” 39 Ale alat lotoyar a nio losivoh
lan han bemadau, ris tokai habat am ke, “ANatun
siTevit, nalorh titanis ginau, gol tivoi han ginau!”
40 Na aYesu eil, ale ikel ke lesahar atenan gam hani.
Nabor togom papadar aYesu eusi ke, 41 “Guke nigol
nasa han gaiug?” Ale ike, “Nasubj, nuke nekata.”
42 Ale aYesu isor maii ke, “Gekata! Nadslomian
sam igol gumaur.” 43 Vaha-sua njai ikad nakataan
ale ehusur aYesu, isal suh nayalyalan siGot. Nabor)
navanuan Pisi lotorisi, galit am loputsan nahasan

aGot.
19
AYesu mai aSakias _ )

1BetiaYesu ebislen naut a Jeriko aleiyar turlan.
2 Tkad aulunian sual ei nahasan aSakias; gai eil a
mo han navanuan nataks gail ale epul han navat mai
natite. 3 Ike terisi ke aYesu ase, be husur topitol
edadasi bathut ke naluvoh lotoil kakol han gai. 4Na

T 18:38: AYesu savi anatun matmat aTevit be ehusur napasusan
siTevit.

igam vimo ale epalau len nahai sikamor™ han beris
aYesu, husur ke dereh tiyar van ei. 5 Ale nabor
aYesu tobar naut enan, ekota vi mahat ale ikel
maii ke, “Sakias, gimarir tutut. Damanai nimastoh
len naim sam.” 6 Na imarirn vi pan tutut ale ike
“Ivoi,” mai aYesu, ikemkem habat. 7 Navanuan
pisi lotoris natenan loyit naholito, lusor matmatan
hani ke, “Gai evi lohoim sinaulumnian nasaan han
bitoh maii.” 8 Avil aSakias ile mahat, ikel mai
aYesu ke, “Geris, Nasub, len nahudhut toru han
natit pisi sagw, gagai nai nulav nahudhut tesua

mai namasal gail. Ale nabegaras avan ideh han

nabevanah, dereh nisar gel voha-vat hani!” 9 Beti
aYesu ikel maii ke, “Damanai na-lav-kuvi-an dan
nasaan egam bar naim egai. Bathut ategai am evi
sua len napasusan siApraham. 10 Husur aNatun
Navanuan egom han bidor) alat lotomasig, han bilav
kuv galit dan nasaan.”

Nabol pusan husur navat
(Mat 25.14-30)
11 Nabor navanuan gail lotosasalor) han natgale-
nan, aYesu ibol pusan, husur egam papadar han
naut a Jerusalem ale lunau ke natohan pipi-

habalan aGot bevisi ta bogai.t 12Imagenan aYesu
ike, “Auluman sua len nabathudud toil a nio len

nakantri san eutaut hen Bevi lan nakantri sual a
tut han ahiltikin ei bitabtabuh lan han Betslmam

* 19:4: Nohai sikamior ehun nabar be golaboi gabihan navite.

T 19:11: NaJu gail lunau ke aKristo salito dereh tegom vi kiy
han bilav namilen aTevit tovi kin) ta sutuai. Ale nabor aYesu togom
popadan han naut a Jerusalem lunau ke dereh gai tegam vi kir) ale
dereh gai tehut alat a Rom dan naut a Israel.



Luk 19:13 xciii Luk 19:24

bBegom vi kin han naut san. 13 Ale ekis naslev lotovi
ulumian tosapavur gamai, ilav namina¥ tosanavur
mai galit visusua, ike, ‘Mateum len navat galenan
vir natalmaman sagw.” 14 Be alat len nakantri san
lomatahun buni ale losul galit galevis a tahw hani

han labikel mai nabiltikin ke, ‘Namtsalonon ategai
han bevi kin sinamito.” 15 Naut kamas, egom vi
kiny ale nabory totalmam episul han alatenan gai
tolav navat mai galit ke legamai. Ike telaboi navat
lotosahori len navat tolav mai galito. 16 Esua toil a
mo egom ike, ‘Nasulj, namina sani episan esanavur
am.” 17 Ale ikel maii ke, ‘Nauman sam ikab,
govi naslev tovoi! Husur ke gotodar len nate-
nan tokakereh, dereh gekatkata toban nabiltivile
tesapavur” 18 Beti sual am egom ale ike, ‘Nasub
namina sam episan erim am.” 19 Na nakiy ikel
maii ke, ‘Gaiug, dereh gekatkata taban nabiltivile
terim.” 20 Beti naslev tile am egom ale ike, ‘Na-
sub, namina sanm bogai; noruy gole len natuhtaol

han nabesusuan buni. 21 Nomatahw len gaiug
husur gutaltal, nakadurh ehshaiv, gulav kuv nasa
gosaril)i, gotatariv nasa gasamabule.” 22 Nakiy isor
vari ke, ‘Govi naslev tosa vasa! Len nasoruan
sam gotomadhakele, nevusan gaiug han nasaban
sam. Gaiug gukele ke nudarn taltal, nakadugw
ehoahaiv, nulav kuv nasa nasarini mai notatariv nasa
nasomabule. 23 Bimaienan, husur nasa gasariy
navat sagw len nalulutar han ke nabor nototalmam

natalav navat enan mai naintares han?’$ 24 Ale ikel

i 19:13: Namina evi nakoin silat a Kris tovi navat han nauman
hannahabati totor. § 19:23: Naintores evi navat, navat sam topasi
nabor) topat tobslav len nalulutar.

mai alat lotoil taban ke, ‘Lav kuv namina dani ale
lavi mai atenan tokad namina tosapavur.” 25 Ris
lotoke, ‘Nasub, gai ikad namina tosanavur tial’
26 Isor var galit ke, ‘Nukel mai gamit ke, navanuan
pisi lotoum tovoi len nasa lotokade, dereh nilav
natit am mai galito, avil avan ideh tomidol, avan
ideh saum savoi len nasa tokade, dereh nilav kuv
tokakereh gai tokade dani. 27 Be galen pisi lotovi
enemisagw gail, lotomatahun ginau notovi kirj sal-
ito, sehar galit gomai, ta bubun galit len nahogw!’ ”

AYesu ebis len naut a Jerusalem
(Mat21.1-11; Mak 11.1-11; Jon 12.12-19)

28 Nabor) aYesu tokamaienan tonor, iyar tab vi
moahat vi Jerusalem. 29 Nabor tovan pepadar
han natuhvile eru, a Petfas mai a Petani, len
naut lotokisi han Navehuh Oliv, esavat ahai susur
eru, 30 ike, “Marevi lan navile ea topat a mio.
Nabor) marbebis lan dereh mirisalh natuhtonyki to-
tahatah ei, avan ideh sasah lan sal. Sah rubati
ale sohari gomai. 31 Avan ideh Beus gamoar ke,
‘Marorubati han nasa? mirikele nai ke, ‘Nasub
timaskade.” ” 32 Nabor aYesu tosavat galar tonon,
aruvan ale arusab natit pisi hun aYesu tokele.
33 Noboy artosah rubat natuhtonki enan, ama-

hean gail lous galar ke, “Marorubati han nasa?”
34 Ale arusor var galit ke, “Nasub timaskade.”
35Beti arosahari van han aYesu, arobir han nahura-
bat salaru len natuhtonki ale arugol aYesu ebatah
senavuti. 36 Len navanan san, luvolsan nahurabat
salit gail metpisal. 37 Nabor) togoam papadar han
naut napisal tovi pan len Navehuh Oliv, naluvoh

han ahai susur gail kavkav, len nahshavuran sal-
ito, lotubat kai, putsan nahasan aGot habat husur
namerikel pisilotorisi tia. 38 Lukai ke,
“Gotigol ivoi han atenan, nakir togam

len nahasan Nasub aGot!™
Natarhat len namav

mai nalotuan tivan han aGot toyalyal buni!”

39 Be naFarisi galevis len naluvoh lusor mai

aYesu ke, “Hai pusan, kai tas ahai susur sani gail!”
40 Ris aYesu tosor var galit ke, “Nukel mai gamito,
naut tabut han galito, novat galegai latokai.”

AYesu itanis naut a Jerusalem

41 Nabor) togoam papadar) han naut a Jerusalem,
toris nabiltivile enan, itayisi 42 ale ike, “Ivoi am
ke gamit mattalaboi nasa talav natarhat mai gamito
nabor) damanai, be aoa, esusuah dan gamito.
43 Nabor) tosa dereh tegam han gamito. Len nabor)
enan aenemi samit gail dereh lisah tuan natan
tisahsah vi mahat han bBipat kakol han nabiltivile

samito, lidar vis gamito han labeil garu gol gamito.
44 Ale ligol nabiltivile timasirsir, gamit mai ana-
tumit mitimaienan. Ligol ke asike ikad navat
ideh bepslah gat togon. Dereh timagenan husur
matsaris 1aboi nabor) aGot togam han gamito.”

AYesu len naholavat todar vis naim siGot
(Mat21.12-17; Mak 11.15-19; Jon 2.13-22)

45 Beti aYesu ebis len naholavat todar vis naim
siGot ale etubat hut alat lotopur han natit gail ei.

46Tkel mai galit ke, “Natosian siGot ike, ‘Naim sagw

* 19:38: Psa118.25-26

tevi naim na-sor-tuv-an,”* avil matugol ke egam
‘naut susuah sinavanuan venvenah gail!’ »*
47 AYesu epusan len nabor pisi len naholavat

todar vis naim siGot. Abiltihai tutumav gail mai
ahai pusan gail han nalo mai alat lotoil a mio han

navanuan gail am, lohisi han labigol bimat. 48 Be

lasasab napisal han labigole, bathut navanuan pisi
lolagon buni ke lesasalor) hani.

20

Nadanan siYesu han Na-il-a-mo-an
(Mat 21.23-27; Mak 11.27-33)
1Len nabor) sua, nabor) aYesu tovusan navanuan
gail len naholavat todar vis naim siGot, mai tokel
ur na-kel-uri-an tovoi, abiltihai tutumav gail mai
ahai pusan gail han nalo mai alat lotoil a mio han
navanuan gail, logam hani. 2 Lukel maii ke, “Gugol
natgalenan len nadaran sise? Ase ilav nadaran han
na-il-a-mo-an egai mai gaiug?” 3 Isor var galit
ke, “Neus gamit han nausian sua bai. Kel mai
ginau, 4 nabaptaisan sijon, egom len aGot len namav
o0 len navanuan?” 5 Lusor vahvah mai galit gabag
ke, “Datbike, ‘Egom len aGot,” dereh teus, ‘Husur
nasa matsadalomi?’ 6 Be datbike, ‘Navanuan, dereh
navanuan Pisi letubun gidato, husur lodalomi ke
aJon tovi ahai kelkel ur.” 7 Na lusor vari ke,
“Namtsalaboi as tolav mai aJon.” & Ale aYesu ike,
“Ginau am, asike nukel mai gamito ke na-il-a-nio-

an sise topat len ginau han nabigol natgalenan.”

* 19:46: 1sa56.7 T 19:46: Jer7.11

Alat lotorentem nahol nakrep
(Mat 21.33-46; Mak 12.1-12)

9 Beti etubat kel nabol pusan egai mai navanuan

gail, ke: “Avan sua imabul nahol nakrep® ale
idam hani van hon alat lotokatkata taban nahol han
labirentem, ale len nayaran san gai ivan ebalav.
10 Len nabor nakrep tomen, esavat naslev sua van

han alat lotorentem nahol han labepapehun nakrep
galevis tovi esan. Avil luvasi, losavati van, salav
natideh. 11 Na amahean nahol esavat naslev sual
am, be gai am lugol maien hani, luvasi, lugol isa
hani, ale losavati van, salav natideh. 12 Na esavat
sual am tatas ale luvabuburi, lubar hani vivile.
13 Amahean ike, ‘Nigol nasa? Nigol timaiegai ke:
dereh nesavat anatugw uluman notolamas buni

han ke hum ma nahurulit bisa, ale labigol Binor
hani” 14 Be nabor alatenan lotorisi, lusor utaut
hani ke, ‘Atenan, nabo1 atoman Bimat, gai tikad
nahol balai; datiparu buni han datbikad nasug-
sugur san pisi!’ 15 Na lubar hani dan nahol nakrep
ale luparu buni.”

AYesu isor am ke, “Amahean nahol dereh
tigol nasa han galito? 16 Dereh tegomai, tigol
alat lotorentem noahol limat, ale tilav nahol
nakrep enan mai ideh tile.” Nabor navanuan
gail lotosasalorny han natenan, luke, “Natenan
satimaienan!” 17 Be aYesu ekata inor van han
galito ale ike, “Bimaienan, namilen natosian egai
topat len nabe sua ta sutuai nasa?

“ ‘Navat, navanuan na-um-im-an gail lotomatahuni,

* 20:9: Isa5.1

gal egom vi vat sua nai belsboi Bigol naim
bihav mai binor.”*
18 Novanuan pisi labiteh len navat enan, dereh
limaburbur, mai avan ideh, navat biteh lan, dereh
tipat dole.”™
19 Beti ahai pusan gail han nalo mai abiltihai

tutumav gail ludas pisal han labitah gat aYesu

len namityal enan njai bathut lolaboii ke len nabol
pusan enan isor tas galito. Avil lomatahw len
navanuan gail.

Vur nataks van han aSisa
(Mat 22.15-22; Mak 12.13-17)
20 Beti lokata bunusi ale losavat navanuan gale-

vis lotogarasi ke lotokitin han labisab nasaban len

nasoran san han laberini len navealan mai nadanan
seuleRom tovi gavna. 21 Imagenan navanuan
nagagorasan gail lousi ke, “Hai pusan, namtolaboii
ke gaiug gotosor, gotopusan tonor. Navide sam
epito? van han navanuan pisi, ideh satile, ale
gopusan han napisal siGot len nakitinan. 22 Inor
han datbetur nataks van han aSisa mau a?” 23 Avil
aYesu ekatalaboi na-sor-garasi-an salito ale ikel mai
galit ke, 24 “Vusan ginau hen natenarius™ tesua.
Nahon mai nahasan ase arupat lan?” Ale luke,
“ASisa.” 25 Ikel mai galit ke, “Imagenan, lav mai
aSisa nasa tovi seSisa, ale lav mai aGot nasa tovi

siGot.” 26 Ale lodadas labisal nasaban ideh len
nasoran san ei len nahon navanuan gail. Lupar len

na-sor-vari-an san, ale lasasor am.

* 20:17:  Psa 11822 T 20:18: Isa 81415 20:24:
Natenarius evi nakoin silat a Rom tovi navat han nauman han
namaribor) esua.

Na-le-mahat-an dan namatan, mai nalahan
(Mat 22.23-33; Mak 12.18-27)

27 NaSattiusi galevis (lotoke na-le-mahat-an dan

nomatan ebuer),” logam han aYesu. Lousi 28 ke,
“Hai pusan, aMoses itos nios gidato ke, aulunian
ideh, avan bimat be asoan bitoh mai anatun
bebuer, atenan timaslah mai nabatunau han bikad
anatun gail mos avan.™ 29 Ale bor sua ikad alat-
mivan lotomalevru. Ahai a mo ilah mai apahatut
sua, be imat, anatun ebuer. 30 Avan tohusur ahai
a mo ilah mai nabatunau, 31 beti avan tohusuri am

imaienan. Alatmivan lotomalevru lumat maienan
pisi, anatulit ebuer. 32 Namakot alitenan tu imat.

33 Ale namtous gaiug ke, bimagenan, len na-
le-mahat-an dan namatan, napahavut enan dereh

tevi asoan ase? Husur ke alatmivan lotomalevru
pisi lulah maii.” 34 Na aYesu ikel mai galit ke,

“Novanuan len navile a pan lulah mai ludani han
nalahan. 35 Avil alat aGot totabtabuh len galit han
lIabitoh vi sutuai, mai hon labitoh len na-le-mahat-
an dan namatan, galit, asike lulah, avan ideh asike

idam hoen labilah. 36 Ale lodadas lebimat am, husur
losuman agel gail, lovi anatun aGot gail bathut

togol lotole mahat dan namatan. 37 Be len nabolan

husur nahai topan,” aMoses boh isor vahoti ke, alat

lotomat lule mahat dan namatan husur ekis Nasub
han ‘aGot siApraham mai aGot selsak mai aGot

siJakop.’ 38 Gai savi aGot silat lotomat be evi aGot
silat lotomaur, husur len nabunusian siGot, galit
pisi lumaur.” 39 Ahai pusan galevis han nalo lusor
vari ke, “Gokitin ahai pusan!” 40 Beti avan ideh

* 20:27: Uman23.8 ~ 20:28: Deu25.5-6  20:37: Exo03.1-6

sail buri han Beusi han nausian ideh am.

AKristo anatun aTevit mau a?
(Mat 22.41-46; Mak 12.35-37)

41 Be aYesu eus galit ke, “Novanuan gail luke
aKristo, aGot totabtabuh lan, evi anatun uluman
siTevit mabe? 42 Husur aTevit, gai ikele len
nalobulat han Nabe gail ke:

“‘Nasub aGot ikel mai aMasta sagw ke,
“Gebatah tarhat len namatu sagw,
43 vir noaberin aenemi sam gail pipit nariem
galaru
han labevi ut kamas.” **

44Tmaienan aTevit bekisi han ‘aMasta,’” evi anatun
mabe?”

AYesu ikel puli ke navivan isa
(Mat 23.1-36; Mak 12.38-40)

45 Nabor) navanuan pisi lotosasalor), aYesu ikel
mai ahai susur san gail ke, 46 “Matelalagau han

ahai pusan gail han nalo. Lolamas han labiyaryar
mai nahurabat tobslbalav lotosuni.  Lolomas
han navanuan gail labike, ‘Ivoi, mai galit len
nomaket, lolomas nahai batbatah tovoi nai len
naim nabonbonan, mai lolamas hon labebatah
rivuh len nahanan gail. 47 Lulav kuv pis naim
mai nasugsugur sibatunau pahavut gail, be len
nagagarasan salito len nahon navanuan gail, lusor
tuv ebabslav. Alatenan dereh lipanis sahor alat
losomaienan.”

* 20:43: Psa110.1

21

Naviolan sibatunau pahavut

(Mak 12.41-44)

1 Nabor) aYesu tokamaienan tonor, eris alat lo-
tokad natite naboy lotoriny naviolan salito len

nabokis han navat len naim siGot. 2 Beti eris
nabatunau namasal sua toriy) natuhkoin eru ar-

tovi kopa. 3 1Ike, “Nukel nakitinan mai gamit ke,
nabatunau egai tovi masal eviol sahor galit pisi.
4 Husur galit pisi loviol kinit naviolan gail dan
tosobur lotopul hani, be dan tokakereh topar, alite-
gai eviol han natit pisi san han Bimaur lan.”

Nagilen nabon ta tahw
(Mat 24.1-14; Mak 13.1-13)

5 Nabory ahai susur san galevis lotosor husur
naim siGot ke epahas buni han navat tobilbil mai
naviolan gail van han aGot, aYesu ike, ¢ “Natgalen
mattorisi, dereh len nabor gail labegomai, asike
ikad navat ideh Bepalah gat togon, dereh limasir-
sir pisi.” 7 Na lousi ke, “Hai pusan, natgale-
nan levisi nais? Ale dereh tikad nasa Betvusan
naboryy han natgalenan labisarpoh?” 8 Isor var
galit ke, “Mbatelalogau ke avan ideh sategaras
gamito han matbisab, husur dereh tisobur legam
len nahasagw like, ‘Ginau boh aKristo!” mai,
‘Popaday) naboy tegomai’”  Samtehusur galito!
9 Nobor) matbesasalor) hani ke, ikad nabiltibalan

gail mai nobalan tomatahun alat lotoil a o,
samtematahw. Husur natgalenan limasvisi a mo,

be nabor lebimadhavisi, savi nagilen sal.”

10 Beti ikel mai galit ke, “Naluvoh han navanuan

naut sua dereh tibal mai naluvoh han nsvanuan
naut tile, ale navanuan sekir gail dereh libal mai

navanuan sekir tile gail. 11 Len naut tile gail dereh
tikad nabiltidu gail, tipar hanian mai tikad nav-
ilesir gail. Dereh tikad natit Bevisi, navanuan pisi
ninelit bepil lan, mai natetatan toyalyal len namav.
12 Avil a tahw han natgalenan, galit dereh litah gat
gamito, ale lemadas bun gamito. Dereh lilav gamit
vilan naim naBbonbonan mai naim nabayisian gail.
Dereh lesahar gamit vi lan nakin mai gavna gail
sil nahasagw. 13 Len nabor enan dereh tipat len

gamito hon matbikel kot na-kel-uri-an tovoi husur
ginau. 14 Imaienan, mitinau sahoti ke samteutaut
han matbisor gol gamit gabag. 15 Bathut dereh
neviol mai gamito han nasoran mai namitisau
han nanauan tokitin han ke, aenemi samit gail
ledadas labisor var gamito o labisor tas gamito.
16 Atomamit, anamit, avamit gail, amaheamit gail
mai nabubur samit gail am dereh leriy) gamit len
navalan aenemisamit gail. Dereh leriry) gamit gale-
vis len namatan. 17 Navanuan pisi dereh lematahun
bun gamito sil nahasagw. 18 Be nasivurumito dan
navurumito asike imasig. 19 Len na-dan-buri-an
samito dereh mitikad namauran vi sutuai.

Naut a Jerusalem timasirsir
(Mat 24.15-21; Mak 13.14-19)

20 “Be noabor) matberis naut a Jerusalem,
navashasoltia gail lotodar visi, len nabor enan
dereh matelaboii ke papadan timasirsir. 21 Beti
alat lototoh len naut a Jutea, limasgam matahw
dani vi lan naut tobar) vehuh. Ale alat lototoh len

navile enan limasriyni, mai alat lotosuh marireu
salebis lan. 22 Husur nabor) galenan levi nabor han
napanismen, han natit pisi natosian gail lotokele

labisarpoh.® 23 Nulolosa han alat labetian mai alat

labevahasus len nabor) enan! Husur len naut egai
dereh tikad na-hiltilayon-isa-an mai nalol panpar)
topansem navanuan galegai. 24 Nabu nabalan gail
lita bun galito hani, ale aenemi salit gail dereh
libanis gat galit beti sahar galit vi tut vilan nakantri
pisi. Ale nametbos gail dereh lipal sar nabhiltivile
Jerusalem, il a mo hani van vabar naborj salit Besib.

Nagamaian siNatun Navanuan
(Mat 24.29-31; Mak 13.24-27)
25 “Natit tiltile gail levisi han namityal, nahabati

mai nameso gail.* Len navile a pan, navanuan gail

len nakantri gail dereh lematahw, ledadarnabu, nau

tuhatuh han nawalan han natas mai nahabasodurh.
26 Navanuan gail dereh nalolit tivonvon len

namatahwan salit mai na-vatvat-viri-an han nasa
bevisi len navile a pan. Husur nadanan gail

len nomav dereh lekurkur. 27 Beti len nabory
enan dereh leris aNatun Noavanuan Begom len
nomavukasw, len nadanan mai nayalyalan totibau.™
28 Nabor natgalenan lobetubat visi, mateil gogat

tinor husur asike idareh ns-Jav-kuvi-an samito dan
namauran han navile a pan, dereh tihav.”

Nabol pusan han nahai nafik
(Mat 24.32-35; Mak 13.28-31)

* 21:22: Hos9.7 © 21:25: Isa13.10;Eze32.7;Jol2.31 ~ 21:27:
Dan 7.13; KelV 1.7

29 Beti ikel nabol pusan mai galit ke: “Materis
nahai nafik mainahai pisi am. 39 Nabor lotodumioh,
matolaboi matberis laboii ke nabor) naut pudpud
begom popadan). 31 Imagenan, nabor matberis
natgalenan Bevisvisi, matelaboii ke natohan pipi-
habaslan aGot satogom papadar. 32 Nukel nakitinan
maigamit ke, naur egai asike lumat vobar natgalen
pisi labisarpoh. 33 Nemav mai navile a pan dereh

arimasig balai, avil nasoruan sagw asike imasig
bor ideh.

Moateutaut!

34 “Moatelalogau han ke samtetarog, samtigol
navide tosa len natsrogan mai samtinau masuv
han namauran len navile a pan o nabor) enan dereh
tegam ale matosahovut lan hum mattobat len nahai
tata. 35> Husur dereh tegomai len galit pisi lotosuh
len navile a pan kavkav. 36 Matehulahul tabtab,

ale sor tuv ke mateloboi matbigam yav dan nat-
galen pisi papadar han bevisi, ale matbeil len nshon
aNatun Novanuan.”

37 Na len nalennayal pisi aYesu epusan len na-
holavat todar vis naim siGot, be len mariug ivan
vatoh len Navehuh Oliv. 38 Ale navanuan pisi lulele
dudulan soniilan han labevi lan naholavat todar
vis naim siGot han labesasalor) hani.

22

AJutas epur han aYesu
(Mat 26.1-16; Mak 14.1-11; Jon 11.45-53)

1 Len nabory enan Noahanan han Nabata Sakad
Nayis lan, lotokisi hon naPasova, egom papadan).™
2 Abiltihai tutumav gail mai ahai pusan gail han

nalo luke lisab napisal ideh han labigol aYesu
bBimat, be savi len nshon navanuan gail husur
lomatahw len galito.

3 Beti aSetan ebis len aJutas lotokisi han alskar-
iot, gai tovi sua len ahai susur lotovi 12. 4 Ale
aJutas ivan han abiltihai tutumav gail mai alat

lotoil a mio silat lotokatkata kakol han naim siGot
han bisor mai galit husur napisal ideh han Berir

aYesu len navalalito. 5 Lohaha¥ur masuv ale ludani
han labilav navat nasilva maii. 6 Ale aJutas idam,
betiidas pisal han Berir aYesu len navalalito nabor)
naluvoh lasatah maii.

NoaPasova namakot siYesu
(Mat 26.17-25; Mak 14.12-21; Jon 13.21-30)

7 Beti namaribor) han Nahanan han nabata sakad
nayis lan egomai. Len nabor enan lotutumav han
natuhsipsip han naPasova. 8 AYesu esavat aPita
mai aJon, ike, “Mirivan vautaut han nahanian han
naPasova hon datbihani.” 9 Ale arousi ke, “Guke
namreutaut hani a be?” 10 Isor var golar ke,
“Nabory marbebis len nabiltivile, naulunian sua
topat nabiliwai topul dereh tebubur mai gamaru.

Marehusuri vi lohoim tobis lan 11 ale kel mai ama-
hean naim ke, ‘Ahai pusan eusi ke: “Narum

simetbos gai be? Nuke nihan Nahanian han
naPasova mai ahai susur sagw gail lan.”’ 12 Atenan

* 22:1: Nohanan han Nabata Sakad Nayis lan, alat lotovi Ju lokisi
han NaPasova, nabor) aGot togol ahai a o gail pisi silat a Ijip lumat
be sobar alat a Israel.

tevusan gamoaru hon nabiltirum tokad natit pisi
dattolagoni. Mareutaut ei.” 13 Na aruvan, arusab

natit pisi hun tokel mai galaru, ale aroutaut han
naPasova.

Naohanan namakot SiNasub
(Mat 26.26-30; Mak 14.22-26; 1Kor 11.23-25)

14 Nabor) namityal han nahanan togomai, aYesu
ipat han natarhagarin han Bihan. Ale ahai pispisul
san gail lubon maii. 15 Ale ikel mai galit ke,
“Nolagon buni tia ke nihan naPasova egai mai
gamito a tahw han nabelayon bisa. 16 Husur nukel
mai gamit ke, asike nuhani am vir nasarpohan han
len natohan pipihabslan aGot.”

17 Nabor) tolav nabiliwai, tosipa hani, ike, “Mi-
tilav nabiliwai egai ale papehuni mai gamit gabag.
18 Husur nukel mai gamit ke, gagai van asike
nomun tas nawainf vir natohan pipihabalan aGot
begomai.”

19 Nabory tolav nabsta, tosipa hani, eburi, beti
ilavi mai galito, ike, “Egai nibegw notoviol hani
mos gamito. Gol timaiegai han matbinau gat tin
han ginau.”

20 Len navide topitov, nabor) lotohan tonor) ilav
nabiliwai ike, “Egai nabiliwai han na-kel-gati-an
veveu aGot tota gati len nada hagw, nada hagw
bisel mos gamito len nomatan sagw. 21 Be atenan
Beriy ginau len navalan aenemi sagw gail, navalan
atenan ipat len natev mai navelagw.” 22 Husur
aNatun Novanuan dereh tivan sunian aGot toriy

T 22:18: Len naut egai, natosian ike navit nahau (tovi navit
nakrep), be namilen nawain. * 22:21: Psa41.9

gati tia,” avil atenan beriny aNatun Navanuan len
navalan aenemi san gail, dereh namauran san tisa

vosabatbat.”™ 23 Beti lotubat usus gabag han galito
ke, ase len galit tigol natenan.

Ase etibau sahor galito

24 Lotubat vitvituh len galit gabag husur galit
ta be etibau sohor galito. 25 Na aYesu ikel mai
galit ke, “Len navile a pan, nakiyy) han nametbos
gail, lupatpat galit mahat len nadanan salito; ale
nametbos gail lokis alat lotoil a mio han galito
han ‘Na-vi-tarhate-an salito.” 26 Be gamit sam-
timaienan. Ideh len gamito totibau masuv, gai
timasgam suman ahai a tahw. Ale ideh len gamito
toil a nio, timasgam sunian navanuan toum komas
sinavanuan tile. 27 Husur ase etibau am, atenan
tohan len natev, o atenan toum han bilav nahanian
maii? Len nabunusian silat navile a pan evi ate-
nan tohan len natev. Avil len gamito, evi ginau

boh notoum kamas samito. 28 Gamit boh matutah
mai ginau akis, naut kamas napisal sagw todar

nabor navanuan gail lotomatahun ginau. 29 Sunman
aTomagw tolav na-il-a-mo-an len natohan pipi-
habalan mai ginau, imaienan, gagai nulavi mai
gamito. 30 Dereh mitihan, matemun len natev
sagw len natohan pipihabslagw ale matebatah

len nabiltihai batbatah gail hen matbepapehun
navoian dan nasaan len nahamarlotovi 12 selsrael.

Ahai susur gail, namauran dereh tidan len galito
(Mat 26.31-35; Mak 14.27-31; Jon 13.36-38)

* 22:22: Psa22.2-19;Isa53;Uman 2.22-24 * 22:22: Uman1.18

31 “Simon, Simon, geris, aSetan eus aGot han
bisah gamito ke matumabe, hum naulunian han

nahol todardar han nshad nios namisurhuwit
biteh tur lan, be nasogsog pisi han besuh. 32 Avil

nusor tu?¥ mos gaiug tia han ke, nadslomian samni
asike iteh. Ale nabor) gabipair talmam, gigol galit
lotovi ahai susur gail am ke lidar) am.” 33 Be aPita
ikel maii ke, “Nasub, noutaut han nabitah mai
gaiug van han naim babanis mai nematan!” 34 Ris
aYesu tosor vari ke, “Nukel mai gaiug, Pita, na-
touluman asike ekakaraiko damapai vabar gabikel
voha-tor hani ke gasalaboi ginau.”

35 Beti aYesu ikel mai galit ke, “Nabor) notosavat
gamito, napaus, nahad mai naributbut tobuer,
matormidol han natideh a?” Ale lusor vari ke,
“Ao.” 361kel mai galit ke, “Be gagai, atenan bikad
napaus timaspati mai tipat nahad sasagon am. Ale
asike bikad nabu nabalan, timaspur han nahura-

bat naut susus san han bevur besua. 37 Husur
nukel mai gamit ke, natosian egai siGot timassar-

poh len ginau ke, ‘Len nanauan salit lorini hum
alat lotosa.”™ Ale nasa lototosi husur ginau egom
bar nasarpohan han ta bogai.” 38 Na lukel maii ke,
“Geris, Nasub, nabu nabalan toru!” Be gai ike,
“Tinoy!”

Len Navehuh Oliv

(Mat 26.36-46; Mak 14.32-42)

39BetiaYesu evivile, ale iyar vilan Navehuh Oliv

hum navide san. Ahai susur san gail lohusuri.
40 Nabory tobar naut enan, ikel mai galit ke, “Mi-

tisor tu¥ hon asike matbiteh len nasaan totaltal ke

* 22:37: Isa53.12

matehusuri.” 41 Ivan dan galito vabar naut avan
ideh Belaboi Betu?v han navat lan, etayedur, ale isor
tuv. 42 Ike, “Ita, bevi nalanonian sam, lav kuv
nabiliwai han na-lanon-isa-vasa-an egai dan ginau.
Avil nasa gotolaygoni tevisi, savi nasa notolayoni.”
43 Ale anel sua hon namav evisi hani ale igole idan.}
44 T,en nanauan san mai nalon totuhatuh masuv,
isor tuv habat van van napilal san etub hun nada

toturtur len tan.
45 Nabor) tole mahat dan na-sor-tuv-an, etalmam

van han ahai susur gail ale isabi ke lotopat, nibelit
emahav husur nalolosaan. 46 Na ikel mai galit ke,
“Imabe matupat? Mitile mahat, sor tuv han asike

matbiteh len nasaan totaltal ke matehusuri!”

Lutah gat aYesu
(Mat 26.47-56; Mak 14.43-50; Jon 18.3-11)

47 Nabor tosorsor sal, naluvoh sua egomai. Ale
aJutas tosua len tosanavur pisan toru, gai eil a mo.
Egom ben aYesu han besuni natarhon, 48 avil aYesu
eusi ke, “Jutas, gumabe? Gaiug gosumi natarhogw
hoan gaberin ginau, aNatun Novanuan len navslan
aenemi sagw gail a?”

49 Nabor alat lotohusur aYesu lotoris nasa bevisi,
luke, “Nasub, namtibal mai galito han nabu
nabalan a?” 50 Beti galit sua itai naslev sebiltihai
tutumav, ta kotov nadarinan namatu. 51 Avil
aYesu ike, “Mitinory, samtimagenan!” Ale ibar
nadarinan, gole imaur. 52 Beti aYesu ikel mai
abiltihai tutumav gail, alat lotokatkata kakol han
naim siGot mai alat lotoil a mo han naju gail ke,

} 22:43: Natosian galevis ta sutuai lasakad naves 43-44 egai.

“Imabe matogam, lav nabu nabalan mai nabatw
gail gomai han matbitah gat ginau hum notovi van-
uan nabalan toke tibal mai alat lotoil a mio? 53 Len
namaribo1) Pisi nutoh mai gamit len naholavat to-
dar vis naim siGot be matsabar ginau. Avil gagai
evi namityal samito mai namityal han nadanan
han namargobut.”

APita ike salaboi aYesu
(Mat 26.57-58, 69-75; Mak 14.53-54, 66-72; Jon
18.12-18, 25-27)

>4 Beti lutah gat aYesu, losahari van vi lohoim
sebiltihai tutumav. APita ehusur galit van, be
sayar papadai). 55 Nabor lototur nahab rivuh len na-
holavat todar vis naim ale lototitileh Bonbon, aPita
ebatah, tah mai galito. 56 Beti naslev tabarehreh
erisi nabor tobatah ale nasalsalumean han nahab
tomiasi. Ale ekata mataltal van hani, ike, “Ategai
am itah mai atenan!” 57 Avil aPita isor tasi ke,
“Litegai, ginau notatan hon gai!” 58 Beti sadareh nai
togon torisi, ike, “Gaiug am, govi galit sua!” Avil
aPita ike, “Aoa Tegai, savi ginau!” 59 Ale husur
nahaua tosua tovan, sual am isor sabi, ike, “Ate-
gal boh itah maii, bathut gai am evi auleKalili.”
60 Avil aPita ike, “Tegai, notatan han nasa go-
tokele.” Voha-sua njai, nabor tosor sal, natoulunian
ekakaraiko. 61 Nasub ipair, ekata inor van han
aPita, ale aPita inau talmam han nasoruan siNasub
nabor tokel maii ke, “A tahw han natouluman
bekakaraiko damanai, gaiug dereh gikel vaha-tor
hani ke gasalaboi ginau.” 62 Ale aPita evivile, itay
lolosa masuv.

NoaSanhitrin lukot hoan aYesu
(Mat 26.59-68; Mak 14.55-65; Jon 18.19-24)

63 Alat lotokatkata kakol hon aYesu lotubat sor
vilesi van, luvasi, Vasi, Vasi van, 64 lubapyis gat
namatan ale loususi ke, “Sss Hai kelkel ur, ase
tovas gaiug?” 65 Ale lukel natit isobur am, losavari

vasa tibatbat.
66 Nabor) naut tolan naSanhitrin lubonbon. Alat

lotoil a Mo han navanuan gail, abiltihai tutumav
gail mai ahai pusan gail han nalo lobatah len
nabonbonan enan._ Ale losshar aYesu van han
galito. 67 Luke, “Gabevi aKristo, aGot totabtabuh
lan, kel mai ginamito.”  Avil ikel mai galit

ke, “Nobekamaienan mai gamito, asike matodalom

ginau, 68 ale nabeus gamito, asike matusor var
ginau. 69 Be gagai van aNatun Novanuan dereh

tebatah len nematu siGot han bikad nadanan.”*
70 Galit pisi lousi ke, “Gaiug mau, aNatun aGot
a?” Ale isor var galit ke, “Gamit matuke ginau
boh.” 71 Beti luke, “Datsalanon avan ideh am han

bikel ur nasaan ategai tokele. Husur gidat sebodato
datosasalor) hani len nabuyon gabag!”

23

AYesu len nakotan sePilate
(Mat27.1-2, 11-14; Mak 15.1-5; Jon 18.28-38)

1 Beti, naluvoh kavkav han naSanhitrin lule
moahat, sehari van han aPilate. 2 Lotubat sor tas
aYesu, il hirhir lan ke, “Namtusab ategai ke tosahar
suluv navanuan sinamit gail len napisal tosa. Ikai
tas na-vur-nataks-an van han aSisa, mai gai ike
tovi aKristo, aGot totabtabuh lan tovi a kiy sua.”

* 22:69: Psa110.1

3 Na aPilate eus aYesu ke, “Gaiug govi kin seJu
gail a?” Ale isor vari ke, “Gaiug boh gukele.”
4 Beti aPilate ikel mai abiltihai tutumav gail mai
naluvoh gail ke, “Nusabi ke ategai sakad nasaban.”
5> Avil lutaltal ke, “Gai ipair han nanauan sinavanuan
gail han napusanan san len naut pisi a Jutea, gol

loluj'?oh bal tavtavor. Etubat a Kalili vebar naut
egail”

AYesu len nahon aHerot
6 Nabor aPilate tosasalon hani, eusi ke gai bevi

auleKalili. 7 Ale nabor tosasalor) laboii ke aYesu
totoh pipihabalan aHerot Antipas, esavati van han
aHerot, gai am totoh len naut a Jerusalem len
nabor enan. 8 Nabor aHerot toris aYesu ehahatur
masuv, husur sutuai elaygoni tia ke terisi, bathut
esasalon) han naholan tohusuri, ale ike teris aYesu
bigol namerikel ideh. 9 Na aHerot eusus nausian

tosobur be aYesu sasor vari. 10 Ale abiltihai tutu-
mav gail mai ahai pusan gail han nalo, lusor idar,

lusor lol panpar ke aYesu tosa. 11 Beti aHerot mai
nasoltia san gail lonit naholit van hani hum gai tovi
ut kamas, lusor vilesi. Lukol nahurabat bilbil lan
ale losavati tolmam van han aPilate. 12 Len nabor
enan njai aHerot mai aPilate galar gabag arogom vi
bubur beti. Husur sutuai arovi enemi salar gabag.

AYesu len nahon naluvoh
(Mat 27.15-26; Mak 15.6-15; Jon 18.39-19.16)

13 Nabor aPilate tokis abiltihai tutumav gail mai
alat lotoil a nio mai navanuan gail tonor), 14ikel mai
galit ke, “Matosahar ategai gom han ginau hum ke
avan sua tosshar suluv navanuan gail len napisal

tosa. Nabor notoususilen nahomito, nasasab nasaan

ideh len ategai mattosor tasi, kel ke tosa. 15 AHerot
am sasab nasaan ideh lan, husur aHerot esavat
talmam hani gam han gidato. Ale imasil ke, ategai
sagol natideh tonor han bimat sile. 16-17Imaienan,
dereh nigol lebilas masuv hani ale telaboi bivan.”*
18 Avil galit lubon, kai habat ke, “Sohar ategai vi
tut, aParappas tevivile mos ginamito!” 19 (Alat a
Rom lutah gat a Parappas tia, bar hani len naim
babayis sil togol navanuan lotoluvoh, bal tavtavor
len nabiltivile hon loabemadas nagavmen, mai igol
avan sua imat.) 20 APilate isor van han galit tatas
am bathut ike terin aYesu tivan. 21 Avil lukai
habat van ke, “Timat! Timat len nahai balbal!”
22 Len na-vaha-tor-an aPilate isor van han galit ke,
“Imabe? Igol noasa tosa? Nasosab kas nasaan ideh
lan tonor han bimat sile. Imaienan dereh nigol ke
lebilas masuv hani ale neriyi tivan.” 23 Avil lukai
susumar husur aYesu ke timat len nahai balbal, ale
ludan bur aPilate. 24 Na aPilate erini ke tigol nasa
lotolanoni. 25 Ale atenan lotousi, aParappas totoh
len naim babanis sil togol nabalan han Bemadas
nagavmen mai togol namatan, erini evivile. Avil
erin aYesu len navalalito han labigol nasa lotolanoni
honi.

Lupos gat aYesu len nohai balbal
(Mat 27.32-44; Mak 15.21-32; Jon 19.17-27)
26 Nabor) nasoltia gail lotosahari van, lutah gat
aSimon, auleSairin sua toyar marireu gam vi lan
naut a Jerusalem ale lorin) nahai balbal lan han

23:16-17:  Natosian galevis ta sutuai losuhud han naves 17
Len nahanan enan APilate timasrin navanuan sua tobanis gati a mo
tevivile.

bipati husur aYesu. 27 Ale navanuan isobur masuv
lohusuri. Galevis lotovi alatpahavut lois, luvosvos
nibelito, lutanisi. 28 Be aYesu ipair van han galit
ke, “TobtaJerusalem gail, samtitaris ginau be miti-
tapis gamit gabag mai anatumit gail. 29 Husur len
naborn Begomai navanuan gail dereh like, ‘AGot igol
navoian van han alatpshavut lotobutoh, nahad han
natatai gail 1asapasus, mai nasus gail lasavohasus!’
30 Beti ‘dereh lisor mai nabiltivehuh gail ke, “Rus
vi pan bar ginamito!” Lisor mai natuhvehuh gail

ke, “Kabut gol ginamito!” >* 31 Husur ke navanuan
gail labigol natgalenan nabor nshai tomaur sal,
nasa bevisi nabor nahai binod?” T

32 Tkad nauluman eru, artoBbur kotov nalo silat
aRom, ale losahar galaru van han labigol arbimat
mai aYesu. 33 Na nabor) lotobar naut lotokisi han
Nabalashukadhutamat, lorini itahatah len nahai bal-
bal ei, gai mai naulunian eru artosa, esua len
namatu san, togon len namair. 34 AYesu ike, “Ita,
gerubat nasaan egai dan galito, husur lasalaboi nasa
lotogole.”* Beti lubar han navat han labisabi ke as
tikad nahurabat san gail.* 35 Navanuan gail loil,
lokata bunusi. Ale navanuan totibau salit gail lobit
naburgpolit van han aYesu, lusor vilesi. Luke, “Gai
ilav kuv navanuan tile gail; bevi aKristo siGot, aGot
totabtabuh lan, tilav kuv gai gabag!” 36 Nasoltia

* 23:30: Hos10.8 T 23:31: Namilen ke lobigol natgalenan han

aYesu, dereh ligol isa vasa sahori han galit tile. } 23:34: Natosian
galevis ta sutuailasakad nasoruan egai: aYesu ike, “Ita, rubat nasaan

egai dan galito husur lasalaboi nasa lotogole.” * 23:34: Psa22.18

gail am lusor vilesi, logam papadar), lav navinika$
van hani.® 37 Luke, “Gabevi kix seJu gail, lav kuv
gaiug sebom!” 38 Ale ikad natosian sua a mahat
hani toke, “AKir) seJu gail bogai.”

39 Galar sua, tovi uluman tosa totahatah ei, isor
madasi ke, “Gaiug goasavi aKristo aGot totabtabuh
lan a? Mjoaa! Temagenan, gilav kuv gaiug gabag,
ale lav kuv ginamar am!” 40 Be togon isor lan ke,
“Gasamatahw len aGot a? Ivoi ke gematahw husur
napanismen sam epitov han esan. 41 Ale gidaru
darupanis inor husur darukad napanismen tonor
han nasa dartogole, be ategai, gai sagol natideh
tosa.” 42 Ale ike, “Yesu, nau gat ginau nabor
gobegam vi kin).” 43 AYesu isor vari ke, “Nukel
nakitinan mai gaiug ke, damanai dereh gitoh mai
ginau len naut nahshavuran tovi Paratais.”

Nomatan siYesu
(Mat 27.45-56; Mak 15.33-41; Jon 19.28-30)

44 Pgpadar) han natublial namargobut ikabut
gol pis naut kavkav vebar namityal totor ut
madau, 45 husur nayal satun am. Ale nabiltikaliko
topapehun naim siGot ematar len nahudhut eru.*
46 Beti aYesu ikai habat ke, “Ita, gagai norirg
nanunugw len navslam.”  Nabor tokamaienan
tonor), emasol, imat.™

47 Nabor) nasenturion toris nasa tovisi, isor sal
suh aGot, ike, “Kitin ategai evi navanuan tonor
bogai!” 48 Naluvoh lubon han labekata ris nasa to-
visi. Nabor lotorisi, len natslmaman salito lulolosa,

§ 23:36: Navinika evi nawain tomatu van vakon. * 23:36: Psa
69.21 * 23:45: Fx026.31-33  23:46: Psa 315

len nalolosaan salito lotuh namabulito. 49 Ale galit
pisi lotolaboi bun aYesu, loil a tut mai alatpahatut

lotohusuri a Kalili, loris pis natgalenan.*

Notavunan siYesu
(Mat 27.57-61; Mak 15.42-47; Jon 19.38-42)

50 Tkad naulumian sua, nahasan aJosef tovi San-
hitrin sua, tovoi mai tonor. 51 (Gai sadarh mai
nasSanhitrin, len nasa lotoutaut hani mai lotogole.)
EviuleArimatea, navile sua len naut a Jutea, totoh
vir natohan pipihabalan aGot. 52 Ivan han aPilate
ale eus niben aYesu. 53 Beti ipat kuvi vi pan, ruy
gole len nakaliko tovi linen ale rini len naburhuvat
namatan lotota pupuli tia. Lasatavun avan ideh
len nabur enan sal. >% Ale evi Nabory Nautau-
tan, naSappat papadan betubat™. 55 Alatpshavut,
lototah mai aYesu a Kalili, lohusur aJosef ale
loris naburhuvat nematan mai navide torirn niben
topalah lan. 56 Beti luvahim, loutaut han natit
tokad nabon tosusau mai nahai pahas gail nios
niben.

Ale len nasappat lunavrav husur nalo siMoses.™

24

Na-le-mahat-an dan namatan
(Mat 28.1-10; Mak 16.1-8; Jon 20.1-10)

1 Len namaribor) metakav han nawik,* dudu-
lan somniilan, alatpshavut lovi lan naburhuvat

* 23:49: Psa3811 T 23:54: Evi naut madau, papadan han
namityal bimasur. * 23:56: Exo0 20.10; Deu 5.14 * 24:1:
NaSappat seJu gail etubat len naFraite nabor) namityal tomasur,
ale inorn len naSarete nabon namityal tomasur. Gol ke namaribor
metakav han nawik evi Sade.

namatan, lutariv natit tosusau lotoutaut han gail
tia. 2 Lusab navat nabopita torib tia dan nabur

namatan 3 avil nabo) lotobis, 1asasab niben Nasub
aYesu. 4 Naboy lotonau tatan han natenan sal,
be losahovut len naulumian toru artoil ben gal-
ito, artosun nahurabat tokabkabil. > Ninelit epil
vosa, ale lotanedur kata vi pan be galaru arukel
mai galit ke, “Matudor) mab han avan tomaur
len naut silat lotomat? 6 Atenan satoh gegai,
avil aGot igol ile mahat tia!l Mitinau talmam han
nabor) totoh len naut a Kalili sal, 7 tokel mai
gamit ke, ‘Novanuan gail limasriry aNatun Navanuan
len navalan navanuan nasaan gail, ale gai timas-
tahatah len nahai balbal, ale len namariboy to-
tor timasle mahat totas”’ ”* 8 Beti lunau talmam
han nasoruan san, 2 ale nabory lototalmam dan
naburhuvat namatan, lukel pis natgalenan mai
Tosapavur Pisan Tosua mai ahai susur tile gail
am. 10 Alatpshatut galenan lotokemaienan mai
ahai pispisul gail: lovi aMeri ta Maktala, aJoanna,
aMeri anan aJemes mai alat lototah mai galito.
11 Avil ahai pispisul gail 1asadslom nasoruan enan

husur lunau ke sakad namilen. 12 Be aPita ile
mahat, igam vi lan naBurhuvat namatan. Nabor)

tobetbet hon Bekata vi lan burhuvat, eris nakaliko
nalinen gail yai, ale ivahim, ipar) len nasa tovisi.

Napisal vi Emmaus
(Mak 16.12-13)
13 Len namaribor) enan nai ikad galit eru artovi
lan navile lotokisi han Emmaus, nakilomita han

* 24:7: Luk9.22,17.25,18.31-33

tovi 11 a tut dan naut a Jerusalem.t 14 Galaru
arusorsor mai goalar gabag husur natit pisi tovisi
tia. 15 Naboy artosorsor mai artohol husur nat-
galenan, aYesu niau egom, itah mai gsalaru len
nayaran salaru. 16 Be aGot igol arsakata laboii.
17 Ale eus golar ke, “Len nasoruan samaru nabor)
martoyar van, maruhol husur nasa?” Ale aroil ej,
len nalolosaan arusar batut. 18 Beti galar sua,
nahasan aKleopas isor vari ke, “Len nametbos

pisi a Jerusalem, gaiug saboni gasalaboii nasa tovisi
ei len nabor galeg a?” 19 Eus golar ke, “Nasa
gail?” Arusor vari ke, “Natgalenan husur aYesu
ta Nasaret, aulumian sua tovi hai kelkel ur today
len nagolean mai nasoruan len nahon aGot mai
navanuan gail pisi. 20 Beti abiltihai tutumav gail
mai alat lotoil a nio sidato, loriyi len navslan alat

a Rom han laberin nomatan lan, ale lugol itahatah
len nahai balbal. 21 Avil a mio namtuvatvat viri ke,
toviatenan bilavkuv aIsrael dan alatlototagau gat
gidato. Be savi natenan rjai, damapai evi namariborj
totor togam gol natgalenan tovisi tia. 22 Ale
sual am, alatpshavut sinamit galevis lugol nam-
tosahovut. Damay dudulan soniilan lovilan nabur
namatan 23 ale nabor) lasasab niben, lotalmam, luke
lotoris na-kata-risi-an sual el ke, anel artoke aYesu
tomaur tia. 24 Beti galit galevis lototah mai gi-

namito, lovi lan nabur nomatan ale lusabi hum
alatpahatut lotokele, avil gai, lasarisi.” 25 AYesu

T 24:13: Nasoruan ta Kris ike naut a Emmaus nastatia han tovi
60 a tut dan naut a Jerusalem, nastatia evi nabalavan tokad 187 mita
lan. Namilen ke naut a Emmaus ipat nakilomita tovi 11 a tut dan
naut a Jerusalem.

ikel mai galar ke, “Nokadumir i¥onvon. Idan han

marbedalom pis nasa ahai kelkel ur gail lotokele.
26 Evi nalanonian siGot ke aKristo imaslanon isa
vasa nos natgalenan, beti bis len nayalyalan san.”
27 Beti tubat len aMoses mai ahai kelkel ur gail
pisi, isor vahvah mai galaru, kel natit pisi husur gai
gabag topat len natosian siGot kavkav.

28 Nabory lotoyar goam papadan han navile ar-
tovan hani, aYesu iyar sunian bBivan am. 29 Be
arutaltal hani ke, “Gitoh mai ginamaru husur naut
igomgom mai namityal imasur tia.” Ale ebis
lohoim han bitoh mai galaru.

30 Naboy topat han natarhagarin hon bihan mai
galaru len natev, ilav nabata, esipa hani, eburi ale
ilavi mai galaru. 31 Voha-sua rjai namatalar esapay,
aroris laboii. Beti iyav dan galaru. 32 Arousus galar
gabag ke, “Imabe nalodar imavuhos nabor) tosor
mai gidaru metpisal, tosor vahvah han natosian
siGot mai gidaru?” 33 Na len namityal enan pai
arule mohat, arotalmam vi Jerusalem. Arusab
Tosanavur Pisan Tosua lotobonbon mai alat loto-
tah mai galito, 341otoke tokitin ke Nasub tole mahat
mai tovisi han aSimon. 35 Beti galaru arukel ur nasa
tovisi metpisal mai na-ris-laboii-an salaru nabor
aYesu tobur nabata.

AYesu evisi han ahai susur gail
(Mat 28.16-20; Mak 16.14-18; Jon 20.19-23;
Uman 1.6-8)

36 Nabor) artohol husur natgalenan sal, aYesu
evisi, eil rivuh len galito ale ikel mai galit ke,
“Nolomit tikad natarat.” 37 Be losahotvut, ninelit
epil, lunau ke lotoris nanunun. 38 Beti ikel mai

galit ke, “Matomatahw han nasa? Imabe nalomit
euri ke notomaur tatas? 39 Materis navalagw
mai nariegw golaru; ginau bogai! Bar ginau
han matbelaboi ginau, husur nanunun ideh sakad
nabalasehw mai navisoh sunian ginau notokade.”

40 Naboy tokemaienan tonorn evusan galit han
navalan mai narien galaru. 4! Len nakemkeman
mai namanmarnan salito nalolit euri sal ale ike,
“Matukad nahanian ideh geg a?” 42 Na lulav nahud-
huieh lotolanasi maii, 43 ale ilavi, ihani len naholito.

Nasoruan namakot siYesu husur nauman )
44 Beti ikel mai galit ke, “Egai nasa notokele mai

gamit tia nabor nototoh mai gamit sal ke, natit
pisilototosi husur ginau len nalo siMoses mai ahai

kelkel ur gail mai nabe gail limassarpoh.” 45 Beti

esonav hon nanauan salit han labelaboi natosian
siGot. 46 kel mai galit ke, “Natosian ekomaiegai
ke: AKristo, aGot totabtabuh lan, timaslagon tisa

vasa ale le moahat dan namatan len namaribor titor.™
47 Ale len nahasan dereh navanuan gail likel ur
napairan dan nasaan nMos narubatian dan nasaan
van han naluvoh han nametbos gail pisi, tubat
a Jerusalem. 48 Gamit matoris natgalenan, mitia
kel ur nasa mattorisi mai navanuan gail. 49 Materis,
nosavat nasa aTamagw tokel gati van han gamito,
be gamit mititoh len nabiltivile vir aGot Bbikol
nadanan han nayalyalan len gamito hum nahura-

bat.”*

AYesu evi mahat
(Mak 16.19-20; Uman 1.9-11)

* 24:46: 1sa53:Hos6.2  24:49: Uman1.4-5

50 Beti esahar galit vebar naut a Petani, ale isah
han navalan vi mahat, eus aGot han bigol navoian
van han galito. 51 Naboy tosorsor sal erin galito
ale aGot ilavi vi mahat vi lan namav. 52 Na lulotu
hani betilotalmam vi Jerusalem, lukemkem masuv.

53 Ale lutoh tin len naholavat todar vis naim siGot,
lusor sal suh tabtab han aGot.



cxxii

Nasoruan siGot len nasoruan ta Uluveu

The New Testament in the Maskelynes language of
Uluveu, Vanuatu

Niutestamen long lanwis Maskelynes blong Uluveu,

Vanuatu.
Le Nouveau Testament dans la langue Maskelynes de

Uluveu, Vanuatu.
copyright © 2013 Wycliffe Bible Translators, Inc.

Language: Maskelynes
Translation by: Wycliffe Bible Translators

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2022-03-11

PDF generated using Haiola and XeLaTeX on 11 Nov 2022 from source files
dated 9 Oct 2020
ch9da196-fced-5a7c-9540-74db5e4270fd


http://www.wycliffe.org
http://www.ethnologue.org/language/klv
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

	Luk

